
1. ᐱᒋᐊᕈᑎᖓ 

ᐱᔾᔪᑎᖓ ᑖᔅᓱᒪ ᑐᑭᒧᐊᕈᑎᒃᓴᐅᑉ ᐱᑎᑦᑎᓗᑎᒃ ᓯᕗᒡᒍᔾᔨᔾᔪᑎᓂᒃ ᐃᖅᑲᓇᐃᔭᖅᑎᓄᑦ, ᑳᓐᑐᐊᒃᓯᔨᓄᑦ, ᐃᖅᑲᓇᐃᔭᕐᕕᖕᓄᓪᓗ 
ᓄᓇᕗᒻᒥ ᒐᕙᒪᖓᓂᑦ (GN) ᐱᔾᔪᑎᖃᖅᑐᓂᒃ ᐃᓱᒪᒋᓗᒍ ᖃᐅᔨᓴᐃᓐᓇᕐᓂᖅ ᑕᒻᒪᖅᓯᒪᔪᖅᓯᐅᕐᓂᕐᓗ ᐊᑐᖃᑦᑕᖅᑐᓄᑦ 
ᓯᓚᑖᓃᑦᑐᓄᓪᓗ ᐃᖅᑲᓇᐃᔭᕐᕕᖕᓄᑦ ᐱᔪᓐᓇᖅᑐᓄᑦ ᖃᕋᓴᐅᔭᒃᑯᑦ ᐋᓐᓂᐊᕕᓯᐅᑎᓕᕆᔾᔪᑎᓂᒃ ᐊᑐᖃᑦᑕᖅᑕᖏᓐᓂ.  
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐋᓐᓂᐊᖃᕐᓇᙱᑦᑐᓕᕆᓂᖅ) ᐱᔪᓐᓇᖅᑐᑦ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ 
ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP), ᒪᓕᒐᓕᐊᖅ ᐋᖅᑭᒃᑕᐅᓚᐅᖅᑐᖅ ᐱᖁᓪᓗᒋᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᑦ 
ᐱᔪᓐᓇᕐᓂᖅᓴᐅᓗᑎᒃ ᑭᒃᑯᑐᐃᓐᓇᕐᓄᑦ ᑎᑭᐅᑎᒑᖓᑕ ᓇᓗᓇᐃᔭᐅᑎᓄᑦ ᑲᒪᒋᔭᖃᕐᓂᕐᒥ ᓴᐳᒻᒦᓂᕐᒥᒃᓗ 
ᑕᑯᔭᐅᔭᕆᐊᖃᙱᑦᑐᓂᒃ. ᓇᖕᒥᓂᕆᔭᕐᓂ ᓇᓗᓇᐃᔭᐅᑎᑦ ᓇᓗᓇᐃᖅᓯᒪᔪᖅ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ 
ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP) ᐃᓚᐅᑎᑦᑎᔪᖅ ᓇᖕᒥᓂᕆᔭᕐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᓇᓗᓇᐃᔭᐅᑎᓂᒃ (PHI).   
 
ᐊᕕᒃᓯᒪᓂᖅ 42 ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP) ᐱᔭᕆᐊᓕᒃ 
ᐋᒻᓂᐊᖃᕐᓇᙱᑦᑐᓕᕆᓂᕐᒥ ᓴᐳᒻᒥᓗᒍ ᓇᖕᒥᓂᕆᔭᖅ ᓇᓗᓇᐃᔭᐅᑎ (PI) “ᑐᑭᖃᑦᑎᐊᖅᑐᒥᒃ ᓴᓇᓂᖅ ᓴᐳᒻᒦᓂᕐᒧᑦ 
ᐱᖁᔭᐅᔪᓂᒃ ᑕᐃᒪᓐᓈᓗᒃ ᐊᑦᑕᕐᓇᖅᑐᓂᒃ ᐱᔪᓐᓇᐅᑎᖃᙱᑦᑐᑦ ᐱᔪᓐᓇᙱᓪᓗᑎᒃ, ᐊᕝᕗᐃᔪᓐᓇᙱᓪᓗᑎᒃ, 
ᐊᑐᕈᓐᓇᙱᓪᓗᑎᒃ, ᑐᓴᖅᑕᐅᑎᑦᑎᔪᓐᓇᙱᓪᓗᑎᒃ ᐃᒋᑦᑎᔪᓐᓇᙱᓪᓗᑎᒃᓘᓐᓃᑦ”. 
 
ᑲᒪᒋᔭᐅᔪᑦ ᓂᕆᐅᖃᑦᑕᖅᑐᑦ ᐅᒃᐱᕈᓱᒃᖢᑎᒃᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᐳᒻᒦᓂᐊᕐᓂᖏᓐᓂᒃ 
ᑕᑯᓇᒃᑕᐅᔭᕆᐊᖃᙱᑦᑐᓂ, ᑕᑯᔭᐅᔭᕆᐊᖃᙱᑦᑐᓂ ᐅᒃᐱᕈᓱᑦᑎᐊᒻᒪᕆᒍᑎᖏᓐᓂᒃᓗ ᓇᖕᒥᓂᖅ ᓇᓗᓇᐃᔭᐅᑎᖏᓐᓂ. 
ᐱᕙᓪᓕᐊᓂᖅ ᑖᒃᑯᓂᖓ ᓂᕆᐅᒋᔭᐅᔪᓂᒃ ᐱᔭᕆᐊᖃᕐᒪᑦ ᖁᕝᕙᖅᑎᒋᐊᕐᓗᒍ ᑲᒪᒋᔭᐅᔪᑦ ᐊᑦᑕᕐᓇᙱᑦᑐᒥᒃ 
ᑕᐃᒪᐃᑎᑦᑏᓐᓇᕐᓂᕐᓗ ᑲᒪᒋᔭᐅᔪᑦ ᐅᒃᐱᕈᓱᖕᓂᖏᓐᓂ ᑕᑎᖃᑦᑎᐊᕐᓂᖏᓐᓂᒃᓗ.  

 
2. ᐃᓗᓕᖏᑦ 

1. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᓴᐃᓐᓇᖃᑦᑕᕐᓂᐊᖅᐳᑦ ᑕᒻᒪᖅᓯᒪᔪᖅᓯᐅᕐᓗᒋᓪᓗ ᐱᔪᓐᓇᐅᑎᑦ ᖃᕋᓴᐅᔭᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐊᑐᖃᑦᑕᖅᑐᓂ ᒪᓕᑦᑎᐊᕐᓗᑎᒃ ᐊᑖᓃᑦᑐᓂᒃ ᐃᓗᓕᖏᓐᓂ:  

ᐃ. ᓯᕗᓪᓕᐅᔾᔭᐅᔭᕆᐊᖃᕐᓂᖓ ᓴᙱᒃᑎᒋᐊᕐᓗᒍ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᕐᓂᖅ ᐱᐅᓯᒋᐊᖅᑎᑦᑎᓂᒃᑯᑦ     
ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᓴᓇᔭᐅᓂᖓ, ᐱᑎᑦᑎᔪᖅ ᐱᐅᓯᒋᐊᖅᓯᒪᔪᓂᒃ, ᐊᑑᑎᖃᑦᑎᐊᖅᑐᓂᒃ, 
ᒪᓕᑦᑎᐊᖅᑐᓂᒃᓗ ᐊᐅᓚᑦᑎᓂᕐᒥ ᓇᖕᒥᓂᕆᔭᕐᓂ ᓇᓗᓇᐃᔭᐅᑎᓂᒃ. 
ᐱ. ᐃᓄᐃᑦ ᖃᐅᔨᒪᔭᑐᖃᖏᑦ ᐃᓗᓕᖏᑦ ᐱᓕᕆᖃᑎᒌᖕᓂᖅ (ᐱᓕᕆᖃᑎᒌᖕᓂᖅ ᐱᔾᔪᑎᖃᑦᑎᐊᕐᓗᑎᒃ), 
ᐃᓅᖃᑎᒌᑦᓯᐊᕐᓂᖅ (ᐃᒃᐱᒍᓱᑦᑎᐊᕐᓂᖅ ᐊᓯᒥᒃ, ᐱᖃᑎᖃᑦᑎᐊᕐᓂᖅ ᐃᒃᐱᒋᔭᖃᑦᑎᐊᕐᓂᕐᓗ ᐃᓄᖕᓂᒃ), 
ᑐᙵᓇᕐᓂᖅ (ᐱᓯᒪᓂᖅ ᐱᔪᒪᓂᖃᑦᑎᐊᖅᑐᒥᒃ ᒪᑐᐃᖅᓯᒪᓂᒃᑯᑦ, ᑐᙵᓱᒃᑎᑦᑎᖃᑦᑕᕐᓂᖅ ᐃᓚᐅᑎᑦᑎᑎᐊᕐᓂᕐᓗ), 
ᐊᒻᒪ ᐱᓕᒻᒪᒃᓴᕐᓂᖅ (ᐱᕙᓪᓕᐊᑎᑦᑎᓂᖅ ᐊᔪᙱᓐᓂᕐᓂ ᐱᔪᓐᓇᖅᓯᓇᓱᖕᓂᒃᑯᑦ, ᐱᓇᓱᖕᓂᒃᑯᑦ, 
ᖃᓄᐃᓕᐅᕆᐊᕐᓂᒃᑯᓪᓗ).  
ᑎ. ᓄᓇᕗᒻᒥ ᒐᕙᒪᖓᑦ, ᐃᓚᐅᑎᑦᑎᔪᖅ ᐋᓐᓂᐊᖃᕐᓇᙱᑦᑐᓕᕆᓂᕐᒥ, ᐱᖁᔭᐅᔪᒥᒃ ᐱᔪᒪᓂᖃᖅᑐᑦ ᓴᐳᒻᒥᓗᒍ 
ᓇᖕᒥᓂᕆᔭᑦ ᓇᓗᓇᐃᔭᐅᑎᑦ ᐋᖅᑭᒃᓱᐃᓂᒃᑯᑦ ᑐᑭᖃᑦᑎᐊᖅᑐᓂᒃ ᓴᐳᒻᒥᔾᔪᑎᓄᑦ ᐃᓂᓕᐅᕐᓂᕐᓂ 
ᐱᔪᓐᓇᖅᑎᑕᐅᓯᒪᙱᑦᑐᓄᑦ ᐱᓇᓱᒃᑐᓄᑦ, ᐊᕝᕗᐃᓇᓱᒃᑐᓄᑦ, ᐊᑐᕋᓱᒃᑐᓄᑦ, ᑐᓴᖅᑕᐅᑎᑦᑎᓇᓱᒃᑐᓄᑦ 
ᐃᒋᑦᑎᓇᓱᒃᑐᓄᓪᓘᓐᓃᑦ ᓇᓗᓇᐃᔭᐅᑎᓂᒃ ᐅᓂᒃᑳᓂᒃᓗ ᐊᐅᓚᑕᐅᑦᑎᐊᕋᓱᒃᑐᓂᒃ.  

 



ᖃᐅᔨᓴᐃᓐᓇᕐᓂᖅ ᑕᒻᒪᖅᓯᒪᔪᖅᓯᐅᕐᓂᕐᓗ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐊᑐᖃᑦᑕᖅᑕᖏᑦ  

ᑭ. ᐱᔪᓐᓇᕐᓂᖅ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ ᐊᑐᖃᑦᑕᖅᑕᖏᓐᓂ ᐱᔪᓐᓇᖅᑎᑕᐅᔪᓄᑐᐊᒃ 
ᑭᓯᐊᓂᐅᔪᖅ.  
ᒋ. ᓄᓇᕗᒻᒥ ᒐᕙᒪᖓᑦ ᐱᔪᓐᓇᐅᑎᖃᖅᑐᖅ ᐱᓕᕆᐊᒃᓴᖃᕐᖢᓂᓗ ᖃᐅᔨᓴᐃᓐᓇᕐᓂᕐᒥᒃ ᑕᒻᒪᖅᓯᒪᔪᖅᓯᐅᕐᓂᕐᒥᒃᓗ 
ᐊᑐᖅᑎᒧᑦ ᐱᔪᓐᓇᕐᓂᕐᒥ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐊᑐᖃᑦᑕᖅᑕᖏᓐᓂ ᐱᖁᓪᓗᒍ 
ᓇᖕᒥᓂᕆᔭᕐᓄᑦ ᓇᓗᓇᐃᔭᐅᑎᑦ ᐊᕝᕗᖅᑕᐅᓗᑎᒃ, ᐊᑐᖅᑕᐅᓗᑎᒃ ᑐᓴᖅᑎᔾᔪᑕᐅᓗᑎᒃᓗ ᐱᔪᓐᓇᖅᑎᑕᐅᔪᓄᑐᐊᖅ 
ᐱᔾᔪᑎᖃᖅᑐᓄᑦ.  
ᒥ. ᓄᓇᕗᒻᒥ ᒐᕙᒪᖓᑦ ᑲᒪᒋᔭᖃᖅᑐᑦ ᓴᐳᒻᒥᓗᒋᑦ ᑐᓴᖅᑕᐅᔭᕆᐊᖃᙱᓐᓂᖏᑦ, ᐅᒃᐱᕐᓇᑦᑎᐊᕐᓂᖏᑦ 
ᐊᑐᐃᓐᓇᐅᓂᖏᓪᓗ ᓇᖕᒥᓂᕆᔭᑦ ᓇᓗᓇᐃᔭᐅᑎᓂᒃ ᐊᓯᖏᓐᓂᒃᓗ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᑦ 
ᐊᑐᖃᑦᑕᖅᑐᓂ ᐱᖁᑎᖏᓐᓂ.  

 
3. ᐊᖏᓂᖓ ᐱᔭᒃᓴᐅᓂᖓᓗ 

ᑖᓐᓇ ᖃᐅᔨᓴᐃᓐᓇᕐᓂᖅ ᑕᒻᒪᖅᓯᒪᔪᖅᓯᐅᕐᓂᕐᓗ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐊᑐᖃᑦᑕᖅᑕᖏᓐᓂ 
ᑐᑭᒧᐊᕈᑎᒃᓴᑦ ᐅᑯᓄᖔᖓᔪᖅ:  
1. ᐊᑐᖅᑎᓕᒫᑦ ᐃᓚᐅᓪᓗᑎᒃ ᐃᖅᑲᓇᐃᔭᖅᑎᑦ, ᑳᓐᑐᐊᒃᓯᔨᑦ, ᐊᒻᒪ ᐃᖅᑲᓇᐃᔭᕐᕖᑦ ᓄᓇᕗᒻᒥ ᒐᕙᒪᒃᑯᓐᓂ 

ᓂᐅᕕᐊᒃᓴᖃᖅᑎᓕᒫᑦ ᐱᑎᑦᑎᔨᓕᒫᓪᓗ ᐱᖁᑎᓂᒃ ᐱᔨᑦᑎᕋᐅᑎᓂᒃᓗ ᓄᓇᕗᒻᒥ ᒐᕙᒪᖓᓄᑦ ᐱᔪᓐᓇᖅᑎᑕᐅᔪᓄᑦ, 
ᐊᑐᕈᓐᓇᖅᑐᓄᑦ, ᐊᐅᓚᑦᑎᔪᓐᓇᖅᑐᓄᑦ ᐊᒻᒪᓘᓐᓃᑦ ᐊᒃᑐᐊᓂᓕᖕᓄᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ 
ᐊᑐᖃᑦᑕᖅᑕᖏᓐᓂ.  

2. ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓕᒫᑦ ᐊᒃᑐᐊᓂᓖᓪᓗ ᐊᑐᖃᑦᑕᖅᑐᓂ ᐱᖁᑎᖏᓐᓂ ᐃᓚᐅᑎᑦᑎᓪᓗᑎᒃ:   
ᐃ. ᐊᒃᑐᖅᑕᐅᓴᕋᐃᑦᑐᖅ ᖃᕋᓴᐅᔭᒃᑯᑦ ᑲᑎᖅᓱᖅᓯᒪᔪᑦ ᐃᓚᐅᑎᑦᑎᓪᓗᑎᒃ:  

i. ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ; 
ii. ᐊᑐᖃᑦᑕᖅᑐᒧ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᒪᑐᐃᕈᑎᒃᓴᑦ; ᐊᒻᒪᓗ  
iii. ᐊᑐᖃᑦᑕᖅᑐᒧ ᓴᐳᒻᒦᓂᕐᒧᓪᓗ ᑎᑎᕋᕐᕕᖕᒥᐅᑕᓕᕆᔾᔪᑎ ᑲᑎᖅᓱᖅᓯᒪᔪᓄᑦ (ᓲᕐᓗ ᖃᕋᓴᐅᔭᒃᑯᑦ 

ᓴᐳᒻᒥᔾᔪᑎ ᐋᖅᑭᒃᓯᒪᓂᖏᑎᒍᑦ, ᐱᔪᓐᓇᕐᓂᖅ ᑕᑯᑎᑦᑎᓂᕐᒥᒃ ᓱᓕᔪᓂᒃ ᐊᒻᒪ ᒪᑐᐃᕈᑎ ᑎᑎᖅᑲᒥ 
ᑲᑎᓯᒪᔪᒥᒃ);  

ᐱ. ᖃᕋᓴᐅᔭᖅᓯᐅᑎ ᓯᓚᑖᓂ, ᐃᓚᐅᓪᓗᑎᒃ ᐅᕐᑳᓚᐅᑎᕋᓛᑦ ᐅᕐᑳᓚᐅᑎᒃᑯᓪᓗ ᓴᖅᑭᔮᖅᑎᑦᑎᓂᕐᓂ ᐱᖁᑎᖏᑦ;  
ᑎ. ᖃᕋᓴᐅᔭᐅᑉ ᐃᓗᐊᓃᑦᑐᑦ; ᐊᖅᒪᓗ 
ᑭ. ᖃᕋᓴᐅᔭᒃᑯᑦ ᓴᓇᔭᐅᓯᒪᔪᑦ ᑐᓴᐅᒪᔪᓕᕆᔾᔪᑎᓪᓗ ᐱᑕᖃᐅᖅᑐᑦ.  

 
4. ᐃᖅᑲᓇᐃᔮᒥ ᐊᑐᕆᐊᖃᖅᑐᑦ ᑲᒪᒋᔭᕆᐊᖃᖅᑐᓪᓗ  

1. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ (HID) ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑲᒪᒋᔭᖃᖅᑐᑦ 
ᖃᐅᔨᓴᐃᓐᓇᕐᓂᕐᒥᒃ ᑕᒻᒪᖅᓯᒪᔪᖅᓯᐅᕐᓂᕐᓂᒃᓗ ᐊᑐᖅᑎᓄᑦ ᐱᔪᓐᓇᕐᓂᕐᒥ ᓇᖕᒥᓂᕆᔭᐅᔪᓂ ᓇᓗᓇᐃᔭᐅᑎᖏᓐᓂ 
ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᒥ ᐊᑐᖃᑦᑕᖅᑐᓂ.  

2. ᓇᐅᑦᑎᖅᓱᖅᑎ/ᓴᐳᒻᒥᔨ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ (CGS) ᑲᒪᒋᔭᖃᖅᑐᖅ ᖃᐅᔨᓴᐃᓐᓇᕐᓂᕐᒥᒃ 
ᑕᒻᒪᖅᓯᒪᔪᖅᓯᐅᕐᓂᕐᒥᒃᓗ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐊᑐᖃᑦᑕᖅᑐᓂ ᖃᐅᔨᓇᓱᒃᓗᑎᒃ ᑭᐅᒋᐊᕐᓗᑎᒃᓗ 
ᐱᔪᓐᓇᐅᑎᖃᖅᑎᑕᐅᙱᑦᑐᒧᑦ ᐱᔪᓐᓇᕐᓂᕐᒥ ᓯᓚᑖᓃᑦᑐᓂᒃ ᐃᖅᑲᓇᐃᔭᕐᕕᖕᓂ (ᓲᕐᓗ ᐊᑐᖁᔭᐅᓇᑎᒃ ᐊᑐᕋᓱᒃᑐᑦ) 
ᐊᖏᕈᑕᐅᓯᒪᙱᑦᑐᒥᒃ ᐊᑐᑐᐃᓐᓇᕆᐊᓕᖕᒥᒃ ᑕᑯᔭᐅᔭᕆᐊᖃᙱᑦᑐᓂᒃ, ᐅᒃᐱᕐᓇᑦᑎᐊᕈᑎᒃᓴᓂᒃ ᐊᑐᐃᓐᓇᐅᓂᖓᓂᒃᓗ 
ᓇᖕᒥᓂᕆᔭᐅᔪᓂᒃ ᓇᓗᓇᐃᔭᐅᑎᓂᒃ ᖃᕋᓴᐅᔭᒃᑯᓪᓗ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ ᐊᑐᖃᑦᑕᖅᑐᓂ ᐱᖁᑎᖏᓐᓂ.  

 
5. ᑕᒻᒪᖅᓯᒪᔪᖅᓯᐅᕐᓂᕐᒧᑦ ᖃᕋᓴᐅᔭᒃᑯᑦ ᐃᓯᕆᐊᕈᑎ 

1. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ ᐊᒻᒪ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᐊᔪᙱᑎᑦᑎᓂᐊᖅᐳᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᖃᕋᓴᐅᔭᒃᑯᑦ ᐃᓯᕈᓐᓇᕈᑎᒥᒃ ᐊᐅᓚᓂᖃᑦᑎᐊᕐᓗᓂ ᖃᕋᓴᐅᔭᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔾᔪᑎᓕᒫᑦ ᐊᑐᖃᑦᑕᖅᑕᖏᓐᓂ.  

2. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ ᐊᒻᒪ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᑐᑭᓕᐅᖅᓯᓇᔭᖅᑐᑦ ᑕᒻᒪᖅᓯᒪᔪᖅᓯᐅᖅᑕᐅᔪᓂᒃ ᐅᓂᒃᑳᓂᒃ ᐊᐅᓚᑕᐅᓗᑎᒃ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ 
ᐊᑐᖃᑦᑕᖅᑕᖏᓐᓂ ᐊᑦᑕᕐᓇᕐᓂᖓᓂ ᐱᖁᔭᐅᓯᒪᙱᑦᑐᒥᒃ ᐱᔪᓐᓇᕐᓂᕐᒥ, ᐊᕝᕗᐃᓂᕐᒥ, ᐊᑐᕐᓂᕐᒥᒃ ᑕᑯᔭᐅᑎᑦᑎᓂᕐᒥᒃᓗ 
ᓇᖕᒥᓂᕆᔭᐅᔪᓂᒃ ᓇᓗᓇᐃᔭᐅᑎᓂᒃ, ᐅᕝᕙᓘᓐᓃᑦ ᐊᑦᑕᕐᓇᖅᑐᓄᑦ ᑕᑯᔭᐅᔭᕆᐊᖃᙱᑦᑐᓄᑦ, ᓱᓕᑦᑎᐊᕈᑎᖏᓐᓂ 
ᐊᑐᐃᓐᓇᐅᓂᖏᓐᓂᒃᓗ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᑦ ᐊᑐᖃᑦᑕᖅᑕᖏᑕ ᐱᖁᑎᖏᓐᓂ ᑕᐃᒪᐃᑦᑐᑦ 
ᖃᐅᔨᔭᐅᔪᑦ ᖃᓄᑐᐃᓐᓇᖅ ᑲᑉᐱᐊᓵᕈᑎᑦ ᐊᑦᑕᕐᓇᖅᑐᒥᒃᓗ ᖃᐅᔨᓴᕐᓂᕐᒥ (TRA). 

 
6. ᖃᐅᔨᓴᐃᓐᓇᕐᓂᖅ ᑕᒻᒪᖅᓯᒪᔪᖅᓯᐅᕈᑎᓄᓪᓗ ᐱᓕᕆᐊᒃᓴᖅ − ᐱᔪᓐᓇᖅᑕᐅᔪᑦ ᐊᑐᖅᑎᓄᑦ  



ᖃᐅᔨᓴᐃᓐᓇᕐᓂᖅ ᑕᒻᒪᖅᓯᒪᔪᖅᓯᐅᕐᓂᕐᓗ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐊᑐᖃᑦᑕᖅᑕᖏᑦ  
 

ᑭᖑᓪᓕᖅᐹᒥ ᕿᒥᕐᕈᔭᐅᔪᖅ: ᒫᑦᓯ 28, 2017                                                                                          ᒪᒃᐱᒐᖅ 3 ᐅᕙᙵᑦ4 

1. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ (HID) ᐋᖅᑭᒃᓯᓂᐊᖅᑐᑦ ᐱᓕᕆᐊᒃᓴᒥ 
ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐊᑐᖅᑎᓄᑦ ᐱᔪᓐᓇᐅᑎᒥᒃ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᔾᔪᑎᓕᕆᔾᔪᑎᓂᒃ ᐊᑐᖃᑦᑕᖅᑐᓂ 
ᐱᖁᓪᓗᒋᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᖃᕋᓴᐅᔭᒃᑯᓪᓗ ᐋᓐᓂᐊᖃᕐᓇᙱᑦᑐᓕᕆᔾᔪᑎᑦ ᐊᑐᖃᑦᑕᖅᑕᖏᓐᓂ 
ᐊᑐᖅᑕᐅᓗᑎᒃ ᓈᒻᒪᒃᑐᒃᑯᑦ ᐱᔪᓐᓇᖅᑎᑕᐅᔪᓄᑦ ᐊᑐᖅᑎᓄᑦ.  

2. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ (HID) ᐋᖅᑭᒃᓯᓗᑎᒃ ᐃᓗᓕᖅᑕᖓᓂᒃ ᖃᐅᔨᓂᕐᒧᑦ 
ᐱᔭᕆᐊᖃᑐᐃᓐᓇᕆᐊᖃᖅᑐᒥ ᑕᑯᔭᐅᔭᕆᐊᖃᙱᑦᑐᓂᒃ ᓴᐳᒻᒦᓂᕐᒧᓪᓗ ᐊᑐᕐᓂᕐᓗᒃᑕᐅᔪᓂ ᑐᙵᕕᖃᕐᓗᑎᒃ 
ᑲᑉᐱᐊᓵᕈᑕᐅᔪᓂᒃ ᓇᓗᓇᐃᖅᓯᒪᔪᖅ ᖃᓄᑐᐃᓐᓇᖅ ᑕᑯᔭᐅᔭᕆᐊᖃᙱᓐᓂᕐᒧᑦ ᐊᒃᑑᑎ ᖃᐅᔨᓴᕐᓂᕐᒥ (PIA) 
ᐅᕝᕙᓘᓐᓃᑦ ᑲᑉᐱᐊᓵᕈᑎᑦ ᐊᑦᑕᕐᓇᖅᑐᒥᒃᓗ ᖃᐅᔨᓴᕐᓂᕐᒥ (TRA), ᐅᕝᕙᓘᓐᓃᑦ ᖃᐅᔨᔭᐅᔪᖅ ᐱᑎᑕᐅᓗᓂ 
ᐊᑐᓕᖅᑎᑕᐅᕙᓪᓕᐊᖏᓐᓇᖃᑦᑕᕐᓂᖓᓂ ᐱᓕᕆᐊᒃᓴᖅ. ᐃᓗᓕᖓ ᐃᓚᐅᑎᑦᑎᔪᓐᓇᖅᑐᖅ, ᐃᓱᓕᕝᕕᖃᙱᖦᖢᓂ 
ᑭᓯᐊᓂ:  

ᐃ. ᐱᔪᓐᓇᕐᓂᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᓂᒃᑳᓂᒃ ᐊᒃᑐᖅᑕᐅᓴᕋᐃᑦᑐᓄᑦ ᓇᓗᓇᐃᔭᐅᑎ ᑲᒪᒋᔭᐅᔪᓄᑦ, 
ᖃᑕᙳᑎᖏᑕ ᐃᓚᖏᓐᓄᑦ ᐱᖃᓐᓇᕆᔭᖏᑕᓘᓐᓃᑦ ᐃᖅᑲᓇᐃᔭᖅᑎᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ;  
ᐱ. ᐱᔪᓐᓇᕐᓂᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᓂᒃᑳᓂᒃ ᐃᓗᓕᖃᖅᑐᓂ ᓇᖕᒥᓂᕆᔭᕐᓂ ᓇᓗᓇᐃᔭᐅᑎᓂᒃ 
ᐊᒃᑐᐊᓂᓕᖕᓂᒃ ᐊᐃᑦᑐᕐᓘᑕᐅᔪᓐᓇᖅᑐᓂᒃ ᐋᓂᐊᓂᒃ, ᐱᖃᑎᖃᕐᓂᒃᑯᑦ ᑯᐱᕐᕆᔾᔪᑎᑦ, 
ᐊᓴᐱ/ᐊᓐᓇᐅᒪᔾᔪᑎᖃᕈᓐᓃᖅᑐᖅ ᖃᐅᔨᓴᕈᑎ ᖃᓄᐃᓕᖓᓂᖏᑦ, ᐅᐃᕆᓯᒪᔾᔪᑎᓄᑦ ᐋᖓᔮᕐᓇᖅᑐᓄᑦ 
ᐊᑐᓗᐊᕐᓂᖅ, ᐃᓱᒪᓕᕆᓂᕐᒨᖓᔪᑦ ᐊᓯᖏᓪᓗ ᐊᒃᑐᖅᑕᐅᕐᔪᐊᕐᓇᖅᑐᑦ ᓇᓗᓇᐃᔭᐅᑎᑦ;  
ᑎ. ᐱᔪᓐᓇᕐᓂᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᓂᒃᑳᓂᒃ ᐊᖏᕐᕋᒥ ᐊᓯᖏᓐᓂᒃᓘᓐᓃᑦ ᓄᓇᓕᒃᔪᐊᖑᙱᑦᑐᓄᑦ 
ᐃᓂᒋᔭᓄᑦ; ᐊᒻᒪᓗ  
ᑭ. ᐱᔪᓐᓇᕐᓂᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᓂᒃᑳᓂᒃ ᐊᑐᒐᔪᙱᑦᑐᒃᑯᑦ ᐊᑐᖅᑐᓄᑦ (ᓲᕐᓗ ᐅᓐᓄᐊᒃᑯᑦ).  

3. ᐸᓴᒋᔭᐅᒃᐸᑦ ᐊᑐᖅᑎ ᐱᔪᓐᓇᕐᓂᖃᕐᓂᖓᓂᒃ ᓇᖕᒥᓂᕆᔭᕐᒥ ᓇᓗᓇᐃᔭᐅᑎᒥᒃ ᑐᕌᕆᓗᒍ ᐊᒃᑐᐊᓂᖃᙱᑦᑐᓄᑦ 
ᐃᖅᑲᓇᐃᔮᖏᓐᓄᑦ ᐃᖅᑲᓇᐃᔮᓪᓘᓐᓃᑦ ᐊᐅᓚᓂᖓᓄᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ 
(HID) ᖃᐅᔨᒃᑲᐃᓇᔭᖅᑐᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ 
ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP) ᐊᐅᓚᑦᑎᔨᖓᓂ.  

4. ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP) ᐊᐅᓚᑦᑎᔨᖓ 
ᖃᐅᔨᓴᕋᔭᖅᑐᖅ ᐊᑐᖅᑕᐅᔪᒥ ᐱᔪᒪᔪᓐᓇᕐᖢᓂᓗ ᑕᒻᒪᖅᓯᒪᔪᖅᓯᐅᕐᓂᖅ ᐱᔪᓐᓇᖅᑎᑕᐅᔪᓕᒫᓄᑦ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᓐᓂ ᐊᒻᒪ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᔾᔪᑎᓕᕆᔾᔪᑎᑦ ᐊᑐᖅᑎᒧᑦ ᐱᓕᕆᐊᖑᓗᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ ᖃᐅᔨᓇᓱᒃᓗᑎᒃ ᐊᑐᕐᒪᖔᑦ ᐋᒃᑲᓘᓐᓃᑦ ᐊᑐᕐᓂᕐᓗᖕᓂᖅ 
ᐊᑐᖅᑐᕕᓂᐅᓂᖓᓂᒃ ᒪᓕᒃᓗᒍ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ 
ᐊᒻᒪ ᑕᑯᔭᐅᔭᕆᐊᖃᙱᓐᓂᕐᒧᑦ ᐊᑐᕐᓂᕐᓗᖕᓂᕐᒥ ᐊᑐᖅᑐᒧᓪᓗ ᐊᑐᐊᒐᖅ.  

5. ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ ᐊᐅᓚᑦᑎᔨᖓ ᖃᐅᔨᓴᕐᓗᓂ 
ᐱᓕᕆᐊᖑᔪᓕᒫᓄᑦ ᑲᖐᒋᔭᐅᔪᒧᑦ ᑕᑯᔭᐅᔭᕆᐊᖃᙱᑦᑐᒥᒃ ᐊᑐᕐᓂᕐᓗᖕᓂᖅ ᐊᑐᖅᑕᐅᕝᕕᒋᔭᖓᓂᒃ.   

6. ᖃᐅᔨᔭᐅᒃᐸᑦ ᑕᑯᔭᐅᔭᕆᐊᖃᙱᑦᑐᒥᒃ ᐊᑐᕐᓂᕐᓗᖕᓂᖅ ᐊᑐᖅᑐᕕᓂᐅᓂᖓᓂᒃ, ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ 
ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ ᐊᐅᓚᑦᑎᔨᖓ ᐱᒋᐊᖅᑎᑦᑎᓗᓂ ᑕᑯᔭᐅᔭᕆᐊᖃᙱᑦᑐᒧᑦ 
ᐊᑐᕐᓂᕐᓗᖕᓂᖅ ᒪᓕᒋᐊᖃᖅᑕᖓᓂ ᓇᓗᓇᐃᖅᓯᒪᔪᖅ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ 
ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ ᐊᒻᒪ ᑕᑯᔭᐅᔭᕆᐊᖃᙱᑦᑐᓄᑦ ᐊᑐᕐᓂᕐᓗᖕᓂᕐᒥ ᐊᒻᒪ ᐊᑐᖅᑐᒧᑦ ᐊᑐᐊᒐᖓᓂ.   

 
7. ᖃᐅᔨᓴᐃᓐᓇᕐᓂᖅ ᑕᒻᒪᖅᓯᒪᔪᖅᓯᐅᕈᑎᓄᓪᓗ ᐱᓕᕆᐊᒃᓴᖅ – ᓯᓚᑖᓃᑦᑐᓄᑦ ᐃᖅᑲᓇᐃᔭᕐᕕᖕᓄᑦ 

1. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᓴᖅᑭᑎᑦᑎᓗᑎᒃ ᐱᓕᕆᐊᒃᓴᒥ ᖃᐅᔨᓴᐃᓐᓇᕐᓂᐊᕐᓂᕐᒧᑦ 
ᑕᒻᒪᖅᓯᒪᔪᖅᓯᐅᕐᓂᕐᒧᓪᓗ ᐱᔪᓐᓇᖅᑎᑕᐅᙱᑦᑐᓕᒫᓄᑦ ᐱᔪᓄᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ 
ᐊᑐᖃᑦᑕᖅᑐᓂ ᓯᓚᑖᓃᑦᑐᓄᑦ ᐃᖅᑲᓇᐃᔭᕐᕕᖕᓄᑦ ᓯᓚᑖᓃᑦᑐᓄᑦ ᓄᓇᕗᒻᒥ ᒐᕙᒪᖓᑕ ᓴᓇᐅᒃᑲᙱᓐᓄᑦ.  

2. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᓴᖅᑭᑎᑦᑎᓗᑎᒃ ᐃᓗᓕᖓᓂᒃ ᖃᐅᔨᓂᕐᒧᑦ ᐊᑐᑐᐃᓐᓇᕆᐊᓕᖕᒥᒃ 
ᓴᐳᒻᒥᓂᕐᒧᑦ ᐊᑐᕐᓂᕐᓗᖕᓂᕐᓂ ᒪᓕᒃᓗᑎᒃ ᑲᑉᐱᐊᓵᕈᑎᓂᒃ ᓇᓗᓇᐃᖅᓯᒪᔪᓂᒃ ᖃᓄᑐᐃᓐᓇᖅ ᑲᑉᐱᐊᓵᕈᑎᑦ 
ᐊᑦᑕᕐᓇᖅᑐᒥᒃᓗ ᖃᐅᔨᓴᕐᓂᕐᒥ ᐅᕝᕙᓘᓐᓃᑦ ᖃᐅᔨᔭᐅᔪᓂᒃ ᐊᑐᖅᑎᓪᓗᒍ ᐊᑐᓕᖅᑎᑕᐅᙱᓐᓇᖅᑐᑦ ᐱᓕᕆᐊᒃᓴᒥ.  

3. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᖃᐅᔨᓴᕋᔭᖅᑐᑦ ᐱᔾᔪᑕᐅᔪᓕᒫᓂᒃ ᑲᖐᒋᔭᐅᒃᐸᑦ ᓴᐳᒻᒥᔾᔪᑎᓄᑦ 
ᐊᑐᕐᓂᕐᓗᖕᓂᖅ ᐊᑐᑐᐃᓐᓇᕆᐊᖃᕐᓂᖓᓂᒃ ᑐᙵᕕᖃᕐᓗᑎᒃ ᓇᓗᓇᐃᖅᑕᐅᓯᒪᔪᒥᒃ ᐃᓗᓕᖓᓂᒃ.  

4. ᖃᐅᔨᔭᐅᒃᐸᑦ ᓴᐳᒻᒥᔾᔪᑎᓄᑦ ᐊᑐᕐᓂᕐᓗᕐᓂᒃ ᐊᑐᓚᐅᕋᓱᒋᔭᐅᓗᓂ, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᖃᐅᔨᒃᑲᐃᓗᑎᒃ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅᐊᐅᓚᑦᑎᔨᖓᓂ 
ᑲᔪᓯᑎᑦᑎᓂᐊᕐᓗᓂ ᓴᐳᒻᒥᔾᔪᑎᓄᑦ ᐊᑐᕐᓂᕐᓗᖕᓂᖅ ᐃᓗᓕᖏᓐᓂ ᓇᓗᓇᐃᖅᓯᒪᔪᒥ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ 
ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ ᐊᒻᒪ ᑕᑯᔭᐅᔭᕆᐊᖃᙱᑦᑐᓄᑦ ᐊᑐᕐᓂᕐᓗᖕᓂᕐᒥ ᐊᑐᖅᑐᒥᒃᓗ 
ᐊᑐᐊᒐᖓᓂ.  



ᖃᐅᔨᓴᐃᓐᓇᕐᓂᖅ ᑕᒻᒪᖅᓯᒪᔪᖅᓯᐅᕐᓂᕐᓗ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐊᑐᖃᑦᑕᖅᑕᖏᑦ  

8. ᑎᑎᕋᕐᕕᖕᒥᐅᑕᓕᕆᔾᔪᑎ ᑖᔅᓱᒥᖓ ᑐᑭᒧᐊᕈᑎᒃᓴᒥᒃ  

ᑖᓐᓇ ᑐᑭᒧᐊᕈᑎᒃᓴᖅ ᕿᒥᕐᕈᔭᐅᓗᓂ ᐊᕐᕌᒍᑕᒫᖅᓯᐅᑎᓂ ᒥᓂᔅᑕᖓᓄᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ 
ᒥᓂᔅᑕᖓᓄᓪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᕐᖐᓐᓇᕐᓘᓐᓃᑦ ᑲᔪᓯᑎᑕᐅᑐᐊᖅᐸᑦ ᖃᓄᑐᐃᓐᓇᖅ 
ᑕᑯᔭᐅᔭᕆᐊᖃᙱᑦᑐᒧᑦ ᓴᐳᒻᒦᓂᕐᒧᓪᓘᓐᓃᑦ ᐊᑐᕐᓂᕐᓗᖕᓂᕐᒥ ᖃᐅᔨᓴᕐᓂᕐᒥ ᐊᒃᑐᐊᓂᓕᖕᒥ ᖃᐅᔨᓴᐃᓐᓇᖅᑕᐅᖃᑦᑕᕐᓂᖓᓂ 
ᑕᒻᒪᖅᓯᒪᔪᖅᓯᐅᕐᑕᐅᖃᑦᑕᕐᓂᖓᓂᓘᓐᓃᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ ᐊᑐᖃᑦᑕᖅᑐᓂ ᐅᕝᕙᓘᓐᓃᑦ 
ᐱᐅᙱᑦᑐᒥᒃ ᓇᓂᓯᓂᕐᒥ ᑲᑉᐱᐊᓵᕈᑎᑦ ᐊᑦᑕᕐᓇᖅᑐᒥᒃᓗ ᖃᐅᔨᓴᕐᓂᕐᒥ ᓴᐳᒻᒥᔾᔪᑎᓄᓪᓘᓐᓃᑦ ᑕᒻᒪᖅᓯᒪᔪᖅᓯᐅᕐᓂᕐᒥ. 
ᐅᓂᒃᑳᖅ ᑕᐃᒪᓐᓈᓗᒃ ᕿᒥᕐᕈᓂᕐᒥ ᐱᑎᑕᐅᓇᔭᖅᑐᖅ ᒥᓂᔅᑕᒧᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ ᐊᒻᒪ 
ᒥᓂᔅᑕᖓᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ.  

 
9. ᐊᑎᓕᐅᕈᓐᓇᖅᑏᑦ 

 
 

 
_______________________________           __________________ 

       ᒥᓂᔅᑕ                         ᐅᓪᓗᖅ 
       ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

 

 

 
_______________________________           __________________ 

       ᒥᓂᔅᑕ                         ᐅᓪᓗᖅ 
       ᓄᓇᓄᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
 
 
 
 
 



 
 
 
 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
 
ᓄᓇᕗᑦ ᒐᕙᒪᖓᑦ 

  ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᓚᑦᑎᔨᖏᑦ  
 

ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᓐᓂᑦ ᐊᐅᔅᓯᔭᐅᓂᖏᓪᓗ 
ᐊᐅᓚᑦᑎᔨᑦ  

ᑕᐃᔭᐅᔪᖅ: ᐃᓚᖓᑦ: ᐊᑐᐊᒐᐅᑉ ᓈᓴᐅᑕ: 
ᖃᕋᔭᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᓐᓂᑦ 
ᐊᐅᔅᓯᔭᐅᓂᖏᓪᓗ ᐊᐅᓚᑦᑎᔨᑦ 

  

ᐅᓪᓗᖓ: ᐅᓪᓗᖓ ᕿᒥᕐᕈᔭᐅᕇᕆᐊᓕᒃ: ᑭᖑᕝᕕᖅᑕᐅᑎᓪᓗᒍ 
ᓈᓴᐅᑕ: 

ᒪᒃᐱᖅᑐᒐᐅᑉ ᖃᔅᓯᐅᓂᖏᑦ: 

   4 
ᑐᕌᖓᔪᖅ:   
ᐃᖅᑲᓇᐃᔭᖅᑎᓕᒫᑦ, ᓇᖕᒥᓂᖃᖅᑎᑦ ᐊᒻᒪ ᑭᒡᒐᖅᑐᐃᔨᑦ ᓄᓇᕗᑦ 
ᒐᕙᒪᖓᓂ ᐊᑐᖃᑦᑕᖅᑐᑦ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ 
ᑎᑎᖅᑲᖁᑎᖏᑦ.  

  

 
1. ᐱᒋᐊᕐᓂᖓ 

ᑕᔅᓱᒪ ᐱᔨᑦᑎᐊ ᐊᐅᓚᑦᑎᔨᓄᑦ ᐃᑲᔪᕋᓱᐊᖅᐳᑦ ᐃᖅᑲᓇᐃᔭᖅᑎᓄᑦ, ᓇᖕᒥᓂᖃᖅᑎᓄᑦ ᐊᒻᒪ ᑭᒡᒐᖅᑐᐃᔨᓄᑦ ᓄᓇᕗᑦ 
ᒐᕙᒪᖓᓂ, ᐊᐅᓚᑦᑎᓇᓱᐊᖅᑎᓪᓗᒋᑦ ᑐᓴᒐᒃᓂ ᓴᐳᒻᒥᔭᐅᓇᓱᒃᑎᓪᓗᒋᑦ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᑯᑎᖏᑦ.  
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓇᓱᐊᖃᑦᑕᖅᐳᑦ ᑐᓴᖅᑕᐅᒋᐊᖃᖏᑦᑐᓂ, ᓱᓕᓂᕐᒧᕐ ᐊᑐᐃᓐᓇᐅᑎᓪᓗᒋᓪᓗ ᑐᓴᒐᒃᓴᓂ 
ᖃᕋᓴᐅᔭᒃᑰᖃᑦᑕᖅᑎᓪᓗᒋᓪᓗ ᐋᓐᓂᐊᕕᓕᐊᖅᑐᓄᑦ ᑲᒪᒋᔭᐅᓪᓗᑎᒃ ᐊᒻᒪ ᐋᓐᓂᐊᓕᐊᓂᕆᔭᖏᓐᓄᑦ ᐱᔨᑦᑎᖅᑕᐅᑎᓪᓗᒋᑦ. 
ᓄᓇᕗᑦ ᒐᕙᒪᖓᑦ ᑐᓴᒐᒃᓴᖏᑦ ᐊᒻᒪ ᖃᕋᓴᐅᔭᒃᑯᑦ ᑎᑎᖅᑲᖏᑦ ᓴᐳᒻᒥᔭᐅᖏᓐᓇᖅᐳᑦ ᐊᒻᒪ ᐊᐅᔅᓯᔭᐅᑦᑎᐊᖅᐸᓪᓗ 
ᐊᐅᓚᑕᐅᑎᓪᓗᒋᓪᓗ.  
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔾᔪᑎᐅᕗᑦ ᑐᓴᒐᒃᓴᖅᑖᕐᓂᖅ ᓴᐳᒻᒥᔭᐅᓂᖏᓪᓗ ᑐᓴᖅᑕᐅᒋᐊᖃᖏᑦᑐᓂᑦ ᐱᖁᔭᖅ, ᐱᖁᔭᒃᓴᖅ 
ᐃᓕᓴᕆᔭᐅᓯᒪᕗᖅ ᑭᒃᑯᑐᐃᓐᓇᕐᓄᑦ ᑎᒥᐅᔪᓂᑦ ᑲᒪᑦᑎᐊᕈᓐᓇᕐᓂᖅᓴᐅᕗᖅ ᑭᒃᑯᑐᐃᓐᓇᕐᓄᑦ ᑐᓴᒐᒃᓴᓂ ᑲᒪᑎᓪᓗᒋᑦ ᐊᒻᒪ 
ᓴᐳᒻᒥᔭᐅᖏᓐᓂᑦ ᑐᓴᖅᑕᐅᒋᐊᖃᖏᑦᑐᑦ. ᓇᖕᒥᓂᖅ ᑐᓴᒐᒃᓴᑦ ᓇᓗᓇᐃᖅᓯᒪᔮᓂ ᑐᓴᒐᒃᓴᖅᑖᕐᓂᖅ ᓴᐳᒻᒥᔭᐅᓂᖏᓪᓗ 
ᑐᓴᖅᑕᐅᒋᐊᖃᖏᑦᑐᓂᑦ ᐱᖁᔭᖅ ᐱᖃᓯᐅᔾᔨᕗᖅ ᓇᖕᒥᓂᖅ ᐋᓐᓂᐊᕕᓕᐊᖅᐸᒃᑐᓄᑦ ᑐᓴᒐᒃᓴᖏᓐᓂᑦ.  
 
ᐃᓚᖓ 42 ᑐᓴᒐᒃᓴᖅᑖᕐᓂᖅ ᓴᐳᒻᒥᔭᐅᓂᖏᓪᓗ ᑐᓴᖅᑕᐅᒋᐊᖃᖏᑦᑐᓂᑦ ᐱᖁᔭᖅ ᐋᓐᓂᐊᕐᓇᖏᑦᑐᓕᕆᔨᒃᑯᑦ 
ᓴᐳᒻᒥᒃᖠᖃᑦᑕᖅᐳᖅ ᓇᖕᒥᓂᖅ ᑐᓴᒐᒃᓴᕆᔭᐅᔪᓂᑦ “ᓴᐳᒻᒥᔾᔪᒃᓴᖃᑦᑎᕋᓱᒃᖢᑎᒃ ᐱᔪᓐᓇᓂᖃᖏᑦᑐᓂᑦ 
ᐊᑐᐃᓐᓇᐅᔪᖃᑐᐃᓐᓇᕆᐊᖃᖅᑎᓪᓗᒋ, ᑲᑎᑕᐅᑎᓪᓗᒋᑦ, ᓴᖅᑭᑕᐅᑎᓪᓗᒋᑦ ᐅᕝᕙᓘᓐᓃᑦ ᐃᒋᑕᐅᑎᓪᓗᒋᑦ.”  
 
ᐋᓐᓂᐊᕕᓕᐊᖅᐸᒃᑐᑦ ᓂᕆᐅᖃᑦᑕᖅᐳᖅ ᐅᒃᐱᕈᓱᒃᖢᑎᒡᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓴᐳᒻᒥᒐᔭᕐᒪᑕ ᑐᓴᖅᑕᐅᒋᐊᖃᖏᑦᑐᓂ, 
ᑲᖑᓇᖅᑐᓂᑦ ᐊᒻᒪ ᓱᓕᔪᓐᓇᕐᓗᑎᒃ ᓇᖕᒥᓂᖅ ᑐᓴᒐᒃᓴᖏᓐᓂᑦ. ᑖᓐᓇ ᓂᕆᐅᒋᔭᐅᔪᑦ ᓯᕗᒻᒧᐊᒃᓴᔭᕆᐊᖃᓪᓚᕆᒃᐳᖅ 
ᐋᓐᓂᐊᕕᓕᐊᖅᐸᒃᑐᑦ ᐊᑦᑕᕐᓇᖅᑐᒦᖁᓇᒋᑦ ᐋᓐᓂᐊᕕᓕᐊᖅᐸᒃᑐᓂᑦ ᐅᐱᕆᔭᐅᖃᑦᑕᐃᓐᓇᕐᓗᑎᑦ ᐊᒻᒪ 
ᑲᓚᒋᔭᐅᔪᓐᓇᑦᑎᐊᕐᓗᑎᑦ.  
 
ᑖᓐᓇ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᑯᑎᖏᑦ ᓴᐳᒻᒥᔭᐅᓂᖏᓐᓄᑦ ᐊᐅᓚᑦᑎᔨᐊ ᐃᑲᔪᖅᓱᖅᐳᖅ ᐱᔾᔪᑎᐅᕗᑦ 
ᑖᒃᑯᓂᖓ, ᐊᑐᖅᑕᐅᓯᖏᐅᖑᔪᑦ ᐊᒻᒪ ᐊᐅᓚᔾᔪᓯᕆᖃᖅᑕᖏᑕᖏᓐᓄᑦ.  

 
2. ᐊᑐᖅᑕᐅᓯᐅᖑᔪᑦ  

1. ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᐊᑐᖅᑕᐅᖃᑦᑕᖅᐳᑦ ᐊᐅᓚᑦᑕᐅᓗᑎᒡᓗ ᒪᓕᒋᐊᖃᖃᑦᑕᖅᖢᑎᑦ ᐅᑯᓂᖓ 
ᐊᑐᖅᑕᐅᓯᐅᓂᒃ:  

a. ᓯᕗᓪᓕᐅᔾᔨᓯᒪᕗᑦ ᓴᖏᓂᖅᑖᖁᓗᒋᑦ ᑭᒃᑯᑐᐃᓐᓇᕐᓄᑦ ᐱᔨᑦᑎᑕᐅᕙᒃᑐᓂ ᐋᖅᑭᒋᐊᖅᑕᐅᓗᓂ ᖃᕋᓴᐅᔭᒃᑯᑦ 
ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ ᒪᑭᒪᔾᔪᑎᖏᑦ, ᐊᑲᐅᓯᑎᑦᑎᔫᒥᕗᖅ, ᑲᒪᑦᑎᐊᕋᓱᐊᕐᓗᑎᑦ ᐊᒻᒪ 
ᐊᐅᓚᑎᑦᑎᐊᕈᓐᓇᕐᓗᑎᑦ ᓇᖕᒥᓂᖅ ᐋᓐᓂᐊᕕᓕᐊᖅᐸᒃᑐᓂᑦ ᑎᑎᖅᑲᑯᑎᖏᑦ.  

b. ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᓯᐅᖑᔪᖅ ᐱᓕᕆᖃᑎᒌᓐᓂᖅ (ᐃᓅᑐᔾᔨᖏᓪᓗᓂ ᐱᓕᕆᔭᕆᐊᓕᖕᓂᑦ 
ᐃᖅᑲᓇᐃᔭᖃᑎᖃᕐᓗᓂ), ᐃᓅᖃᑎᒌᑦᑎᐊᕐᓂᖅ (ᐃᒃᐱᒍᓱᑦᑎᐊᕐᓂᖅ ᐃᓚᒌᑦᑎᐊᕐᓂᕐᓗ ᐱᑦᑎᐊᕐᓂᕐᓗ 
ᐃᓅᖃᑎᑦᑎᓐᓂᒃ), ᑐᙵᓇᕐᓂᖅ (ᒪᑐᐃᖓᓂᖅ ᐃᓚᐅᑎᑦᑎᓂᖅ ᐃᓕᕋᓇᙱᓐᓂᖅ), ᐊᒻᒪ ᐱᓕᒻᒪᒃᓴᕐᓂᖅ 
(ᐊᔪᕈᓐᓃᖅᓴᓂᖅ ᑭᓱᓕᕆᓗᓂ ᑕᑯᓇᖕᓂᒃᑯᑦ, ᑲᔪᖏᖅᓴᐃᓂᒃᑯᑦ).  

c. ᓄᓇᕗᑦ ᒐᕙᒪᖓᑦ ᐱᖃᑕᐅᓪᓗᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒪᓕᒐᖅᑎᒍᑦ ᐊᖏᖅᓯᒪᕗᑦ ᓴᐳᒻᒥᒃᖠᓗᑎᒃ 
ᓇᖕᒥᓂᖅ ᑐᓴᒐᒃᓴᐅᔪᓂᑦ ᓴᐳᒻᒥᔭᐅᓇᓱᒃᑎᓪᓗᒍ ᐱᔪᓐᓇᕐᓂᖃᖏᑦᑐᓂ ᐊᑐᐃᓐᓇᐅᖁᓇᒍ, ᐊᑐᖅᑕᐅᓗᓂ, 
ᓴᖅᑭᑕᐅᓗᓂ ᐅᕝᕙᓘᓐᓃᑦ ᐃᒋᑕᐅᑎᓪᓗᒋᑦ ᑐᓴᒐᒃᓴᖅ ᐊᒻᒪ ᑎᑎᖅᑲᑦ ᐊᐅᓚᑕᐅᓗᑎᑦ.  

d. ᐃᖅᑲᓇᐃᔭᖅᑎᓕᒫᑦ, ᓇᖕᒥᓂᖃᖅᑎᑦ ᑭᒡᒐᖅᑐᐃᔨᓪᓗ ᓄᓇᕗᑦ ᒐᕙᒪᖓᓂ ᐱᔭᒃᓴᖃᖅᐳᑦ ᓴᐳᒻᒥᒃᖠᓗᑎᑦ 
ᑲᙳᓇᖅᑐᓂ ᑐᓴᖅᑕᐅᒋᐊᖃᖏᑦᑐᓂ ᓇᖕᒥᓂᖅ ᑐᓴᒐᒃᓴᖏᓐᓂᑦ ᐱᓕᕆᐊᖑᖃᑦᑕᖅᑐᑦ ᐊᒻᒪ/ᐅᕝᕙᓘᓐᓃᑦ 
ᐃᓂᖃᖅᑎᑕᐅᔪᑦ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ, ᐋᖅᑭᑕᐅᓐᓂᕈᑎᒃ ᓄᓇᕗᑦ ᒐᕙᒪᖓᓂ 
ᐅᕝᕙᓘᓐᓃᑦ ᑲᒪᒋᔭᐅᑎᓪᓗᒋᑦ ᓄᓇᕗᑦ ᒐᕙᒪᖓᓂ ᑭᒡᒐᖅᑐᖅᑕᖏᓐᓂᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ, 
ᐊᖏᓯᓪᓘᓐᓃᑦ ᐊᑐᖅᑕᐅᓯᐅᓂᒃ.  

e. ᐱᕙᒌᔭᖅᓯᒪᔪᑦ, ᐊᑐᐊᒐᑦ ᐊᑐᖅᑕᐅᓯᐅᖑᔪᓪᓗ ᐊᐅᓚᑦᑎᑎᓪᓗᒋᑦ ᑐᓴᒐᒃᓴᓂ ᓴᐳᒻᒥᔭᐅᑎᓪᓗᒋᑦ ᖃᕋᓴᐅᔭᒃᑯᑦ 
ᐋᓐᓂᐊᖃᕐᓇᖏᑦᑐᓕᕆᔨᔭᐅᖃᑦᑕᖅᑐᑦ ᐊᐅᓚᑦᑎᐊᕆᐊᓕᒃ ᓱᓕᔪᓐᓇᕐᓗᓂᓗ ᐃᓱᒪᒋᔭᐅᓂᖓ, ᐱᔾᔪᑎᖏᑦ ᐊᒻᒪ 
ᐱᕙᒌᔭᖅᑕᐅᓯᒪᔪᑦ ᓄᓇᕗᑦ ᒐᕙᒪᖓᓂ.  

f. ᖃᕋᓴᐅᔭᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᔭᐅᖃᑦᑕᖅᑐᑦ ᖃᐅᔨᒪᔭᕆᐊᓖᑦ ᐱᔭᒃᓴᖏᓐᓂᑦ ᓴᐳᒻᒥᒃᖠᓂᕐᒧᑦ 
ᑲᙳᓇᖅᑐᓂᒡᓗ ᓇᖕᒥᓂᖅ ᑐᓴᒐᒃᓴᖁᑎᖏᑦ ᐊᒻᒪ ᖃᕋᓴᐅᔭᒃᑰᕈᑎᒋᔭᐅᓯᐅᑦ ᖃᐅᔨᒪᔭᕆᐊᓕᒡᓗ 
ᐱᔪᓐᓇᖅᑕᒥᖕᓂᑦ ᐊᒻᒪ ᓴᐳᒻᒥᔭᐅᔭᕆᐊᖃᖅᖢᑎᒃ.  

g. ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ ᐱᓕᕆᐊᖃᑦᑎᐊᕈᓖᑦ ᑲᑐᔾᔨᖃᑎᖃᕐᓗᑎᒡᓗ 
ᐱᑦᑕᐃᓕᔪᖃᕐᓗᓂ, ᖃᐅᔨᓇᓱᒃᑐᖃᖅᑎᓪᓗᒍᑦ ᐊᒻᒪ ᓴᐳᒻᒥᔭᕆᐊᖃᕐᓂᖏᓐᓄᑦ.  

h. ᑐᓴᒐᒃᓴᓄᑦ ᓴᐳᒻᒥᔭᐅᔪᑦ ᑕᑯᔭᐅᑐᐃᓐᓇᕆᐊᖃᖅᑎᓪᓗᒋᑦ ᖃᐅᔨᓴᖅᑕᐅᒋᐊᓖᑦ, ᑲᒪᒋᔭᐅᓗᑎᒃ ᐊᒻᒪ 
ᖃᐅᔨᓴᖅᑕᐅᖃᑦᑕᕐᓗᑎᑦ, ᐊᐅᓚᑦᑎᔨᒻᒪᕆᒃ ᐊᐅᓚᑦᑎᔪᓐᓇᑦᑎᐊᕆᐊᓕᒃ ᑐᓴᒐᒃᓴᓂ ᓴᐳᒻᒥᔭᐅᖏᓐᓂᑦ 
ᑕᑯᔭᐅᑐᐃᓐᓇᕆᐊᖃᖅᑎᓪᓗᒋᑦ.  

i. ᐊᐅᔅᓯᐅᔭᐅᔪᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᔭᐅᖃᑦᑕᖅᑐᑦ ᐊᒻᒪ ᐃᑭᐊᕿᕝᕕᖕᒥᑦᑐᑦ 
ᖃᐅᔨᓴᖅᑕᐅᒋᐊᓖᑦ ᖃᐅᔨᓴᖅᑕᐅᑲᓐᓂᖅᐸᒡᓗᑎᒡᓗ ᐊᓯᔾᔨᖅᑐᖃᕌᖓᑦ ᐊᐅᔅᓯᔭᐅᓂᕐᒧᑦ ᐊᑐᐊᒐᕐᓂᑦ, 
ᐊᐅᓚᑦᑎᔨᑦ ᐊᑐᖃᑦᑕᖅᑕᖏᑦ, ᓴᐳᒻᒥᔭᐅᓗᑎᑦ ᐊᒻᒪ ᐊᑐᖅᑕᐅᖃᑦᑕᖅᑎᓪᓗᒋᑦ ᐋᖅᑭᒃᑕᐅᒋᐊᓖᑦ.  

 
3. ᐱᔾᔪᑎᖓ ᑐᕌᖓᔪᓪᓗ  

1. ᑖᓐᓇ ᖃᓴᕋᔭᐅᒃᑯᑦ ᑐᓴᒐᒃᓴᓂ ᐊᐅᔅᓯᐅᓂᖏᓐᓄᑦ ᐊᐅᓚᑦᑎᔨᓄᑦ ᑐᕌᖓᕗᑦ ᐅᑯᓂᖓ:  
a. ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᓕᕆᔪᓕᒫᑦ ᐅᑯᐊᖑᓪᓗᑎᒃ ᐃᖅᑲᓇᐃᔭᖅᑎᑦ, ᓇᖕᒥᓂᖃᖅᑎᑦ 

ᑭᒡᒐᖅᑐᐃᔨᓪᓗ ᓄᓇᕗᑦ ᒐᕙᒪᖓᓂ ᐊᑐᖃᑦᑕᖅᑐᑦ, ᐊᐅᓚᑦᑎᔨᖃᑦᑕᖅᑐᑦ ᐊᒻᒪ/ᐅᕝᕙᓘᓐᓃᑦ ᐃᑲᔪᖃᑦᑕᖅᑐᑦ.  
b. ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ ᐱᖁᑎᖏᑦ ᐱᖃᑕᐅᕗᑦ ᓇᖕᒥᓂᖅ ᑐᓴᒐᒃᓴᕆᔭᐅᔪᑦ 

ᐃᓗᓕᖏᑦ, ᑎᑎᕋᕐᕕᖕᒥᑦ ᐊᒻᒪ ᐊᐅᔅᓯᐅᔭᔪᑎᖏᑦ ᑎᑎᖅᑲᖁᑎᖏᑦ, ᖃᕋᓴᐅᔭᑦ, ᐃᓗᓕᖏᑦ ᑐᓴᒐᒃᓴᓄᑦ 
ᐃᑭᐊᕿᕝᕕᑦ ᐊᒻᒪ ᐱᔨᑦᑎᕐᕕᑦ.  

c. ᑲᑐᔾᔭᐅᔪᓕᒫᑦ ᐃᓚᓯᔭᕌᖓᒥᑦ ᐊᐅᓚᑕᐅᓂᖏᓪᓗ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ.  
 
4. ᐱᓕᕆᐊᒃᓴᑦ ᐱᔭᒃᓴᓪᓗ  

1. ᑐᒡᓕᐊ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄ:  
a. ᐱᔭᒃᓴᖃᖅᐳᖅ ᐊᐅᓚᑕᐅᓂᖏᓐᓂᑦ ᒪᓕᒐᓕᒫᑦ ᒪᓕᒡᓗᒍ ᐊᐅᓚᑦᑎᓂᕆᔭᖓᓂ; ᐊᒻᒪ  
b. ᐃᓚᖏᑦ ᐱᔾᔪᑎᓂ ᑐᓂᓯᖃᑦᑕᕐᓗᓂ ᐊᐅᓚᑦᑎᔨᓄᑦ ᖃᕋᓴᐅᔭᒃᑯᑦ ᐋᓐᓂᐊᖅᐸᒃᑐᑦ ᑎᑎᖅᑲᖁᑎᖏᑦ, 

ᐱᖁᔭᐅᑎᓪᓗᒍ;   
2. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ:  

a. ᑲᒪᔭᕆᐊᖃᖅᐳᑦ ᐱᔭᒃᓴᖃᖅᖢᑎᒡᓗ ᑐᓴᒐᒃᓴᓂᑦ ᐊᐅᔅᓯᔭᐅᓗᑎᒃ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ 
ᑎᑎᖅᑲᖁᑎᖏᓐᓂᑦ;  

b. ᐋᖅᑭᒃᓯᒐᔭᖅᑐᑦ ᐊᐅᓚᑦᑎᓗᑎᒡᓗ ᑐᓴᒐᒃᓴᓂᑦ ᐊᐅᔅᓯᔭᐅᓂᖏᓐᑦ ᐊᐅᓚᑦᑎᓗᑎᒃ;  
c. ᐊᐅᓚᑦᑎᔨᑦ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ ᐊᐅᔅᓯᔭᐅᑎᓪᓗᒋᑦ ᐊᐅᓚᑦᑎᒐᔭᖅᑐᑦ 

ᑲᑐᔾᔨᖃᑎᖃᕐᓗᑎᒡᓗ ᐱᔾᔪᑎᖏᓐᓂᑦ ᑎᑎᖅᑲᖁᖏᑦ ᖃᕋᓴᐅᔭᒃᑯᑦ ᐊᑐᕆᐊᖃᖅᑐᓂ; ᐊᒻᒪ  
d. ᖃᐅᑕᒫᖅ ᑲᒪᖃᑦᑎᕆᐊᖃᖅᐳᓪᓗ ᐊᐅᔅᓯᔭᐅᔾᔪᓯᖏᓐᓂᑦ ᐊᐅᓚᑦᑎᓗᑎᒃ ᓴᐳᒻᒥᓇᓱᐊᕐᓗᒋᑦ 

ᐱᔪᓐᓇᕐᓂᖃᖏᑦᑐᓄᑦ ᐱᔭᐅᖁᓇᒋᑦ, ᑲᑎᑕᐅᓗᑎᒃ, ᐊᑐᖅᑕᐅᓗᑎᒃ, ᓴᖅᑭᑕᐅᓗᑎᒃ, ᐱᓯᒪᔭᐅᓗᑎᒃ 
ᐃᒋᑕᐅᓗᑎᒡᓘᓐᓃᑦ ᓇᖕᒥᓂᖅ ᑐᓴᒐᒃᓴᕆᔭᐅᔪᑦ ᐊᒻᒪ ᐊᑐᐃᓐᓇᑎᑕᑦᑎᑕᐅᓕᓗᑎᒃ ᖃᕋᓴᐅᔭᓴᑦ 
ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ.   

3. ᓄᓇᓕᖕᓂᑦ ᒐᕙᒪᒃᑯᓪᓗ ᐱᔨᑦᑎᕋᖅᑎᑦ:  
a. ᐱᓕᕆᐊᖃᖃᑦᑕᖅᐳᑦ ᖃᕋᓴᐅᔭᒃᑯ ᓯᓚᑎᖏᑦ ᐊᒻᒪ ᐊᐅᔅᓯᐅᔾᔪᑎᖏᓐᓂᑦ ᓴᐳᒻᒥᒃᖠᓗᑎᑦ ᖃᕋᓴᐅᔭᒃᑯᑦ 

ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᑯᑎᖏᑦ, ᑲᑐᔾᔭᐅᓗᑎᒃ ᑐᓴᒐᒃᓴᓂᒡᓗ ᐃᑭᐊᕿᕝᕕᖓᓄᑦ ᐃᓂᒋᔭᖏᓐᓂᑦ ᓄᓇᕗᑦ 
ᒐᕙᒪᖓᓂ ᐱᔨᑦᑎᕐᕕᐊᓂ ᐅᕝᕙᓘᓐᓃᑦ ᐊᖏᕈᑎᖏᓐᓂᑦ ᓄᓇᓕᖕᓂᑦ ᒐᕙᒪᒃᑯᓪᓗ ᐱᔨᑦᑎᕋᖅᑎᑦ 
ᐱᖓᔪᙵᓐᓂᑦ ᑭᒡᒐᖅᑐᐃᔨᔪᓂᑦ.  

b. ᒪᓕᒋᐊᖃᖅᑐᑦ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ ᐊᐅᓚᑦᑎᓇᓱᒃᑲᔭᖅᑐᓪᓗ ᒪᓕᒡᓗᒋᑦ 
ᐱᖁᔭᒃᓴᖅᑎᒍᑦ, ᐊᐅᔅᓯᐅᔭᐅᓂᕐᒧᑦ ᐊᑐᐊᒐᖏᓐᓂᑦ, ᐊᐅᓚᑦᑎᓗᑎᒃ ᐊᑐᖅᑕᐅᓯᐅᖏᓂᑦ ᒪᓕᒋᐊᓕᖕᓂᒡᓗ;  

c. ᖃᐅᔨᓴᖃᑦᑕᕋᔭᖅᑐᖅ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ ᐃᓗᓕᐊᓂ ᓯᓚᑖᓂᒡᓘᓐᓃᑦ 
ᑭᒡᒐᖅᑐᐃᔨᔪᓂᑦ ᑕᑯᓇᒃᑕᐅᓇᓱᒃᑐᕕᓂᐅᑎᓪᓗᒋᑦ;  

d. ᐊᐅᔅᓯᔭᕆᐊᖃᓪᓚᕆᒃᑐᑦ ᓴᐳᒻᒥᒃᖠᓗᑎᒃ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ 
ᑲᑉᐱᐊᓵᖅᑐᖃᖅᑎᓪᓗᒋᑦ ᖃᐅᔨᓴᖅᑐᖃᑐᐃᓐᓇᕆᐊᖃᖅᑎᓪᓗᒍᓗ;  

e. ᐱᔭᒃᓴᖃᖅᐳᑦ ᐋᖅᑭᒃᓱᐃᓗᑎᒃ, ᖃᐅᔨᓴᕐᓗᑎᒃ ᐊᐅᓚᑦᑎᓗᑎᒡᒍ ᖃᓄᐃᓕᔪᖃᖅᑎᓪᓗᒍ ᐱᕙᒌᔭᖅᓯᒪᓗᑎᑦ 
ᐊᒡᕕᐊᕈᑎᖃᖏᓪᓗᑎᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔨᑦᑎᖅᑕᖓᓂ ᐊᑲᐅᓕᐅᕈᑎᑕᖃᖅᑎᓪᓗᒍ;  

f. ᐱᔭᒃᓴᖃᖅᐳᑦ ᖃᐅᔨᔪᓐᓇᕐᓗᑎᑦ, ᖃᐅᔨᓴᕈᓐᓇᕐᓗᑎᑦ ᐊᐅᔅᓯᐅᔭᕆᐊᖃᖅᑕᒥᒡᓗ ᓱᕋᐃᔪᖃᖅᑎᓪᓗᒍ; ᐊᒻᒪ  
g. ᐱᔭᒃᓴᖃᖅᐳᑦ ᓇᓗᓇᐃᖅᓯᕙᒡᓗᑎᑦ, ᕿᒥᕐᕈᕙᒡᓗᑎᑦ ᑎᑎᖅᑲᓕᒫᓪᓗ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ 

ᐱᖁᑎᖏᓐᓂᑦ, ᐱᖃᑕᐅᕗᑦ ᓇᖕᒥᓂᖅ ᑎᑎᖅᑲᖁᑎᒋᔭᐅᔪᑦ, ᑎᑎᕋᕐᕕᖏᑦ ᓴᐳᒻᒥᔭᐅᓗᑎᒡᓗ ᑎᑎᖅᑲᑦ, 
ᖃᕋᓴᐅᔭᑦ, ᖃᕋᓴᐅᔭᑦ ᐃᓗᓕᖏᑦ ᐊᒻᒪ ᑐᓴᐅᒪᕝᕖᑦ; ᐊᒻᒪ ᐅᖃᖃᑎᖃᖅᐸᒃᓗᑎᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, 
ᐃᒃᐱᒋᐊᑦᑎᐊᖃᑦᑕᖁᔨᓗᑎᑦ, ᐊᑑᑎᓂᖅᐹᖑᑎᑕᐅᓗᓂ ᓇᖕᒥᓂᕆᐅᑎᑕᐅᓗᓂᓗ.  

4. ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᓕᕆᖃᑦᑕᖅᑐᑦ:  
a. ᐊᐅᓚᑦᑎᔭᕆᐊᓖᑦ ᑐᓴᖅᑕᒋᐊᖃᖅᑎᑕᐅᖏᓪᓗᑎᑦ ᓇᖕᒥᓂᖅ ᑐᓴᒐᒃᓴᕆᔭᐅᔪᖅ, ᐅᑯᓂᖓ ᐊᐅᔅᓯᔾᔪᑎᖏᓐᓄᑦ 

ᐊᑐᐊᒐᑦ, ᐊᐅᓚᑕᐅᑎᒋᑦ ᒪᓕᒋᒃᑕᐅᒋᐊᓕᒡᓗ; ᐊᒻᒪ ᐅᓂᒃᑳᓕᐅᕆᐊᖃᖅᑎᓪᓗᒋᑦ ᖃᓄᑐᐃᓐᓇᖅ 
ᐊᐅᔅᓯᐅᑎᓪᓗᒋᑦ ᐅᕝᕙᓘᓐᓃᑦ ᑲᖏᓱᒃᑐᖃᖅᑎᓪᓗᒋᑦ ᐊᐅᔅᓯᐅᔾᔪᓯᖏᓐᓄᑦ.   

 
5. ᑐᓴᒐᒃᓴᓂ ᐊᐅᔅᓯᔭᐅᑎᓪᓗᒋᑦ ᐊᐅᓚᑦᑎᔪᑎᖏᑦ 

1. ᑐᓴᒐᒃᓴᓂᖅ ᐊᐅᔅᓯᔭᐅᑎᓪᓗᒋᑦ ᐊᐅᓚᑦᑎᔪᑎᖏᑦ ᐅᑯᓂᖓ ᐃᓚᖃᖅᐳᑦ:  
a. ᐊᐅᓚᑕᐅᑎᓪᓗᒋᑦ ᑲᑉᐱᐊᓵᖅᑐᖃᖅᑎᓪᓗᒍ ᖃᐅᔨᓴᖅᑐᖃᑐᐃᓐᓇᕆᐊᖃᖅᑎᓪᓗᒍ ᖃᕋᓴᐅᔭᒃᑯᑦ 

ᐋᓐᓂᐊᖃᕐᓇᖏᑦᑐᓕᕆᔨᔭᐅᖃᑦᑕᖅᑐᑦ ᐊᒻᒪ ᐊᐅᓚᑕᐅᑎᓪᓗᒋᑦ ᓇᓗᓇᐃᖅᓯᖃᑦᑕᕐᓗᑎᑦ ᐱᓕᕆᐊᒃᓴᖏᓐᓂᑦ.  
b. ᒪᓕᒐᑦ ᑲᙳᓇᖅᑐᓂᑦ ᐊᐅᔅᓯᔭᐅᓂᖏᓐᓄᑦ ᖃᐅᔨᒪᔾᔪᑎᓂᑦ ᐃᓕᓐᓂᐊᖅᑎᑕᐅᓗᑎᒃ ᐊᑐᖃᑦᑕᖅᑐᓕᒫᑦ 

ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᖏᑎᓐᓂᑦ.  
c. ᖃᐅᔨᓴᖅᐸᒃᓗᑎᑦ ᕿᒥᕐᕈᖃᑦᑕᖅᓗᑎᒡᓗ ᐊᑐᐃᓐᓇᐅᖃᑦᑕᖏᓐᓂᑦ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ 

ᑎᑎᖅᑲᖁᑎᖏᑦ ᒪᓕᒡᓗᑎᒡᓗ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ ᐊᐅᔅᓯᐅᔭᓂᖏᓐᓄᑦ 
ᐊᐅᓚᑦᑎᔨᖏᑦ ᐊᒻᒪ ᐃᓚᖏᑦ ᐱᔾᔪᑎᓂᑦ ᐊᐅᓚᑦᑎᔨᓄᑦ.  

d. ᖃᐅᔨᓴᖅᑲᑕᐅᔪᑦ ᓄᓇᓕᖕᓂᑦ ᒐᕙᒪᒃᑯᓪᓗ ᐱᔨᑦᑎᕋᖅᑎᑦ ᐊᒻᒪ ᐊᐅᔅᓯᔭᕆᐊᖃᖅᑎᓪᓗᒋᑦ, ᐱᖃᑕᐅᕗᑦ 
ᐱᔪᓐᓇᓂᖃᖅᑎᖏᑦᑐᓂ ᑕᑯᓇᒐᓱᒃᑐᖃᖅᑎᓪᓗᒍ ᐅᕝᕙᓘᓐᓃᑦ ᑲᑐᔾᔨᔪᖃᕋᓱᖕᓂᖅᐸᑦ ᑕᑯᓇᒐᓱᐊᕐᓗᓂ 
ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ.  

e. ᖃᐅᔨᓴᕐᓗᑎᑦ ᐅᓂᒃᑳᓗᑎᒡᓗ ᖃᓄᐃᓕᕐᓂᖓ ᑐᓴᒐᒃᓴᓄᑦ ᐊᐅᔅᓯᐅᔭᔾᔪᑎᖏᑦ ᐊᐅᓚᑦᑎᔨᒻᒪᕆᓄᑦ.  
f. ᒪᓕᒐᑦ ᐃᑲᔪᖅᑕᐅᖏᓐᓇᕆᐊᖃᖅᑐᑦ ᐊᑐᖃᑦᑕᖅᑐᑦ ᑐᓴᒐᒃᓴᓄᑦ ᐊᐅᔅᓯᐅᔭᔾᔪᑎᖏᓐᓂᑦ.  
g. ᑐᑭᖏᑦ ᐊᐅᔅᓯᖁᔭᐅᓯᒪᔪᑦ ᐱᔨᑦᑎᖅᑎᓪᓗᒋᑦ ᑲᑐᔾᔨᖃᑎᒌᓂ (ᑲᑐᔾᔨᖃᑎᒌᑦ ᐱᓕᕆᐊᒃᓴᖏᑦ) ᐃᑲᔪᖃᑦᑕᖅᑐᑦ 

ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ ᖃᐅᔨᓴᖅᑎᓪᓗᒋᓪᓗ ᒪᓕᒋᐊᖃᖅᑐᑦ, ᐊᑐᐊᒐᑦ ᐊᒻᒪ 
ᐊᐅᓚᑦᑎᔨᑦ.  

h. ᐊᖏᕈᑎᓕᐅᖅᐸᒃᓗᑎᑦ ᓂᐅᕈᖃᑎᖃᖅᐸᒃᑐᓄᑦ ᐊᒻᒪ ᓂᐅᕕᖅᑎᑦᑎᔨᓂ ᐱᖁᑎᓂᒡᓗ ᐊᒻᒪ ᐱᔨᑦᑎᐅᑎᓂ, 
ᑖᒃᑯᐊᓗ ᒪᓕᖃᑦᑕᕋᓗᐊᕐᒪᖔᑕ ᐱᖁᔭᐅᑎᓪᓗᒋᑦ, ᑖᓐᓇ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑯᑦ 
ᑎᑎᖅᑲᖁᑎᖏᓐᓂᑦ ᐊᐅᔅᓯᐅᓂᖏᓐᓂᑦ ᐊᐅᓚᑦᑎᔨᑦ, ᐃᓚᖏ ᐱᔾᔪᑎᑦ ᐊᐅᓚᑦᑎᔨᓄᑦ, ᐊᑐᖅᑕᐅᓯᐅᓄᑦ 
ᐊᐅᓚᑕᐅᔪᓪᓗ ᒪᓕᒃᑕᐅᒋᐊᓖᑦ.   

i. ᐱᕙᓪᓕᐊᑎᑦᑎᓗᑎᑦ, ᖃᐅᔨᓴᕐᓗᑎᑦ ᐊᐅᓚᑦᑎᓗᑎᒡᓗ ᐃᖅᑲᓇᐃᔭᖅᑎᓪᓗᒋᑦ ᐱᕙᒌᔭᐃᓐᓇᖃᑦᑕᖅᑎᓪᓗᒋᑦ 
ᑕᒪᒃᑭᑦ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᓄᑦ ᑎᑎᖅᑲᖁᑎᖏᓐᓄᑦ ᐱᔨᑦᑎᖅᑕᐅᖏᓐᓇᖅᑎᓪᓗᒋᑦ 
ᐊᔪᓕᖅᑐᖃᕌᖓᑦ.  

j. ᑲᒪᒋᔭᕆᐊᖃᖅᑎᓪᓗᒋᑦ ᓇᖕᒥᓂᖅ ᑐᓴᒐᒃᓴᖁᑎᒋᔭᐅᔪᑦ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ 
ᐊᒻᒪ ᓴᐳᒻᒥᔭᐅᑎᐊᕐᓗᑎᒡᓗ ᐊᐅᔅᓯᔭᐅᓇᓱᖃᑦᑕᕐᓗᑎᑦ ᑖᒃᑯᐊ.   

 
 
 
 
 
 
 
6. ᖃᕋᔭᐅᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᓐᓄᐊᖅᑎᓪᓗᒋᑦ 

1. ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ ᑐᕌᖓᒐᔭᖅᐳᖅ ᐊᐅᓚᑕᐅᔾᔪᓯᖏᓐᓄᑦ.  

2. ᑐᑭᓕᐅᖅᑕᐅᓯᒪᔪᑦ ᐊᑐᖅᑕᐅᓯᐅᑦ ᐱᔭᒃᓴᖏᑦ ᐊᐅᓚᑕᐅᖏᓪᓗ ᐅᖃᖃᑎᒌᓚᐅᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᓇᖕᒥᓂᖃᖅᑎᓂ. ᐊᑐᖃᑦᑕᖅᑐᑦ ᐊᐅᓚᑦᑎᔨᓗ ᐱᔭᒃᓴᖃᖅᑎᑕᐅᓛᖅᑐᑦ ᐊᐅᓚᑦᑎᔨᖏᓐᓂᑦ.  

3. ᐊᖏᖅᑕᐅᒐᔭᖅᑐᑦ ᖃᐅᔨᒪᔭᕆᐊᖃᖅᑐᓂᑦ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ, ᒪᓕᒡᓗᒍ ᐊᑐᖃᑦᑕᖅᑐᑦ 
ᐱᔭᒃᓴᖏᑦ.   

4. ᐱᓕᕆᐊᖃᖃᑦᑕᖅᑐᓕᒫᑦ, ᐱᖃᑕᐅᕗᑦ ᖃᕋᓴᐅᔭᒃᑰᖃᑦᑕᖅᑐᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᓐᓂᑦ 
ᖃᐅᔨᓴᖃᑦᑕᖅᑐᓂ ᐊᒻᒪ ᖃᐅᔨᓴᕆᐊᖃᖅᑐᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  

 
7. ᐸᒡᕕᓵᕆᔪᑦ  

1. ᖃᓄᑐᐃᓐᓇᖅ ᐸᒡᕕᓵᕆᔪᑦ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ ᐊᐅᔅᓯᐅᔭᓂᖏᓐᓄᑦ ᐊᐅᓚᑦᑎᔨᓄᑦ, 
ᐅᕝᕙᓘᓐᓃᑦ ᖃᓄᑐᐃᓐᓇᖅ ᐃᓚᖏᑦ ᐱᔾᔪᑎᓂ ᐊᐅᓚᑦᑎᔨᑦ, ᐊᑐᖅᑕᐅᓯᐅᑦ ᐊᐅᓚᑕᐅᖃᑦᑕᖅᑐᓪᓗ ᒪᓕᒋᐊᓖᑦ 
ᐃᖅᑲᓇᐃᔭᖅᑎᒧᑦ ᓄᓇᕗᑦ ᒐᕙᒪᖓᓂ ᐱᔾᔪᑎᖏᓪᓗ ᐃᓂᖅᑎᕆᔾᔪᑎᓄᑦ ᐊᑐᐊᒐᑦ ᒪᓕᒃᑕᐅᒋᐊᓕᖕᓗ ᓄᓇᕗᑦ 
ᒐᕙᒪᖓᓂ.  

2. ᖃᓄᑐᐃᓐᓇᖅ ᐸᒡᕕᓵᕆᔪᖃᕐᓂᖅᐸᑦ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᓐᓂᑦ ᐊᐅᔅᓯᐅᔭᑎᓪᓗᒋᑦ 
ᐊᐅᓚᑦᑎᔨᖏᑦ, ᐅᕝᕙᓘᓐᓃᑦ ᖃᓄᑐᐃᓐᓇᖅ ᐃᓚᖓᓂ ᐱᔾᔪᑎᖃᖅᑎᑕᐅᔪᑦ ᐊᐅᓚᑦᑎᔨᑦ, ᐊᑐᖅᑕᐅᓯᐅᖑᔪᑦ 
ᐊᐅᓚᑕᐅᔪᓪᓗ ᒪᓕᒋᐊᓕᒃ ᓂᐅᕈᑎᖃᖅᐸᒃᑐᓄᑦ ᐅᕝᕙᓘᓐᓃᑦ ᓇᖕᒥᓂᖃᖅᑎᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑦ ᐊᒻᒪ 
ᑭᒡᒐᖅᑐᐃᔨᑦ, ᐱᔾᔪᑎᖏᑦ ᐋᖅᑭᒃᓯᓯᐅᓂᑦ ᓇᓗᓇᐃᖅᑕᐅᓯᒪᔪᒥᑦ ᐊᖏᕈᑎᒥᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᕝᕙᓘᓐᓃᑦ 
ᓄᓇᓕᖕᓂᑦ ᒐᕙᒪᒃᑯᓪᓗ ᐱᔨᑦᑎᕋᖅᑎ ᑐᒃᓯᕋᑐᐃᓐᓇᕆᐊᓕᒃ ᐸᒡᕕᓵᕆᔪᖃᖅᐸᑦ ᐱᖁᔨᖃᑦᑕᕈᓐᓃᖅᑎᑦᑎᓗᑎᒃ 
ᓇᓕᐊᑐᐃᓐᓇᖅ ᐅᑯᓂᖓ: ᓂᐅᕈᑎᖃᖅᐸᒃᑐᖅ, ᓂᐅᕕᖅᑎᑦᑎᔨ ᐅᕝᕙᓘᓐᓃᑦ ᓇᖕᒥᓂᖃᖅᑎ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᒥᑦ ᑭᒡᒐᖅᑐᐃᔨᒥᒡᓗ.  

 
8. ᑎᑎᕋᕐᕕᐊᓂ ᐊᐅᓚᑦᑎᔨᑦ  

1. ᑖᓐᓇ ᐊᐅᓚᑕᐅᔪᖅ ᖃᐅᔨᓴᖅᑕᐅᖃᑦᑕᕋᔭᖅᑐᖅ ᐊᕐᕌᒍᑕᒫᖅ ᑐᒡᓕᐊ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐅᕝᕙᓘᓐᓃᑦ ᖃᖓᑐᐃᓐᓇᒃᑯᑦ ᐊᐅᔅᓯᐅᔭᑎᓪᓗᒋᑦ ᓱᕋᐃᔪᖃᖅᑎᓪᓗᒍᑦ ᖃᐅᔨᓴᖅᑕᐅᔪᒥᑦ ᐱᔪᓐᓇᕐᓂᖃᖏᑦᑐᒥᑦ 
ᐱᔭᐅᑎᓪᓗᒋᑦ, ᐊᑐᖅᑕᐅᑎᓪᓗᒋᑦ ᐅᕝᕙᓘᓐᓃᑦ ᓴᖅᑭᑕᐅᑎᓪᓗᒋᑦ ᓇᖕᒥᓂᖅ ᑎᑎᖅᑲᖁᑎᒋᔭᐅᔪᑦ ᐅᕝᕙᓘᓐᓃᑦ 
ᑐᓴᓂᕐᓗᒃᑐᖃᖅᑎᓪᓗᒍ ᑲᑉᐱᐊᓵᑐᖃᖅᑎᓪᓗᒍ ᐊᒻᒪ ᖃᐅᔨᓴᖅᑐᖃᑐᐃᓐᓇᕆᐊᖃᖅᑎᓪᓗᒍ ᐅᕝᕙᓘᓐᓃᑦ 
ᕿᒥᕐᕈᔭᐅᖃᑎᓪᓗᒍ. ᐃᓚᖏᑦ ᐊᐅᓚᑕᐅᔪᑦ ᕿᒥᕐᕈᔭᐅᒐᔭᕐᒥᔪᑦ ᐊᐅᔅᓯᐅᔭᑎᓪᓗᒋᑦ ᓱᕋᐃᔪᖃᖅᑎᓪᓗᒍ. 
ᐅᓂᒃᑳᓕᐅᖅᑕᐅᒐᔭᖅᑐᖅ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  

 
9. ᐱᔪᓐᓇᕐᓂᖃᖅᑐᑦ  
 

 

 
____________________________           __________________ 

       ᑐᒡᓕᐊ ᒥᓂᔅᑕ                        ᐅᓪᓗᐊ  
       ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
 

 

____________________________           __________________ 
       ᑐᒡᓕᐊ ᒥᓂᔅᑕ                        ᐅᓪᓗᐊ  
       ᓄᓇᓕᖕᓂᑦ ᒐᕙᒪᒃᑯᓪᓗ ᐱᔨᑦᑎᕋᖅᑎᑦ 
 

 



 
 
 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
 
ᓄᓇᕗᒻᒥ ᒐᕙᒪᖓᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᑭᒧᐊᕈᑎᒃᓴᖏᑦ 
 

iEHR ᑕᑯᔭᐅᔭᕆᐊᖃᙱᑦᑐᓄᑦ ᓴᐳᒻᒦᔾᔪᑎᓄᓪᓗ ᑐᑭᒧᐊᕈᑎᒃᓴᖓ 

ᑕᐃᒎᓯᖓ: ᐊᕕᒃᓯᒪᓂᖓ: ᐊᑐᐊᒐᐅᑉ ᓈᓴᐅᑖ: 
ᐱᓯᒪᐃᓐᓇᕈᓐᓇᕐᓂᖅ ᐊᑐᕈᓐᓃᖅᑎᑦᑎᓂᕐᓗ ᖃᕋᓴᐅᔭᒃᑯᑦ ᓇᖕᒥᓂᕆᔭᕐᒥ 
ᓇᓗᓇᐃᔭᐅᑎᖏᓐᓂ ᑐᑭᒧᐊᕈᑎᒃᓴᖓ  

  

ᐊᑐᓕᕐᕕᖓᑕ ᐅᓪᓗᖓ: ᕿᒥᕐᕈᔭᐅᒃᑲᓐᓂᕆᐊᖃᓛᕐᕕᖓ: ᑭᖑᕝᕕᕈᑎᖓᑕ ᓈᓴᐅᑖ: ᖃᔅᓯᐅᓂᖏᑦ ᒪᒃᐱᒐᑦ: 
   4 
ᐅᑯᓄᖔᖓᔪᖅ:   
ᐃᖅᑲᓇᐃᔭᖅᑎᓕᒫᑦ, ᑳᓐᑐᐊᒃᓯᔩᑦ, ᐃᖅᑲᓇᐃᔭᕐᕖᓪᓗ ᓄᓇᕗᒻᒥ ᒐᕙᒪᒃᑯᓐᓂ 
ᐊᑐᖃᑦᑕᖅᑐᓄᑦ ᖃᕋᓴᐅᔭᒃᑯᑦ ᐋᓐᓂᐊᕕᓯᐅᑎᓂᒃ ᐊᑐᖃᑦᑕᖅᑐᓂ 

  

 
1. ᐱᒋᐊᕈᑎᖓ 

ᐱᔾᔪᑎᖓ ᑖᔅᓱᒪ ᑐᑭᒧᐊᕈᑎᒃᓴᐅᑉ ᐱᑎᑦᑎᓗᑎᒃ ᓯᕗᒡᒍᔾᔨᔾᔪᑎᓂᒃ ᐃᖅᑲᓇᐃᔭᖅᑎᓄᑦ, ᑳᓐᑐᐊᒃᓯᔨᓄᑦ, ᐃᖅᑲᓇᐃᔭᕐᕕᖕᓄᓪᓗ 
ᓄᓇᕗᒻᒥ ᒐᕙᒪᖓᓂᑦ (GN) ᐱᔾᔪᑎᖃᖅᑐᓂᒃ ᐃᓱᒪᒋᓗᒍ ᐱᓯᒪᐃᓐᓇᕈᓐᓇᕐᓂᖅ ᐊᑐᕈᓐᓃᖅᑎᑦᑎᓂᕐᓗ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᓐᓂ (PI) ᐱᓯᒪᔭᐅᔪᓄᑦ ᖃᕋᓴᐅᔭᒃᑯᑦ ᐋᖅᑭᒃᓯᒪᓪᓗᑎᒃ.   
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐋᓐᓂᐊᖃᕐᓇᙱᑦᑐᓕᕆᓂᖅ) ᐱᔪᓐᓇᖅᑐᑦ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ 
ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP), ᒪᓕᒐᓕᐊᖅ ᐋᖅᑭᒃᑕᐅᓚᐅᖅᑐᖅ ᐱᖁᓪᓗᒋᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᑦ 
ᐱᔪᓐᓇᕐᓂᖅᓴᐅᓗᑎᒃ ᑭᒃᑯᑐᐃᓐᓇᕐᓄᑦ ᑎᑭᐅᑎᒑᖓᑕ ᓇᓗᓇᐃᔭᐅᑎᓄᑦ ᑲᒪᒋᔭᖃᕐᓂᕐᒥ ᓴᐳᒻᒦᓂᕐᒥᒃᓗ 
ᑕᑯᔭᐅᔭᕆᐊᖃᙱᑦᑐᓂᒃ. ᓇᖕᒥᓂᕆᔭᕐᓂ ᓇᓗᓇᐃᔭᐅᑎᑦ ᓇᓗᓇᐃᖅᓯᒪᔪᖅ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ 
ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP) ᐃᓚᐅᑎᑦᑎᔪᖅ ᓇᖕᒥᓂᕆᔭᕐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᓇᓗᓇᐃᔭᐅᑎᓂᒃ (PHI).   
 
ᐊᕕᒃᓯᒪᓂᖅ 42 ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP) ᐱᔭᕆᐊᓕᒃ 
ᐋᒻᓂᐊᖃᕐᓇᙱᑦᑐᓕᕆᓂᕐᒥ ᓴᐳᒻᒥᓗᒍ ᓇᖕᒥᓂᕆᔭᖅ ᓇᓗᓇᐃᔭᐅᑎ (PI) “ᑐᑭᖃᑦᑎᐊᖅᑐᒥᒃ ᓴᓇᓂᖅ ᓴᐳᒻᒦᓂᕐᒧᑦ 
ᐱᖁᔭᐅᔪᓂᒃ ᑕᐃᒪᓐᓈᓗᒃ ᐊᑦᑕᕐᓇᖅᑐᓂᒃ ᐱᔪᓐᓇᐅᑎᖃᙱᑦᑐᑦ ᐱᔪᓐᓇᙱᓪᓗᑎᒃ, ᐊᕝᕗᐃᔪᓐᓇᙱᓪᓗᑎᒃ, 
ᐊᑐᕈᓐᓇᙱᓪᓗᑎᒃ, ᑐᓴᖅᑕᐅᑎᑦᑎᔪᓐᓇᙱᓪᓗᑎᒃ ᐃᒋᑦᑎᔪᓐᓇᙱᓪᓗᑎᒃᓘᓐᓃᑦ”. 
 
ᑲᒪᒋᔭᐅᔪᑦ ᓂᕆᐅᖃᑦᑕᖅᑐᑦ ᐅᒃᐱᕈᓱᒃᖢᑎᒃᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᐳᒻᒦᓂᐊᕐᓂᖏᓐᓂᒃ 
ᑕᑯᓇᒃᑕᐅᔭᕆᐊᖃᙱᑦᑐᓂ, ᑕᑯᔭᐅᔭᕆᐊᖃᙱᑦᑐᓂ ᐅᒃᐱᕈᓱᑦᑎᐊᒻᒪᕆᒍᑎᖏᓐᓂᒃᓗ ᓇᖕᒥᓂᖅ ᓇᓗᓇᐃᔭᐅᑎᖏᓐᓂ. 
ᐱᕙᓪᓕᐊᓂᖅ ᑖᒃᑯᓂᖓ ᓂᕆᐅᒋᔭᐅᔪᓂᒃ ᐱᔭᕆᐊᖃᕐᒪᑦ ᖁᕝᕙᖅᑎᒋᐊᕐᓗᒍ ᑲᒪᒋᔭᐅᔪᑦ ᐊᑦᑕᕐᓇᙱᑦᑐᒥᒃ 
ᑕᐃᒪᐃᑎᑦᑏᓐᓇᕐᓂᕐᓗ ᑲᒪᒋᔭᐅᔪᑦ ᐅᒃᐱᕈᓱᖕᓂᖏᓐᓂ ᑕᑎᖃᑦᑎᐊᕐᓂᖏᓐᓂᒃᓗ.  
 

2. ᐃᓗᓕᖏᑦ 
1. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓯᒪᐃᓐᓇᕐᓂᐊᖅᑐᑦ ᐊᑐᕈᓐᓃᖅᑎᑦᑎᓗᑎᒃᓘᓐᓃᑦ ᓇᖕᒥᓂᕆᔭᑦ ᓇᓗᓇᐃᔭᕈᑎᖏᓐᓂ 

ᖃᓄᖅ ᐱᐅᑎᒋᓂᖓᓂᒃ ᐊᑖᓃᑦᑐᑦ ᐃᓗᓕᖏᓐᓂ:  
    ᐃ. ᓯᕗᓪᓕᐅᔾᔭᐅᔭᕆᐊᖃᕐᓂᖓ ᓴᙱᒃᑎᒋᐊᕐᓗᒍ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᕐᓂᖅ ᐱᐅᓯᒋᐊᖅᑎᑦᑎᓂᒃᑯᑦ     
ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᓴᓇᔭᐅᓂᖓ, ᐱᑎᑦᑎᔪᖅ ᐱᐅᓯᒋᐊᖅᓯᒪᔪᓂᒃ, ᐊᑑᑎᖃᑦᑎᐊᖅᑐᓂᒃ, 
ᒪᓕᑦᑎᐊᖅᑐᓂᒃᓗ ᐊᐅᓚᑦᑎᓂᕐᒥ ᓇᖕᒥᓂᕆᔭᕐᓂ ᓇᓗᓇᐃᔭᐅᑎᓂᒃ. 
    ᐱ. ᐃᓄᐃᑦ ᖃᐅᔨᒪᔭᑐᖃᖏᑦ ᐃᓗᓕᖏᑦ ᐱᓕᕆᖃᑎᒌᖕᓂᖅ (ᐱᓕᕆᖃᑎᒌᖕᓂᖅ ᐱᔾᔪᑎᖃᑦᑎᐊᕐᓗᑎᒃ), 
ᐃᓅᖃᑎᒌᑦᓯᐊᕐᓂᖅ (ᐃᒃᐱᒍᓱᑦᑎᐊᕐᓂᖅ ᐊᓯᒥᒃ, ᐱᖃᑎᖃᑦᑎᐊᕐᓂᖅ ᐃᒃᐱᒋᔭᖃᑦᑎᐊᕐᓂᕐᓗ ᐃᓄᖕᓂᒃ), ᑐᙵᓇᕐᓂᖅ 
(ᐱᓯᒪᓂᖅ ᐱᔪᒪᓂᖃᑦᑎᐊᖅᑐᒥᒃ ᒪᑐᐃᖅᓯᒪᓂᒃᑯᑦ, ᑐᙵᓱᒃᑎᑦᑎᖃᑦᑕᕐᓂᖅ ᐃᓚᐅᑎᑦᑎᑎᐊᕐᓂᕐᓗ), ᐊᒻᒪ 
ᐱᓕᒻᒪᒃᓴᕐᓂᖅ (ᐱᕙᓪᓕᐊᑎᑦᑎᓂᖅ ᐊᔪᙱᓐᓂᕐᓂ ᐱᔪᓐᓇᖅᓯᓇᓱᖕᓂᒃᑯᑦ, ᐱᓇᓱᖕᓂᒃᑯᑦ, ᖃᓄᐃᓕᐅᕆᐊᕐᓂᒃᑯᓪᓗ). 
    ᑎ. ᓄᓇᕗᒻᒥ ᒐᕙᒪᖓᑦ, ᐃᓚᐅᑎᑦᑎᔪᖅ ᐋᓐᓂᐊᖃᕐᓇᙱᑦᑐᓕᕆᓂᕐᒥ, ᐱᖁᔭᐅᔪᒥᒃ ᐱᔪᒪᓂᖃᖅᑐᑦ ᓴᐳᒻᒥᓗᒍ 
ᓇᖕᒥᓂᕆᔭᑦ ᓇᓗᓇᐃᔭᐅᑎᑦ ᐋᖅᑭᒃᓱᐃᓂᒃᑯᑦ ᑐᑭᖃᑦᑎᐊᖅᑐᓂᒃ ᓴᐳᒻᒥᔾᔪᑎᓄᑦ ᐃᓂᓕᐅᕐᓂᕐᓂ 
ᐱᔪᓐᓇᖅᑎᑕᐅᓯᒪᙱᑦᑐᓄᑦ ᐱᓇᓱᒃᑐᓄᑦ, ᐊᕝᕗᐃᓇᓱᒃᑐᓄᑦ, ᐊᑐᕋᓱᒃᑐᓄᑦ, ᑐᓴᖅᑕᐅᑎᑦᑎᓇᓱᒃᑐᓄᑦ 
ᐃᒋᑦᑎᓇᓱᒃᑐᓄᓪᓘᓐᓃᑦ ᓇᓗᓇᐃᔭᐅᑎᓂᒃ ᐅᓂᒃᑳᓂᒃᓗ ᐊᐅᓚᑕᐅᑦᑎᐊᕋᓱᒃᑐᓂᒃ. 

 



ᐱᓯᒪᐃᓐᓇᕈᓐᓇᕐᓂᖅ ᐊᑐᕈᓐᓃᖅᑎᑦᑎᓂᕐᓗ ᖃᕋᓴᐅᔭᒃᑯᑦ ᓇᖕᒥᓂᕆᔭᕐᒥ ᓇᓗᓇᐃᔭᐅᑎᖏᓐᓂ ᑐᑭᒧᐊᕈᑎᒃᓴᖓ 

 

ᑭᖑᓪᓕᖅᐹᒥ ᕿᒥᕐᕈᔭᖅ: ᒫᑦᓯ 28, 2017                                                                                            ᒪᒃᐱᒐᖅ 2 ᐅᕙᙵᑦ 5 

ᑭ. ᓇᖕᒥᓂᕆᔭᕐᓄᑦ ᓇᓗᓇᐃᔭᐅᑎᑦ ᖃᕋᓴᐅᔭᕐᒦᑦᑐᑦ ᐱᓯᒪᐃᓐᓇᖅᑕᐅᖃᑦᑕᕐᓂᐊᖅᑐᑦ ᒪᓕᑦᑎᐊᕐᓗᑎᒃ 
ᐱᔭᕆᐊᖃᖅᑐᓂᑦ ᐱᖁᑎᑐᖃᑦ ᐱᖁᔭᖓᓂ ᐊᒻᒪ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ 
ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP).  

ᒋ. ᓇᖕᒥᓂᕆᔭᕐᓄᑦ ᓇᓗᓇᐃᔭᐅᑎᑦ ᖃᕋᓴᐅᔭᕐᒦᑦᑐᑦ ᐱᓯᒪᐃᓐᓇᖅᑕᐅᖃᑦᑕᕐᓂᐊᖅᑐᑦ ᐊᑯᓂᐅᓂᖓ ᓈᒻᒪᒃᓗᓂ 
ᐱᔾᔪᑎᖓᓄᑦ ᓇᓗᓇᐃᔭᐅᑎ ᐊᕝᕗᖅᑕᐅᓚᐅᖅᑎᓪᓗᒍ.  

ᒥ. ᓇᖕᒥᓂᕆᔭᕐᓄᑦ ᓇᓗᓇᐃᔭᐅᑎᑦ ᐊᑐᕈᓐᓃᖅᑎᑕᐅᖃᑦᑕᕐᓂᐊᖅᑐᑦ ᖃᐅᔨᒪᓇᕈᓐᓃᖅᑎᑕᐅᓗᑎᒃᓘᓐᓃᑦ 
ᓇᓗᓇᐃᖅᑕᐅᓯᒪᔪᖅ ᐱᓯᒪᐃᓐᓇᖅᑕᐅᓂᐊᕐᓂᕐᒧᑦ ᐊᑯᓂᐅᓂᖓ ᐃᓱᓕᕝᕕᖓ ᑎᑭᐅᑎᒃᐸᑦ ᐱᔭᕆᐊᖃᖅᑕᖏᑎᒍᑦ 
ᐱᑐᖃᐃᑦ ᐱᖁᔭᖓᒍᑦ.  

ᓂ. ᐱᕙᓪᓕᐊᔪᓕᕆᔾᔪᑎ ᐃᓗᓕᖃᖅᑐᖅ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ ᐱᓯᒪᔭᐅᔭᕆᐊᖃᕈᓐᓃᖅᑐᖅ 
ᐊᑐᕈᓐᓃᖅᑎᑕᐅᓇᔭᖅᑐᖅ ᐊᑕᖏᖅᑐᒧᑦ ᓴᐳᒻᒥᔭᐅᓯᒪᑦᑎᐊᖅᑐᒃᑯᓪᓗ.  

 
3. ᐊᖏᓂᖓ ᐱᔭᒃᓴᐅᓂᖓᓗ 

1. ᑖᓐᓇ ᐱᓯᒪᐃᓐᓇᕈᓐᓇᕐᓂᖅ ᐊᑐᕈᓐᓃᖅᑎᑦᑎᓂᕐᓗ ᖃᕋᓴᐅᔭᒃᑯᑦ ᓇᖕᒥᓂᕆᔭᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᖏᓐᓄᑦ 
ᓇᓗᓇᐃᔭᐅᑎ ᑐᑭᒧᐊᕈᑎᒃᓴᖓ ᐊᑐᖅᑐᖅ ᐅᑯᓄᖓ:  

     ᐃ. ᐊᑐᖅᑎᓕᒫᑦ ᐃᓚᐅᓪᓗᑎᒃ ᐃᖅᑲᓇᐃᔭᖅᑎᑦ, ᑳᓐᑐᐊᒃᓯᔨᑦ, ᐊᒻᒪ ᐃᖅᑲᓇᐃᔭᕐᕖᑦ ᓄᓇᕗᒻᒥ ᒐᕙᒪᒃᑯᓐᓂ 
ᓂᐅᕕᐊᒃᓴᖃᖅᑎᓕᒫᑦ ᐱᑎᑦᑎᔨᓕᒫᓪᓗ ᐱᖁᑎᓂᒃ ᐱᔨᑦᑎᕋᐅᑎᓂᒃᓗ ᓄᓇᕗᒻᒥ ᒐᕙᒪᖓᓄᑦ ᐱᔪᓐᓇᖅᑎᑕᐅᔪᓄᑦ, 
ᐊᑐᕈᓐᓇᖅᑐᓄᑦ, ᐊᐅᓚᑦᑎᔪᓐᓇᖅᑐᓄᑦ ᐊᒻᒪᓘᓐᓃᑦ ᐊᒃᑐᐊᓂᓕᖕᓄᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ 
ᐊᑐᖃᑦᑕᖅᑕᖏᓐᓂ.  

ᐱ. ᓇᖕᒥᓂᕆᔭᑦ ᓇᓗᓇᐃᔭᕈᑎᓕᒫᖏᑦ ᖃᕋᓴᐅᔭᒃᑰᖅᓯᒪᔪᑦ. ᑖᓐᓇ ᐃᓚᐅᑎᑦᑎᔪᖅ ᓴᓇᔭᐅᓂᖅ ᑲᑎᖅᓱᖅᓯᒪᔪᑦ 
ᖃᕋᓴᐅᔭᒃᑯᑦ (ᓲᕐᓗ ᑲᑎᖅᓱᖅᓯᒪᔪᑦ ᐊᑐᖅᑐᓂ ᐅᓂᒃᑳᓂ), ᐱᑐᖃᕐᓂ ᑲᑎᖅᓱᖅᓯᒪᔪᑦ, ᑭᖑᕝᕕᕈᑎᑦ ᐊᔾᔨᓕᐊᕆᓯᒪᔪᑦ 
ᑲᑎᖅᓱᖅᓯᒪᔪᓂ ᓴᓇᔭᐅᓯᒪᔪᑦ ᐱᕈᔪᒃᑐᒥ ᐅᑎᖅᑎᑕᒃᓴᑦ ᐱᓯᓂᓯᒧᓪᓗ ᑲᔪᓯᑦᑎᐊᕐᓂᕐᒧᑦ ᐱᔾᔪᑎᖏᓐᓄᑦ, 
ᑕᒻᒪᖅᓯᒪᔪᖅᓯᐅᕈᑎᓄᑦ ᐃᓯᕆᐊᕈᑎᑦ ᐃᓗᓕᖃᖅᑐᓄᑦ ᓇᖕᒥᓂᕆᔭᑦ ᓇᓗᓇᐃᔭᕈᑎᓂᒃ, ᐊᔾᔨᓕᐊᕆᓯᒪᔪᓂᒃᓗ 
ᑲᑎᖅᓱᖅᓯᒪᔪᓂ ᓴᓇᔭᐅᓯᒪᔪᓂᒃ ᐊᓯᖏᓐᓄᑦ ᐱᔪᓐᓇᖅᑎᑕᐅᓯᒪᔪᓄᑦ ᐱᔾᔪᑎᓕᖕᓄᑦ.  
ᑎ. ᐱᓇᔪᒍᑎᓕᒫᑦ ᖃᕋᓴᐅᔭᐅᑉ ᐃᓗᐊᓂ ᓴᐳᒻᒦᔾᔪᑎᓄᓪᓗ ᐱᔭᕆᐊᖃᒻᒪᕆᒃᑐᓄᑦ ᐊᑐᖃᑦᑕᖅᑐᒥ ᑲᑎᖅᓱᖅᓯᒪᔪᓂ 
ᐱᔭᕆᐊᖃᖅᑐᓄᑦ ᐅᖃᓕᒫᕐᓗᖏᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᐃᓕᔭᐅᓯᒪᔪᑦ ᖃᕋᓴᐅᔭᕐᒨᖓᔪᒧᑦ.  

 
4. ᐃᖅᑲᓇᐃᔮᒥ ᐊᑐᕆᐊᖃᖅᑐᑦ ᑲᒪᒋᔭᕆᐊᖃᖅᑐᓪᓗ  

1. ᑭᒃᑯᑐᐃᓐᓇᕐᓄᑦ ᐅᓂᒃᑳᓂᑦ ᑲᑎᒪᔨᕋᓛᑦ ᓄᓇᕗᒻᒥ ᒐᕙᒪᒃᑯᖓᓄᑦ ᑕᒪᒃᑭᖅᑐᓄᑦ ᑲᒪᒋᔭᖃᖅᑐᑦ ᐊᖏᖅᓯᓂᕐᒥ 
ᐱᓯᒪᐃᓐᓇᕈᓐᓇᕐᓂᕐᒥ ᐃᓂᒃᓴᓕᐊᓂᑦ ᒪᓕᒋᐊᖃᖅᑕᖏᓐᓂᒃᓗ ᐊᑐᕈᓐᓃᖅᑎᑦᑎᓂᕐᒧᑦ ᑭᒃᑯᑐᐃᓐᓇᑦ ᐅᓂᒃᑳᖏᓐᓄᑦ 
ᑕᐃᑰᓇ ᐱᔪᓐᓇᖅᑎᑕᐅᓯᒪᔪᓄᑦ ᐱᑐᖃᕐᓄᑦ ᐱᖁᔭᕐᒥ.  

2. ᑕᑎᒋᔭᒃᓴᐅᑦᑎᐊᕐᓗᓂ ᑲᒪᒋᔭᖃᕐᓗᓂᓗ ᐱᓯᒪᐃᓐᓇᕈᓐᓇᕐᓂᕐᒥᒃ ᐊᑐᕈᓐᓃᖅᑎᑦᑎᓂᕐᒥᒃᓗ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᓐᓂ ᐱᓯᒪᔭᐅᔪᓂᒃ ᖃᕋᓴᐅᔭᒃᑯᑦ ᐋᖅᑭᒃᓯᔪᓄᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ 
ᐊᑐᖃᑦᑕᖅᑐᓂ ᑕᐃᑲᓃᑦᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ.  

3. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ (CGS) ᐋᖅᑭᒃᓯᒪᐃᓐᓇᖅᑎᑦᑎᓗᑎᒃ ᑲᒪᒋᔭᖏᓐᓂ ᓴᐳᒻᒦᓗᒋᑦ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᑦ ᐃᓕᓯᒪᔭᐅᔪᑦ ᐊᑐᖃᑦᑕᖅᑕᖏᓐᓂ ᐱᓕᕆᕝᕕᖕᓂᓗ; ᐃᓚᐅᓪᓗᓂ ᐱᔭᐅᔾᔭᐃᖅᓯᒪᓗᒍ ᓱᕋᑲᒻᒪᒃᑐᖅ 
ᐊᑐᕈᓐᓃᖅᑎᑦᑎᓂᕐᓗ ᓇᖕᒥᓂᕆᔭᑦ ᓇᓗᓇᐃᔭᐅᑎᖓ ᐱᕙᓪᓕᐊᔾᔪᑎᖏᓪᓗ ᐃᓗᓕᖃᖅᑐᑦ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᓐᓂ.  

 
5. ᐱᓯᒪᐃᓐᓇᕈᓐᓇᕐᓂᖅ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ 

1. ᒪᓕᒃᓗᓂ ᐅᓂᒃᑳᑦ ᐃᓕᔭᐅᓯᒪᓂᕆᔭᖓᓂ ᐱᔪᓐᓇᐅᑎᖃᕐᓂᖅ (RDA) 2005-3, ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ 
ᖃᕋᓴᐅᔭᒃᑯᑦ ᐋᖅᑭᒃᓯᒪᔪᑦ ᐱᓯᒪᔭᐅᙱᓐᓇᕐᓂᐊᖅᑐᑦ ᐊᑯᓂᐅᑎᒋᓗᒍ 20 ᐊᕐᕌᒍᑦ ᒪᓕᒃᓗᒍ ᐅᓪᓗᖓ ᑭᖑᓪᓕᖅᐹᒥ 
ᐃᓕᔭᐅᓂᕕᓂᖓ, ᐅᓪᓗᖓ ᐃᓅᔪᓐᓃᕐᓂᖓᑕ ᐃᓅᑉ, ᐅᕝᕙᓘᓐᓃᑦ ᐅᓪᓗᖓ ᑎᑭᐅᑎᑎᓪᓗᒍ ᐅᑭᐅᖓᓄᑦ 
ᐅᓄᕐᓂᖅᓴᐅᔪᓄᑦ. ᑖᓐᓇ ᐃᓚᐅᑎᑦᑎᙱᑦᑐᖅ ᑭᖑᕝᕕᖅᑕᐅᔪᓄᑦ ᐊᔾᔨᓕᐊᕆᓯᒪᔪᓄᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ 
ᖃᕋᓴᐅᔭᒦᑦᑐᓄᑦ ᓴᓇᔭᐅᓯᒪᔪᓄᑦ ᐱᕈᔪᖕᓂᕐᒧᑦ ᐅᑎᖅᑎᑦᑎᒋᐊᕈᑎᒥᒃ ᐱᓯᓂᓯᒧᓪᓗ ᑲᔪᓯᓂᕐᒧᑦ ᐱᔾᔪᑎᖏᓐᓂ ᐊᒻᒪ 
ᑕᒻᒪᖅᓯᒪᔪᖅᓯᐅᕈᑎᓄᑦ ᐃᓯᕆᐊᕈᑎᓂᑦ ᐃᓗᓕᖃᖅᑐᓄᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ.  

2. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐋᖅᑭᒃᓯᓗᑎᒃ ᐱᓯᒪᐃᓐᓇᕈᓐᓇᕐᓂᕐᒥ 
ᐃᓂᒃᓴᖏᓐᓂ ᑭᖑᕝᕕᒐᒃᓴᓄᑦ ᐊᔾᔨᖏᓐᓂᒃ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ ᖃᕋᓴᐅᔭᒦᑦᑐᓂᒃ ᓴᓇᔭᐅᓯᒪᔪᓄᑦ 
ᐅᑯᓄᖓ: ᐱᕈᔪᖕᓂᕐᒧᑦ ᐅᑎᖅᑎᑦᑎᒋᐊᕈᑎ ᐱᓯᓂᓯᒧᓪᓗ ᑲᔪᓯᓂᕐᒧᑦ ᐱᔾᔪᑎᖏᓐᓂ; ᑕᒻᒪᖅᓯᒪᔪᖅᓯᐅᕈᑎᓄᑦ 



ᐱᓯᒪᐃᓐᓇᕈᓐᓇᕐᓂᖅ ᐊᑐᕈᓐᓃᖅᑎᑦᑎᓂᕐᓗ ᖃᕋᓴᐅᔭᒃᑯᑦ ᓇᖕᒥᓂᕆᔭᕐᒥ ᓇᓗᓇᐃᔭᐅᑎᖏᓐᓂ ᑐᑭᒧᐊᕈᑎᒃᓴᖓ 

ᐃᓯᕆᐊᕈᑎᓂᑦ ᐃᓗᓕᖃᖅᑐᓄᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ; ᐊᒻᒪ ᐊᔾᔨᖏᓐᓂᒃ ᑲᑎᖅᓱᖅᓯᒪᔪᑦ ᓴᓇᔭᐅᓯᒪᓗᑎᒃ 
ᐊᓯᖏᓐᓄᑦ ᐱᔪᓐᓇᖅᑎᑕᐅᔪᓄᑦ ᐱᔾᔪᑎᓕᖕᓄᑦ. ᑖᓐᓇ ᐱᔭᕇᖅᑕᐅᓗᓂ ᒪᓕᒃᓗᑎᒃ ᐅᓂᒃᑳᑦ ᐃᓕᔭᐅᓯᒪᓂᕆᔭᖓᓂ 
ᐱᔪᓐᓇᐅᑎᖃᕐᓂᖅ 1995-32, ᐋᖅᑭᒋᐊᖅᑕᐅᓯᒪᔪᑦ 2007-01 (ᑎᑎᕋᕐᕕᖕᒥᐅᑕᓕᕆᔾᔪᑎᑦ ᐅᓂᒃᑳᑦ 
ᓇᓃᓐᓂᖃᖅᑎᑕᐅᓪᓗᑎᒃ ᐊᑐᖃᑦᑕᖅᑕᖓᓂ). ᑖᒃᑯᐊ ᐃᓂᓕᐅᖅᑕᐅᓯᒪᔪᑦ ᑐᙵᕕᖃᕋᔭᖅᑐᑦ ᖃᐅᔨᓴᖅᑕᐅᔾᔪᑎᓂᒃ 
ᐱᓯᓂᓯᒧᑦ ᐱᔭᕆᐊᓕᖏᓐᓂ.  

3. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓯᒪᐃᓐᓇᕐᓂᐊᖅᑐᑦ ᓈᓴᐅᔾᔪᑎᓂᒃ ᖃᕋᓴᐅᔭᒃᑯᑦ ᑲᑎᖅᓱᖅᓯᒪᔪᓕᒫᓂᒃ ᐊᒻᒪ 
ᐃᓂᒋᔭᒃᓴᖏᓐᓂ ᑲᑎᖅᓱᖅᓯᒪᔪᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ ᐱᓯᒪᔭᐅᔪᓂᒃ ᖃᕋᓴᐅᔭᒃᑯᑦ ᐋᖅᑭᒃᓯᒪᔪᓂᒃ, 
ᐃᓚᐅᓪᓗᑎᒃ ᑭᖑᕝᕕᕈᑎᑦ ᐊᔾᔨᖏᑦ ᓴᓇᔭᐅᓯᒪᔪᑦ ᐱᕈᔪᖕᓂᕐᒧᑦ ᐅᑎᖅᑎᑦᑎᒋᐊᕈᑎ ᐱᓯᓂᓯᒧᓪᓗ ᑲᔪᓯᓂᕐᒧᑦ 
ᐱᔾᔪᑎᖏᓐᓂ, ᑕᒻᒪᖅᓯᒪᔪᖅᓯᐅᕈᑎᓄᑦ ᐃᓯᕆᐊᕈᑎᓂᑦ ᐃᓗᓕᖃᖅᑐᓄᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ, ᐊᒻᒪ 
ᐊᔾᔨᖏᓐᓂᒃ ᑲᑎᖅᓱᖅᓯᒪᔪᑦ ᓴᓇᔭᐅᓯᒪᓗᑎᒃ ᐊᓯᖏᓐᓄᑦ ᐱᔪᓐᓇᖅᑎᑕᐅᔪᓄᑦ ᐱᔾᔪᑎᓕᖕᓄᑦ. 

4. ᐊᑐᖅᑎᑦ ᐊᔾᔨᓕᐊᖃᖃᑦᑕᔾᔮᖏᑦᑐᑦ ᖃᕋᓴᐅᔭᕐᒥᒃᓘᓐᓃᑦ ᐃᓯᖅᑎᑦᑎᓗᑎᒃ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ 
ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ ᐊᑐᖃᑦᑕᖅᑕᖏᓐᓂ ᐱᔪᓐᓇᕈᑎᖃᖅᑎᑕᐅᙱᑎᓪᓗᒋᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒃᓯᓗᑎᒃ ᐊᖏᕈᑎᒥᒃ ᐊᑐᖅᑎᓄᑦ ᖃᕋᓴᐅᔭᒃᑯᑦ 
ᐃᓯᖅᑎᑦᑎᔾᔪᑎᓂᒃ ᑲᑎᖅᓱᖅᓯᒪᔪᓂ ᐱᔪᓐᓇᖅᑎᑕᐅᔪᓄᑦ ᐱᔾᔪᑎᓕᖕᓄᑦ ᐱᓯᒪᐃᓐᓇᕐᓗᑎᒃᓗ ᐅᓂᒃᑳᒥ ᑲᑎᖅᓱᖅᓯᓴᔪᓂ 
ᖃᕋᓴᐅᔭᒃᑯᑦ ᐃᓯᖅᑎᑕᒃᓴᓂᒃ, ᓇᓃᓐᓂᖓᓂ, ᑭᓇᒧᑦ ᖃᐅᔨᒋᐊᕈᑎ ᑲᒪᒋᔭᖃᖅᑐᒧᑦ ᐊᑦᑕᕐᓇᖅᑐᒦᖏᓪᓗᑎᒃ ᑲᒪᔨᓄᑦ 
ᑲᑎᖅᓱᖅᓯᒪᔪᑦ ᖃᓄᐃᓕᖓᓂᖏᓪᓗ ᐱᓯᒪᐃᓐᓇᕈᓐᓇᕐᓂᕐᒥ ᐊᑐᕈᓐᓃᖅᑎᑦᑎᓂᕐᒥᒃᓗ ᑲᑎᖅᓱᖅᓯᒪᔪᒥᒃ.  

5. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᖃᐅᔨᒪᒋᐊᕐᓗᑎᒃ ᖃᓄᑐᐃᓐᓇᖅ ᖃᕋᓴᐅᔭᒃᑯᑦ ᐱᖁᑎ, 
ᖃᕋᓴᐅᔭᒧᐊᕈᓐᓇᖅᑐᖅ ᐱᖁᑎ ᖃᕋᓴᐅᔭᓪᓘᓐᓃᑦ ᐱᖁᑎᖏᑦ (ᓲᕐᓗ ᓈᓴᐅᑎᓕᖅᓱᐃᔾᔪᑎ ᐱᓕᕆᐊᒃᓴᓂᑦ) 
ᐱᔭᕆᐊᖃᖅᑎᑦᑎᔪᖅ ᐅᖃᓕᒫᕐᓗᓂ ᐊᔾᔨᓕᐊᕆᓗᒍᓘᓐᓃᑦ ᐱᑐᖃᕐᓂ ᑭᖑᕝᕕᕈᑎᒃᓴᓘᓐᓃᑦ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᓐᓂ ᐊᑐᐃᓐᓇᐅᓗᓂ ᐊᑯᓂᐅᓂᒋᓂᐊᖅᑕᓕᒫᖓᒍᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖓ 
ᐱᓯᒪᐃᓐᓇᖅᑕᐅᓂᐊᖅᑎᓪᓗᒍ.  

6. ᐊᓯᔾᔨᖅᑐᖃᕌᖓᑦ ᖃᕋᓴᐅᔭᓕᕆᔾᔪᑎᓂᒃ (ᓲᕐᓗ ᓄᑖᖅ ᕚᓯᖓ ᖃᕋᓴᐅᔭᒦᑦᑐᑦ), ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᑦ ᖃᐅᔨᒪᒋᐊᕐᓗᑎᒃ ᓄᑖᖅ ᕋᖃᓴᐅᔭᓕᕆᔾᔪᑎ ᐅᖃᓕᒫᕈᓐᓇᕐᓗᓂ ᓴᓇᔭᐅᓯᒪᔭᖓᓂᒃ ᐱᑐᖃᕐᓄᓪᓗ 
ᑲᑎᖅᓱᓯᒪᔪᓄᑦ, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᓅᑎᑦᑎᓗᑎᒃ ᑲᑎᖅᓱᖅᓯᒪᔪᓂᒃ ᐋᖅᑭᒃᓗᒍ 
ᐅᖃᓕᒫᖅᑕᐅᔪᓐᓇᕐᓗᓂ ᓄᑖᒧᑦ ᖃᕋᓴᐅᔭᕐᒦᓕᖅᑐᒧᑦ.  

7. ᑲᑎᖅᓱᖅᓯᒪᔪᖅ ᑐᖅᑯᖅᑕᐅᒃᐸᑦ ᓈᓴᐅᓯᓕᖅᑕᐅᓯᒪᔪᒧᑦ ᐋᖅᑭᒃᓯᒪᓂᖓᓄᑦ, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
ᖃᐅᔨᒪᒋᐊᕐᓗᑎᒃ ᓈᓴᐅᑎᓕᖅᑕᐅᓯᒪᔪᑦ ᐱᓕᕆᐊᒃᓴᑦ, ᒪᓕᒋᐊᖃᖅᑐᑦ ᓈᓴᐅᑎᑎᒍᑦ ᐊᒻᒪ ᒪᑐᐃᕈᑎᑦ ᐱᔭᕆᐊᖃᖅᑐᓂ 
ᓈᓴᐅᑎᓕᖅᑕᐅᒃᑲᓐᓂᖅᓯᒪᔪᑦ ᓴᓇᔭᐅᓂᖓᓂ ᐱᑐᖃᕐᓄᓪᓗ ᑲᑎᖅᓱᖅᓯᒪᔪᓂ ᐊᑐᐃᓐᓇᐅᓇᔭᖅᑐᖅ ᐊᑐᕐᓂᓕᒫᖓᓂ 
ᐱᓯᒪᐃᓐᓇᕈᑎᒃᓴᖅ ᐊᑯᓂᐅᑎᒋᔭᖓ, ᐱᓯᒪᐃᓐᓇᖅᑕᐅᓗᑎᒃᓗ ᓴᐳᒻᒥᔭᐅᓯᒪᓗᑎᒃ ᐊᕙᑎᖓᓂ.  

8. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐋᖅᑭᒃᓯᓗᑎᒃ ᓈᒻᒪᒃᑐᓂᒃ 
ᐱᓗᐊᖅᑕᐃᓕᔾᔪᑎᓂᒃ ᓴᐳᒻᒥᓗᒋᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᐊᓯᐅᑦᑕᐃᓕᓗᒋᑦ, ᐱᕈᔪᖕᓂᕐᓂ, 
ᓱᓕᙱᑦᑐᓕᕆᔾᔪᑎᓂᒃᓗ ᐱᖁᓪᓗᒍ ᒪᓕᑦᑎᐊᕐᓗᑎᒃ ᑖᔅᓱᒥᖓ ᑐᑭᒧᐊᕈᑎᒃᓴᒥ.  

 
6. ᑭᖑᕝᕕᕈᑎᒃᓴᖅ ᐊᒻᒪ ᑭᖑᕝᕕᕈᑎᒃᓴᖅ ᐱᓯᒪᐃᓐᓇᕈᓐᓇᕐᓂᕐᒥ  

1. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐋᖅᑭᒃᓯᓗᑎᒃ ᑲᑎᖅᓱᖅᓯᒪᔪᓂᒃ 
ᑭᖑᕝᕕᕈᑎᒃᓴᖏᓐᓂ ᐃᓂᒃᓴᖓᓂᒃ ᐱᖁᓪᓗᒋᑦ ᑲᑎᖅᓱᖅᓯᒪᔪᑦ ᐊᑐᐃᓐᓇᐅᓗᑎᒃ ᐱᕈᔪᖕᓂᕐᒧᑦ ᐅᑎᖅᑎᑦᑎᓂᕐᒥ 
ᐱᔾᔪᑎᖓᓂᒃ.  

2. ᐱᕈᔪᖕᓂᕐᒧᑦ ᐅᑎᖅᑎᑦᑎᓂᕐᒥ ᐸᕐᓇᐅᑎᖓ ᐱᑎᑦᑎᓗᓂ ᓇᓗᓇᐃᔭᐅᑎᓂᒃ ᑲᑎᖅᓱᖅᓯᒪᔪᑦ ᐱᔭᕆᐊᖃᖅᑕᖓᓂ 
ᑐᖅᑯᖅᑕᐅᓗᑎᒃ ᑭᖑᕝᕕᕈᑎᒃᓴᑦ ᐋᖅᑭᒃᓯᒪᓂᖓᒍᑦ ᐅᑎᖅᑎᑦᑐᓐᓇᖁᓪᓗᒋᑦ ᐱᕈᔪᖕᓂᕐᒥ, ᐃᓚᐅᓗᓂ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᑦ, ᐱᓇᔪᖕᓂᕐᒧᑦ ᖃᕋᓴᐅᔭᓃᑦᑐᒃᓴᓄᑦ ᓴᐳᒻᒥᔾᔪᑎᓄᓪᓗ ᐱᔭᕆᐊᖃᒻᒪᕆᒃᑐᓄᑦ ᐊᑐᖃᑦᑕᖅᑕᖓᓂ 
ᑲᑎᖅᓱᖅᓯᒪᔪᓄᑦ.  

3. ᐱᕙᓪᓕᐊᔪᑦ ᐃᓗᓕᖃᖅᑐᑦ ᑭᖑᕝᕕᕈᑎᓄᑦ ᑲᑎᖅᓱᖅᓯᒪᔪᓂᒃ ᑐᖅᑯᖅᑕᐅᓗᑎᒃ ᓴᐳᒻᒥᔭᐅᓯᒪᔪᒧᑦ ᐃᓂᖓᓄᑦ 
ᑲᑎᙵᙱᓪᓗᒍ ᑐᖅᑐᖅᑕᐅᓯᒪᕝᕕᓪᓚᑦᑖᖓᓂ ᐃᓂᖓᓂ (ᓲᕐᓗ ᑕᐃᑲᓃᖏᓪᓗᑎᒃ ᓴᓇᔭᐅᓂᕐᒧᑦ ᑲᑎᖅᓱᖅᓯᒪᔪᓂ 
ᐱᑐᖃᕐᓄᓪᓗ ᑲᑎᖅᓱᖅᓯᒪᔪᓂ).  

4. ᒪᓕᒃᓗᒍ ᓴᐳᒻᒥᔭᐅᓯᒪᔪᑦ ᐲᖅᑕᐅᕙᓪᓕᐊᓂᖏᑦ ᑲᑎᖅᓱᖅᓯᒪᔪᑦ ᑐᖅᑯᖅᑕᐅᓵᖅᓯᒪᔪᓂ ᐱᕙᓪᓕᐊᔪᓂ, ᓂᐱᑦᑕᔫᖅ 
ᓂᐱᐅᑎᑦ ᐊᓯᖏᓪᓗ ᐱᕙᓪᓕᐊᔪᓄᑦ ᐃᓗᓕᖃᖅᑐᑦ ᑲᑎᖅᓱᖅᓯᒪᔪᓂ, ᐃᓚᐅᓪᓗᓂ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ, 
ᐃᓕᔭᐅᓂᕐᒧᑦ ᖃᕋᓴᐅᔭᒥ ᐃᓗᐊᓃᑦᑐᓂ, ᓴᐳᒻᒥᔭᐅᔪᓄᓪᓗ ᐱᔭᕆᐊᖃᒻᒪᕆᒃᑐᓄᑦ ᐊᑐᖃᑦᑕᖅᑕᖏᑕ ᑲᑎᖅᓱᖅᓯᒪᔪᓂ, 
ᑕᐃᒪᓐᓈᓗᒃ ᐱᕙᓪᓕᐊᔪᓂ ᓴᓇᔭᐅᒃᑲᓐᓂᕆᐊᖃᖅᑐᖅ ᐊᑐᖅᑕᐅᒃᑲᓐᓂᕐᓗᓂᓗ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ 
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᖃᐅᔨᓗᑎᒃ ᑎᑎᖅᑲᓂᒃ ᐱᕙᓪᓕᐊᔪᓂᑦ, ᐊᑐᕆᐊᖃᖅᑕᖓ(ᖏᑦ) 
ᓴᓗᒻᒪᖅᓴᐃᓂᖅ ᑭᖑᕝᕕᕈᑎᓄᑦ ᐱᕙᓪᓕᐊᓂᕐᒥ.  



ᐱᓯᒪᐃᓐᓇᕈᓐᓇᕐᓂᖅ ᐊᑐᕈᓐᓃᖅᑎᑦᑎᓂᕐᓗ ᖃᕋᓴᐅᔭᒃᑯᑦ ᓇᖕᒥᓂᕆᔭᕐᒥ ᓇᓗᓇᐃᔭᐅᑎᖏᓐᓂ ᑐᑭᒧᐊᕈᑎᒃᓴᖓ 

7. ᐊᑐᕈᓐᓃᖅᑎᑦᑎᓂᖅ ᓱᕋᒃᓯᑦᑎᐊᒻᒪᕆᖕᓂᕐᓗ ᓇᖕᒥᓂᕆᔭᖅ ᓇᓗᓇᐃᔭᐅᑎᖓᓂ  

1. ᐃᓱᓕᑎᓪᓗᒍ ᐱᓯᒪᐃᓐᓇᕈᓐᓇᕐᓂᐅᑉ ᐊᑯᓂᐅᓂᖓ, ᓇᖕᒥᓂᕆᔭᖅ ᓇᓗᓴᐃᔭᐅᑎᖓ ᖃᓄᑐᐃᓐᓇᕐᓗ ᐊᔾᔨᓕᐊᕆᓯᒪᔪᑦ 
ᓇᖕᒥᓂᕆᔭᑦ ᓇᓗᓇᐃᔭᐅᑎᖓᓂ ᐱᔭᕆᐊᖃᕈᓐᓃᖅᑐᓄᑦ ᐱᔾᔪᑎᖏᑎᒍᑦ ᐊᕝᕗᖅᑕᐅᓚᐅᕐᓂᖓᓂ, 
ᐊᑐᕈᓐᓃᖅᑎᑕᐅᓇᔭᖅᑐᖅ ᐱᑎᑕᐅᓗᑎᒃᓘᓐᓃᑦ ᖃᐅᔨᒪᓇᙱᓐᓂᕐᒧᑦ.  

2. ᐅᖃᖃᑎᖃᕐᓂᒃᑯᑦ ᓄᓇᓕᖕᓂ ᒐᕙᒪᒃᑯᓂᓗ ᐱᔨᑦᑎᕋᖅᑎᒃᑯᓐᓂ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓗᑎᒃ ᑎᑎᕋᖅᓯᒪᔪᒥᒃ 
ᐱᔪᓐᓇᐅᑎᒥᒃ ᑭᒃᑯᑐᐃᓐᓇᕐᓄᑦ ᐅᓂᒃᑳᖏᑕ ᑲᑎᒪᔨᕋᓛᖏᓐᓂ ᓱᕋᒃᓯᑦᑎᐊᒻᒪᕆᓚᐅᙱᓐᓂᕐᒥᓂ 
ᐃᒋᑦᑎᓚᐅᙱᓐᓂᕐᒥᓂᒃᓘᓐᓃᑦ ᖃᓄᑐᐃᓐᓇᖅ ᖃᕋᓴᐅᔭᒃᑯᑦ ᐅᓂᒃᑳᓂᑦ ᐃᓗᓕᖃᖅᑐᓂᒃ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᓐᓂ.  

3. ᓇᖕᒥᓂᕆᔭᑦ ᓇᓗᓇᐃᔭᐅᑎᖏ ᑐᓂᔭᐅᑎᓪᓗᒋᑦ ᖃᐅᔨᒪᓇᙱᑦᑐᒥ, ᐊᑑᑎᖃᑦᑎᐊᖅᑐᖅ ᖃᐅᔨᒪᓇᙱᑦᑐᑎᒍᑦ 
ᐊᑕᐅᓯᐅᙱᑦᑐᒥᒃᓘᓐᓃᑦ ᐃᖅᑲᓇᐃᔮᖃᖅᑐᓄᑦ ᒪᓕᒋᐊᖃᖅᑕᖏᓐᓂ ᓈᓴᐅᑎᖏᑎᒍᑦ ᐱᓕᕆᐊᒃᓴᕐᓗ ᐃᓕᔭᐅᓇᔭᖅᑐᑦ. 
ᐱᔭᕇᖅᐸᑦ ᖃᐅᔨᒪᓇᙱᑦᑐᑎᒍᑦ ᐊᑕᐅᓯᐅᙱᑦᑐᒥᒃᓘᓐᓃᑦ ᐃᖅᑲᓇᐃᔮᖃᖅᑐᓄᑦ ᒪᓕᒋᐊᖃᖅᑕᖏᓐᓂ, ᑕᐃᒪᐃᑦᑑᔪᑦ 
ᑐᖅᑯᖅᓯᒪᔪᑦ ᓱᕋᒃᑕᐅᓗᑎᒃ ᓴᐳᒻᒦᔭᐅᑦᑎᐊᖅᑐᑎᒍᑦ.  

4. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᖃᐅᔨᓗᑎᒃ ᑎᑎᕋᕐᓗᓂᔾᔪᒃᓗ 
ᒪᓕᒋᐊᖃᖅᑕᖏᑦ, ᐋᖅᑭᒃᓯᒪᓂᒃᓴᖓ(ᖏᑦ) ᓱᕋᒃᑕᐅᓂᕐᒧᑦ ᐅᕝᕙᓘᓐᓃᑦ ᐲᔭᑦᑎᐊᒻᒪᕆᖕᓂᐊᕐᓂᕐᒧᑦ ᐱᕙᓪᓕᐊᔪᓂ 
ᐃᓗᓕᖃᖅᑐᓂ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ, ᐃᓕᔭᐅᓂᕐᒧᑦ ᖃᕋᓴᐅᔭᐅᑉ ᐃᓗᐊᓃᑦᑐᓂ, ᓴᐳᒻᒦᔾᔪᑎᖏᓐᓄᓪᓘᓐᓃᑦ 
ᐱᔭᕆᐊᖃᒻᒪᕆᒃᑐᓄᑦ ᐊᑐᖃᑦᑕᖅᑐᓂ ᑲᑎᖅᓱᖅᓯᒪᔪᓂ.  

5. ᐱᕙᓪᓕᐊᔪᓂᒃ ᐃᓗᓕᖃᖅᑐᓂ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ, ᐃᓕᔭᐅᓂᕐᒧᑦ ᖃᕋᓴᐅᔭᐅᑉ ᐃᓗᐊᓃᑦᑐᓂ, 
ᓴᐳᒻᒦᔾᔪᑎᖏᓐᓄᓪᓘᓐᓃᑦ ᐱᔭᕆᐊᖃᒻᒪᕆᒃᑐᓄᑦ ᐊᑐᖃᑦᑕᖅᑐᓂ ᑲᑎᖅᓱᖅᓯᒪᔪᓂ ᐱᔭᕆᐊᖃᕈᓐᓃᖅᐸᑦ, ᐱᕙᓪᓕᐊᔪᑦ 
ᓱᕋᒃᑎᖅᑕᐅᓗᓂ ᑕᒪᒃᑭᖅᑐᒥ ᓴᐳᒻᒥᔭᐅᑦᑎᐊᕐᓗᓂᓗ ᐲᔭᖅᑕᐅᑦᑎᐊᒻᒪᕆᒃᓗᓂᓘᓐᓃᑦ.  

6. ᐊᑐᓚᐅᙱᑎᓪᓗᒍ ᐱᖁᑎ ᖃᕋᓴᐅᔭᐅᓪᓘᓐᓂᑦ ᐱᖁᑎᖏᑦ ᐃᓚᐅᑎᑦᑎᔪᓂ ᑲᑎᖅᓱᖅᓯᒪᔪᓂ ᐃᓗᓕᖃᖅᑐᓂ 
ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ, ᐃᓕᔭᐅᓂᕐᒧᑦ ᖃᕋᓴᐅᔭᐅᑉ ᐃᓗᐊᓃᑦᑐᓂ, ᓴᐳᒻᒦᔾᔪᑎᖏᓐᓄᓪᓘᓐᓃᑦ 
ᐱᔭᕆᐊᖃᒻᒪᕆᒃᑐᓄᑦ ᐊᑐᖃᑦᑕᖅᑐᓂ ᑲᑎᖅᓱᖅᓯᒪᔪᑦ ᐊᐅᓪᓚᖅᑎᑕᐅᓗᑎᒃ ᐋᖅᑭᒋᐊᖅᑕᐅᔾᔪᑎᒧᑦ, ᐊᑐᒃᑲᓐᓂᕈᑎᓄᑦ 
ᐊᑐᕈᓐᓃᖅᑎᑕᐅᓂᕐᒧᓪᓘᓐᓃᑦ (ᓲᕐᓗ ᖃᖃᓇᐅᔭᖅᓯᐅᑎᑦ ᐱᖁᑎᖏᑦ, ᖃᕋᓴᐅᔭᒥᙶᖅᑐᓂ ᐱᖁᑎᑦ) ᐱᕙᓪᓕᐊᔪᓂ 
ᐃᓗᓕᖃᖅᑐᖅ ᑕᐃᒪᓐᓈᓗᒃ ᑲᑎᖅᓱᖅᓯᒪᔪᓂ ᐲᖅᑕᐅᑦᑎᐊᒻᒪᕆᒐᔭᖅᑐᑦ, ᓱᕋᒃᑕᐅᑦᑎᐊᒻᒪᕆᒃᓗᑎᒃ 
ᑕᑯᒃᓴᐅᔪᓐᓃᖅᑎᑕᐅᓗᑎᒃᓘᓐᓃᑦ.  

 
8. ᑎᑎᕋᕐᕕᖕᒥᐅᑕᓕᕆᔾᔪᑎ ᑖᔅᓱᒥᖓ ᑐᑭᒧᐊᕈᑎᒃᓴᒥᒃ  
ᑖᓐᓇ ᑐᑭᒧᐊᕈᑎᒃᓴᖅ ᕿᒥᕐᕈᔭᐅᓗᓂ ᐊᕐᕌᒍᑕᒫᖅᓯᐅᑎᓂ ᒥᓂᔅᑕᖓᓄᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ 
ᒥᓂᔅᑕᖓᓄᓪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᕐᖐᓐᓇᕐᓘᓐᓃᑦ ᑲᔪᓯᑎᑕᐅᑐᐊᖅᐸᑦ ᖃᓄᑐᐃᓐᓇᖅ ᑕᑯᔭᐅᔭᕆᐊᖃᙱᑦᑐᒧᑦ 
ᓴᐳᒻᒦᓂᕐᒧᓪᓘᓐᓃᑦ ᐊᑐᕐᓂᕐᓗᖕᓂᕐᒥ ᖃᐅᔨᓴᕐᓂᕐᒥ ᐊᒃᑐᐊᓂᓕᖕᒥ ᖃᐅᔨᓴᐃᓐᓇᖅᑕᐅᖃᑦᑕᕐᓂᖓᓂ 
ᑕᒻᒪᖅᓯᒪᔪᖅᓯᐅᕐᑕᐅᖃᑦᑕᕐᓂᖓᓂᓘᓐᓃᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ ᐊᑐᖃᑦᑕᖅᑐᓂ ᐅᕝᕙᓘᓐᓃᑦ 
ᐱᐅᙱᑦᑐᒥᒃ ᓇᓂᓯᓂᕐᒥ ᑲᑉᐱᐊᓵᕈᑎᑦ ᐊᑦᑕᕐᓇᖅᑐᒥᒃᓗ ᖃᐅᔨᓴᕐᓂᕐᒥ ᓴᐳᒻᒥᔾᔪᑎᓄᓪᓘᓐᓃᑦ ᑕᒻᒪᖅᓯᒪᔪᖅᓯᐅᕐᓂᕐᒥ. ᐅᓂᒃᑳᖅ 
ᑕᐃᒪᓐᓈᓗᒃ ᕿᒥᕐᕈᓂᕐᒥ ᐱᑎᑕᐅᓇᔭᖅᑐᖅ ᒥᓂᔅᑕᒧᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ ᐊᒻᒪ ᒥᓂᔅᑕᖓᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ.  
 
 
 
 
9. ᐊᑎᓕᐅᕈᓐᓇᖅᑏᑦ 
 

 
 

 
_______________________________           __________________ 

       ᒥᓂᔅᑕ                         ᐅᓪᓗᖅ 
       ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

_______________________________           __________________ 

       ᒥᓂᔅᑕ                         ᐅᓪᓗᖅ 
       ᓄᓇᓄᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 
 
 
 
 



  

 

 
 
 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
 
ᓄᓇᕗᒻᒥ ᒐᕙᒪᖓᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᑭᒧᐊᕈᑎᒃᓴᖓ 
 

iEHR ᑕᑯᔭᐅᔭᕆᐊᖃᙱᑦᑐᑦ ᓴᐳᒻᒥᓯᒪᓂᕐᒧᓪᓗ ᑐᑭᒧᐊᕈᑎᒃᓴᖓ 

ᐃᖅᑲᓇᐃᔮᑉ ᐊᑎᖓ: ᐊᕕᒃᓯᒪᓂᖓ: ᐊᑐᐊᒐᐅᑉ ᓈᓴᐅᑖ: 
ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᓇᓗᓇᐃᔭᐅᑎᓄᑦ 
ᑐᓴᖅᑕᐅᔭᕆᐊᖃᙱᑦᑐᓄᑦ ᑐᑭᒧᐊᕈᑎᒃᓴᖅ 

  

ᐊᑐᓕᕐᕕᒃᓴᖓᑕ ᐅᓪᓗᖓ: ᕿᒥᕐᕈᔭᐅᓂᕐᒧᑦ ᐱᕝᕕᒃᓴᖅ: ᑭᖑᕝᕕᖅᑕᖓᑕ ᓈᓴᐅᑖ: ᖃᔅᓯᐅᓂᖏᑦ ᒪᒃᐱᒐᑦ: 
   5 
ᐅᑯᓄᖔᖓᔪᖅ:   
ᐃᖅᑲᓇᐃᔭᖅᑎᓕᒫᑦ, ᑳᓐᑐᐊᒃᓯᔩᑦ, ᐊᒻᒪ ᐱᓕᕆᕝᕖᑦ ᓄᓇᕗᒻᒥ ᒐᕙᒪᒃᑯᓐᓂ 
ᐊᑐᖃᑦᑕᖅᑐᓂ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐊᑐᖃᑦᑕᖅᑐᓂ  

  

 
1. ᐱᒋᐊᕈᑎᖓ 

ᐱᔾᔪᑎᖓ ᑖᔅᓱᒪ ᑐᑭᒧᐊᕈᑎᒃᓴᐅᑉ ᐱᑎᑦᑎᓗᑎᒃ ᓯᕗᒡᒍᔾᔨᔾᔪᑎᓂᒃ ᐃᖅᑲᓇᐃᔭᖅᑎᓄᑦ, ᑳᓐᑐᐊᒃᓯᔨᓄᑦ, ᐃᖅᑲᓇᐃᔭᕐᕕᖕᓄᓪᓗ 
ᓄᓇᕗᒻᒥ ᒐᕙᒪᖓᓂᑦ (GN) ᓴᐳᒻᒦᓗᑎᒃ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ (ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ) 
ᐊᒃᑐᐊᓂᓕᖕᓄᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐊᑐᓕᖅᑕᐅᔪᓂᑦ, ᐃᓚᐅᓪᓗᑎᒃ ᐊᐅᓚᑦᑎᖃᑎᒌᖕᓂᖅ 
ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐅᓂᒃᑳᑦ (iEHR) ᐊᑐᖃᑦᑕᖅᑐᓂ.   
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐋᓐᓂᐊᖃᕐᓇᙱᑦᑐᓕᕆᓂᖅ) ᐱᔪᓐᓇᖅᑐᑦ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ 
ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP), ᒪᓕᒐᓕᐊᖅ ᐋᖅᑭᒃᑕᐅᓚᐅᖅᑐᖅ ᐱᖁᓪᓗᒋᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᑦ 
ᐱᔪᓐᓇᕐᓂᖅᓴᐅᓗᑎᒃ ᑭᒃᑯᑐᐃᓐᓇᕐᓄᑦ ᑎᑭᐅᑎᒑᖓᑕ ᓇᓗᓇᐃᔭᐅᑎᓄᑦ ᑲᒪᒋᔭᖃᕐᓂᕐᒥ ᓴᐳᒻᒦᓂᕐᒥᒃᓗ 
ᑕᑯᔭᐅᔭᕆᐊᖃᙱᑦᑐᓂᒃ. ᓇᖕᒥᓂᕆᔭᕐᓂ ᓇᓗᓇᐃᔭᐅᑎᑦ ᓇᓗᓇᐃᖅᓯᒪᔪᖅ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ 
ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP) ᐃᓚᐅᑎᑦᑎᔪᖅ ᓇᖕᒥᓂᕆᔭᕐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᓇᓗᓇᐃᔭᐅᑎᓂᒃ (PHI).   
 
ᑲᒪᒋᔭᐅᔪᑦ ᓂᕆᐅᖃᑦᑕᖅᑐᑦ ᐅᒃᐱᕈᓱᒃᖢᑎᒃᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᐳᒻᒦᓂᐊᕐᓂᖏᓐᓂᒃ 
ᑕᑯᓇᒃᑕᐅᔭᕆᐊᖃᙱᑦᑐᓂ, ᑕᑯᔭᐅᔭᕆᐊᖃᙱᑦᑐᓂ ᐅᒃᐱᕈᓱᑦᑎᐊᒻᒪᕆᒍᑎᖏᓐᓂᒃᓗ ᓇᖕᒥᓂᖅ ᓇᓗᓇᐃᔭᐅᑎᖏᓐᓂ. 
ᐱᕙᓪᓕᐊᓂᖅ ᑖᒃᑯᓂᖓ ᓂᕆᐅᒋᔭᐅᔪᓂᒃ ᐱᔭᕆᐊᖃᕐᒪᑦ ᖁᕝᕙᖅᑎᒋᐊᕐᓗᒍ ᑲᒪᒋᔭᐅᔪᑦ ᐊᑦᑕᕐᓇᙱᑦᑐᒥᒃ 
ᑕᐃᒪᐃᑎᑦᑏᓐᓇᕐᓂᕐᓗ ᑲᒪᒋᔭᐅᔪᑦ ᐅᒃᐱᕈᓱᖕᓂᖏᓐᓂ ᑕᑎᖃᑦᑎᐊᕐᓂᖏᓐᓂᒃᓗ.  
 
ᑖᓐᓇ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᓇᓗᓇᐃᔭᐅᑎ ᑕᑯᔭᐅᔭᕆᐊᖃᙱᑦᑐᓂ ᑐᑭᒧᐊᕈᑎᒃᓴᖓ ᐃᑲᔪᖅᓱᖅᑕᐅᔪᖅ 
ᐅᖃᐅᓯᐅᔪᒨᖓᓪᓚᑦᑖᖅᑐᒧᑦ ᑐᑭᒧᐊᕈᑎᒃᓴᓂᒃ, ᒪᓕᒃᑕᐅᔭᕆᐊᓕᖕᓂ, ᐊᐅᓚᓂᖏᓐᓄᓪᓗ ᐊᑐᒐᒃᓴᓄᑦ.  
 

2. ᐃᓗᓕᖏᑦ 
1. ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᐊᑐᖃᑦᑕᖅᑐᓂ ᐃᓕᔭᐅᖃᑦᑕᕐᓂᐊᖅᑐᑦ ᐊᐅᓚᑕᐅᓗᑎᒃᓗ ᒪᓕᑦᑎᐊᕐᓗᒋᑦ 

ᐊᑖᓃᑦᑐᑦ ᐃᓗᓕᖏᑦ:  

ᐃ. ᓯᕗᓪᓕᐅᔾᔭᐅᔭᕆᐊᖃᕐᓂᖓ ᓴᙱᒃᑎᒋᐊᕐᓗᒍ ᑭᒃᑯᑐᐃᓐᓇᕐᓗ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᐅᑎᑦ 
ᐱᐅᓯᒋᐊᖅᑕᐅᓇᔭᖅᑐᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᓴᓇᔭᐅᓂᖏᓐᓂ, ᐱᑎᑦᑎᓪᓗᓂ ᐱᐅᓯᒋᐊᖅᓯᒪᔪᓂᒃ, 
ᐊᑑᑎᖃᑦᑎᐊᖅᑐᓂᒃ ᒪᓕᑦᑎᐊᖅᑐᓂᒃᓗ ᐊᐅᓚᑦᑎᔾᔪᑎᓂᒃ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ. 

ᐱ. ᐃᓄᐃᑦ ᖃᐅᔨᒪᔭᑐᖃᖏᑦ ᐃᓗᓕᖏᑦ ᐃᓗᓕᖏᑦ ᐱᓕᕆᖃᑎᒌᖕᓂᖅ (ᐱᓕᕆᖃᑎᒌᖕᓂᖅ ᐱᔾᔪᑎᖃᑦᑎᐊᕐᖢᑎᒃ), 
ᐃᓅᖃᑎᒌᑦᓯᐊᕐᓂᖅ (ᐃᒃᐱᒍᓱᑦᑎᐊᕐᓂᖅ ᐊᓯᒥᒃ, ᐱᓕᕆᖃᑎᒌᖕᓂᖅ ᑲᒪᑦᑎᐊᕐᓂᕐᓗ ᐃᓄᖕᓂᑦ), ᑐᙵᓇᕐᓂᖅ 
(ᑲᒪᒋᔭᖃᕐᓂᖅ ᐱᔪᒪᓂᖃᑦᑎᐊᕐᓗᓂ ᒪᑐᐃᖓᓂᒃᑯᑦ, ᑐᙵᓇᕐᓂᒃᑯᑦ ᐃᓚᓕᐅᔾᔨᑦᑎᐊᕐᓂᒃᑯᓪᓗ), ᐊᒻᒪᓗ  ᐱᓕᒻᒪᒃᓴᓂᖅ 
(ᐱᕙᓪᓕᐊᑎᑦᑎᓂᖅ ᐊᔪᙱᓐᓂᕐᓂ ᐊᑐᕋᓱᖕᓂᒃᑯᑦ, ᐱᓇᓱᖕᓂᒃᑯᑦ ᖃᓄᐃᓕᐅᕆᐊᕐᓂᒃᑯᓪᓗ).  

ᑎ. ᓄᓇᕗᒻᒥ ᒐᕙᒪᖓᑦ, ᐃᓚᐅᑎᑦᑎᓪᓗᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, ᒪᓕᒐᖅᑎᒍᑦ ᐊᖏᖅᓯᒪᕗᑦ 
ᓴᐳᒻᒥᒃᖠᕐᓗᑎᒃ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂᐊᐅᓚᑦᑐᓐᓇᖅᑕᒥᑎᖑᑦ ᑐᑭᖃᑦᑎᐊᖅᑐᓄᑦ ᓴᐳᒻᒥᒃᖠᕐᓂᕐᒧᑦ 
ᐃᓂᒃᓴᓕᐅᕐᓂᒃᑯᑦ ᐱᔪᓐᓇᐅᑎᖃᙱᑦᑐᓄᑦ  ᐱᓇᓱᒃᑐᓄᑦ, ᐊᕝᕗᐃᓇᓱᒃᑐᓄᑦ, ᐊᑐᕋᓱᒃᑐᓄᑦ, ᓴᖅᑭᑎᑦᑎᓇᓱᒃᑐᓄᑦ 
ᐃᒋᑦᑎᓇᓱᒃᑐᓄᓪᓘᓐᓃᑦ ᑕᐃᒪᐃᑦᑐᐊᓗᖕᓂ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ. 

ᑭᖑᓪᓕᖅᐹᒥ ᕿᒥᕐᕈᔭᖅ: ᒫᑦᓯ 28, 2017                                                                                            ᒪᒃᐱᒐᖅ 2 ᐅᕙᙵᑦ 7 

ᑭ, ᐃᓄᓕᒫᑦ ᐱᔭᕆᐊᖃᖅᑐᐃᓐᓇᐅᖕᒪᑕ ᓴᐳᒻᒥᔭᐅᓂᕐᒥ ᒪᓕᒐᖅᑎᒍᓪᓗ ᐱᔪᓐᓇᐅᑎᖃᕐᖢᑎᒃ ᐊᐅᓚᑦᑎᔪᓐᓇᕐᓗᑎᒃ 
ᐊᕝᕗᐃᓂᒃᑯᑦ, ᐊᑐᕐᓂᒃᑯᑦ ᓴᖅᑭᑦᑎᓂᒃᑯᓪᓗ ᐱᖏᓐᓂᒃ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ. 

ᒋ. ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᐊᕝᕗᖅᑕᐅᖃᑦᑕᕐᓂᐊᖅᐳᖅ, ᐊᑐᖅᑕᐅᖃᑦᑕᕐᓂᐊᖅᐳᑦ ᓴᖅᑭᑕᐅᕙᒃᓗᑎᒃᓗ 
ᐱᔪᓐᓇᐅᑎᖃᖅᑐᑐᐊᓄᑦ ᐃᓄᖕᓄᑦ ᒪᓕᒃᓗᒍ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ 
ᐱᖁᔭᖅ (ATIPP), ᐊᓯᖏᑦ ᐱᔭᐅᔪᓐᓇᖅᑐᑦ ᒪᓕᒐᓕᐊᑦ, ᓄᓇᕗᒻᒥ ᒐᕙᒪᒃᑯᑦ ᐊᑐᐊᒐᖏᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᐊᑐᐊᒐᖏᑦ ᑐᑭᒧᐊᕈᑎᒃᓴᖏᓪᓗ ᐃᒃᐱᒋᓗᒍ ᓴᐳᒻᒥᔭᐅᓂᖅ ᓴᐳᒻᒦᓂᕐᓗ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᓐᓂ. 

3.ᐊᖏᓂᖓ ᐱᔭᒃᓴᐅᓂᖓᓗ 
1. ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᓇᓗᓇᐃᔭᐅᑎᓄᑦ ᓴᐳᒻᒦᓂᖅ ᑐᑭᒧᐊᕈᑎᒃᓴᖓ ᐅᑯᓄᖔᖅᑐᖅ:  

ᐃ. ᐃᖅᑲᓇᐃᔭᖅᑎᓕᒫᓄᑦ, ᑳᓐᑐᐊᒃᓯᔨᓕᒫᓄᑦ, ᓴᓇᕝᕕᖕᓄᓪᓗ ᓄᓇᕗᒻᒥ ᒐᕙᒪᒃᑯᓐᓂ ᐱᔪᓐᓇᖅᑐᓄᑦ, 
ᐊᑐᕈᓐᓇᖅᑐᓄᑦ, ᐊᐅᓚᑦᑎᔪᓐᓇᖅᑐᓄᑦ ᐊᒻᒪᓘᓐᓃᑦ ᐃᑲᔪᖅᓱᐃᔪᓐᓇᖅᑐᓄᑦ ᖃᕋᓴᐅᔭᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔾᔪᑎ ᐊᑐᖃᑦᑕᖅᑐᓂ. 

ᐱ. ᓇᖕᒥᓂᕆᔭᑦ ᓇᓗᓇᐃᔭᐅᑎᓕᒫᖏᑦ ᐊᕝᕗᖅᑕᑦ, ᐊᑐᖅᑕᑦ, ᓴᖅᑭᑕᑦ, ᐱᓯᒪᔭᐅᖏᓐᓇᖅᑐᑦ ᓄᓇᕗᒻᒥ ᒐᕙᒪᖓᓂ 
ᐊᒃᑐᐊᓂᓕᖕᓂ  ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᐊᑐᖃᑦᑕᖅᑐᓂ. 

 
4. ᑕᑎᒋᔭᒃᓴᐅᓂᖓ 
1. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ: 

ᐃ. ᑕᐃᑰᓇ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP), 
ᑎᓕᓯᓯᒪᔪᑦ ᐱᔪᓐᓇᐅᑎᖃᕐᓗᓂ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᕝᕗᖅᑕᐅᔪᓕᒫᓄᑦ, ᐊᑐᖅᑕᐅᔪᓕᒫᓄᑦ 
ᓴᖅᑭᑕᐅᔪᓕᒫᓄᓪᓗ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ. ᒪᓕᑦᑎᐊᕐᓗᒍ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᑲᒪᒋᔭᖃᖅᑐᖅ ᐱᓕᕆᐊᖃᕐᓂᕐᒥ ᐊᑐᐊᒐᓕᒫᖏᓐᓂ ᐊᑐᕐᓗᒍ ᑖᓐᓇ ᑐᑭᒧᐊᕈᑎᒃᓴᖅ.  

ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ: 
   ᐃ. ᐋᖅᑭᒃᓯᓗᓂ ᐋᖅᑭᐅᒪᑎᑦᑎᓗᓂᓗ ᓇᓗᓇᐃᔭᐅᑎᑦ ᓴᐳᒻᒥᔭᐅᓂᕐᒧᑦ ᐱᓕᕆᐊᒃᓴᒥ;  

            ᐱ. ᐱᕙᓪᓕᐊᑎᑦᑎᓗᓂ ᐋᖅᑭᐅᒪᑎᑦᑎᓗᓂᓗ ᐅᖃᐅᓯᐅᔪᒨᖓᑦᑎᐊᖅᑐᒥᒃ ᑐᑭᒧᐊᕈᑎᒃᓴᓂᒃ ᐊᐅᓚᑦᑎᔾᔪᑎᓄᓪᓗ           
ᐊᑐᖅᐸᓪᓕᐊᔪᓄᑦ  ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᐊᑐᖃᑦᑕᖅᑐᓂ; 

ᑎ. ᑕᑎᒋᔭᒃᓴᐅᔪᖅ ᑲᒪᒋᔭᖃᕐᖢᓂᓗ ᓴᐳᒻᒦᓂᕐᒥᒃ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᐱᔭᐅᔪᓄᑦ, ᐊᕝᕗᖅᑕᐅᔪᓄᑦ, 
ᐊᑐᖅᑕᐅᔪᓄᑦ, ᓴᖅᑭᑕᐅᔪᓄᑦ, ᐴᖅᑕᐅᔪᓄᑦ ᐃᓕᓯᒪᔭᐅᔪᓄᓪᓗ ᐊᒃᑐᐊᓂᓕᖕᓄᑦ ᖃᕋᓴᐅᔭᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔾᔪᑎ ᐊᑐᖃᑦᑕᖅᑐᓂ, ᐋᖅᑭᒃᑕᐅᒐᓗᐊᖅᐸᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐱᑎᑕᐅᔪᓄᓪᓘᓐᓃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑲᒪᒋᔭᖏᓐᓄᑦ, ᐋᓐᓂᐊᕕᖕᒥ ᐱᑎᑦᑎᔨᓄᑦ, 
ᐊᓯᖏᓐᓂᒃᓘᓐᓃᑦ ᐱᑕᖃᖅᑐᓂ; ᐊᒻᒪᓗ  

ᑭ. ᖃᐅᔨᒪᒋᐊᕐᓗᑎᒃ ᓴᓇᕝᕕᓕᒫᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓐᓂᖁᑎᖃᕐᕕᒋᔭᖏᓐᓄᑦ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᓐᓂ ᐱᕙᓪᓕᐊᑎᑕᐅᓂᐊᕐᓗᑎᒃ ᑲᒪᒋᔭᐅᓂᐊᕐᓗᑎᒃᓘᓐᓃᑦ ᑲᒪᒋᔭᐅᔪᒃᓴᐅᔪᑦ ᑳᓐᑐᐊᒃᑎᓄᑦ 
ᑐᑭᓕᖏᓐᓄᑦ ᐱᑎᑦᑎᓗᑎᒃ ᐊᔾᔨᒌᒃᑎᒐᒃᓴᓂᒃ ᖁᑦᑎᖕᓂᖏᓐᓂ ᓴᐳᒻᒦᓂᕐᒧᑦ ᑕᐃᒪᓐᓈᓗᒃ  ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᑦ ᐱᕙᓪᓕᐊᑎᑕᐅᑎᓪᓗᒍ ᑲᒪᒋᔭᐅᑎᓪᓗᒍᓘᓐᓃᑦ.  

2. ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᐊᑐᖃᑦᑕᖅᑕᖏᓐᓂ ᐊᑐᖅᑎᑦ: 

ᐃ. ᑲᒪᒋᔭᖃᖅᑐᑦ ᓴᐳᒻᒦᓂᕐᒥᒃ ᑕᑯᔭᐅᔭᕆᐊᖃᙱᓐᓂᖏᓐᓄᑦ ᑐᓴᖅᑕᐅᔭᕆᐊᖃᙱᓐᓂᖏᓐᓄᓪᓗ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᑦ ᐅᕝᕗᖅᑕᐅᔪᓂ, ᐊᑐᖅᑕᐅᔪᓂ, ᓴᖅᑭᑕᐅᔪᓂᒃᓗ ᐱᓕᕆᐊᒃᓴᒥᖕᓂᒃ ᐱᓕᕆᐊᖃᖅᑎᓪᓗᒋᑦ 
ᖃᖓᓕᒫᒃᑯᑦ; ᐊᒻᒪᓗ  



ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᓇᓗᓇᐃᔭᐅᑎᓄᑦ ᓴᐳᒻᒦᓂᕐᒥ ᑐᑭᒧᐊᕈᑎᒃᓴᖓ  

ᐱ. ᐃᓕᖅᑯᓯᖃᕆᐊᖃᖅᑐᑦ ᓈᒻᒪᒃᐸᒃᓗᑎᒃ ᐃᑲᔪᕋᓱᖕᓂᖃᕐᓗᑎᒃᓗ ᐱᖁᓇᒍ, ᖃᐅᔨᔪᓐᓇᖁᓪᓗᒍ, ᐅᖃᐅᓯᕆᓗᒍᓗ 
ᑕᑯᔭᐅᔭᕆᐊᖃᙱᑦᑐᓄᑦ ᐊᑐᕐᓂᕐᓗᖕᓂᕐᓂ ᐊᑐᖅᑐᓂ.  

 
5. ᖃᐅᔨᔭᐅᓯᒪᔪᑦ ᐱᔾᔪᑎᖏᑦ 
1. ᐊᔾᕗᐃᓕᕌᖓᑕ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᑕᐃᑲᙵᑦᑎᐊᖅ ᑲᒪᒋᔭᖓᓂ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᐅᔨᕙᒃᓗᑎᒃ ᐱᔾᔪᑎᖓᓂᒃ ᓇᓕᐊᒃ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᐊᕝᕗᖅᑕᐅᔪᒥ, ᐊᑐᖅᑕᐅᔪᒥ ᓴᖅᑭᑕᐅᔪᒥᒃᓘᓐᓃᑦ 
ᑐᕌᖓᑦᑎᐊᖅᑐᒥᒃᓗ ᒪᓕᒐᖅᑎᒍᑦ ᐱᔪᓐᓇᐅᑎᓕᖕᒥ ᐊᕝᕗᖅᑕᐅᓂᖓᓄᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᑎᑦᑎᓇᔭᕐᒥᔪᑦ ᑲᒪᒋᔭᐅᔪᒥᒃ ᐃᖅᑲᓇᐃᔮᖓᑕ ᐊᑎᖓᓂ, ᐱᓯᓂᓯᖓᑕ ᑐᕌᕈᑖᓂᒃ 
ᐅᖃᓘᑎᖓᑕᓗ ᓈᓴᐅᑖᓂᒃ ᐃᓄᖕᒧᑦ ᑭᐅᔪᓐᓇᖅᑐᒧᑦ ᐊᐱᖅᑯᑎᓂᒃ ᐱᓪᓗᒍ ᐊᕝᕗᖅᑕᐅᓂᖅ, ᐊᑐᖅᑕᐅᓂᖅ, 
ᓴᖅᑭᑕᐅᓂᖅ, ᐱᓯᒪᔭᐅᓂᖓᓂᒃᓗ ᐃᓅᑉ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᐊᒃᑐᐊᓂᖃᕐᓗᓂ ᖃᕋᓴᐅᔭᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔾᔪᑎ ᐊᑐᖃᑦᑕᖅᑐᓂ. 

2. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᖃᑦᑕᔾᔮᖏᑦᑐᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ ᖃᓄᑐᐃᓐᓇᖅ ᐊᓯᖏᓐᓄᑦ 
ᐱᔾᔪᑎᓄᑦ ᖃᐅᔨᔭᐅᓯᒪᔪᒧᑦ ᑭᓯᐊᓂ ᐱᔾᔪᑎᖓᓄᑦ ᐱᔭᕆᐊᖃᕐᓗᑎᒃᓗ ᑎᑎᕋᖅᓯᒪᔪᒥᒃ ᐱᔪᒪᓯᒪᔪᒥᒃ ᑲᒪᒋᔭᐅᔪᒥ ᓄᑖᒥᒃ 
ᐱᔾᔪᑎᒥᒃ ᐱᔪᓐᓇᐅᑎᖃᖅᑎᑦᑎᔪᖃᙱᑉᐸᑦ ᒪᓕᒐᓕᐊᑎᒍᑦ.   
 

6. ᐱᖁᔨᕗᖔᕈᑦ 
1. ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP) ᐱᔭᕆᐊᖃᖅᐸᑦ 

ᐱᖁᔨᕗᖔᕈᒻᒥᑦ ᑲᒪᒋᔭᐅᔪᒧᑦ ᐊᕝᕗᖅᓯᓂᕐᒧᑦ, ᐊᑐᕐᓂᕐᒧᑦ ᓴᖅᑭᑕᐅᓂᕐᒧᓪᓘᓐᓃᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ, 
ᑕᐃᒪᓐᓈᓗᒃ ᐱᖁᔨᕗᖔᕈᑦ ᑎᑎᕋᖅᓯᒪᔪᒃᑰᕆᐊᖃᖅᑐᖅ ᐅᖃᕐᕕᐅᓂᒃᑯᓪᓘᓐᓃᑦ ᓇᓗᓇᐃᖅᓯᔭᕆᐊᖃᖅᑐᕐᓗ ᑭᓇᒧᑦ 
ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂᒃ ᓴᖅᑭᑕᐅᔭᕆᐊᖃᕐᒪᖔᑦ ᖃᓄᕐᓗ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ 
ᐊᑐᖅᑕᐅᓂᐊᕐᒪᖔᑦ. ᐱᖁᔨᕗᖔᕈᑦ ᖃᐅᔨᒪᑦᑎᐊᕆᐊᖃᕐᒥᔪᖅ, ᑕᐃᒪᐃᓐᓂᖓᓄᑦ ᑐᑭᖃᑦᑎᐊᕿᐊᖃᖅᑐᖅ 
ᖃᓄᐃᓐᓂᖏᓐᓂ ᐅᒃᐱᕈᓱᖕᓇᕐᓗᓂ ᑲᒪᒋᔭᐅᔪᖅ ᖃᐅᔨᒪᓂᖓᓂᒃ:  

ᐃ. ᐱᔾᔪᑎᖓ ᐊᕝᕗᖅᑕᐅᓂᖓᓂ, ᐊᑐᖅᑕᐅᓂᖓᓂ ᓴᖅᑭᑕᐅᓂᖓᓂᒃᓘᓐᓃᑦ; ᐊᒻᒪᓗ  

ᐱ. ᑲᒪᒋᔭᐅᔪᖅ ᑐᓂᓯᔪᓐᓇᖅᑐᖅ ᓄᖅᑲᖓᑎᑦᑎᓗᓂᓘᓐᓃᑦ ᐱᖁᔨᕗᖔᕈᑎᖓᓂᒃ.  

2. ᐱᖁᔨᕗᖔᕈᑎ ᐱᔭᕆᐊᖃᖅᐸᑦ ᐊᕕᒃᓯᒪᓂᖓᑕ ᓇᓃᓐᓂᖓᓂ 1 ᖁᓛᓂ ᑐᓂᔭᐅᒃᐸᑦ ᐅᖃᐅᓯᐅᓂᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᒪᐃᑦᑐᓐᓇᖅᑐᑦ, ᐃᕐᖐᓐᓇᖅ ᑐᑭᖃᑦᑎᐊᖅᑐᒃᑯᑦ ᐊᔪᕐᓇᙱᑉᐸᑦ, ᐋᖅᑭᒃᓯᓗᑎᒃ 
ᐱᓯᒪᓕᕐᓗᑎᒃᓗ ᑎᑎᕋᖅᓯᒪᔪᒥᒃ ᑕᐃᒪᓐᓈᓗᒃ ᐱᖁᔨᕗᖔᕈᑎᒥᒃ.  

 
 
 

7. ᐃᓱᓕᑦᑕᕐᕕᖃᕐᓂᖓ ᐊᕝᕗᖅᑕᐅᓂᖅ 
1. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᕝᕗᐃᔾᔮᖏᑦᑐᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ ᐊᔾᔨᒌᒃᑎᑦᑎᙱᓐᓂᒃᑯᑦ. ᑕᒪᕐᒥᒃ 

ᖃᓄᑎᒋᐅᓂᖓ ᖃᓄᐃᑦᑑᓂᖓᓗ ᓇᓗᓇᐃᔭᐅᑎᓂᒃ ᐊᕝᕗᖅᑕᐅᔪᓂ ᐃᓱᓕᕝᕕᖃᕐᓂᐊᖅᑐᖅ ᐱᔭᕆᐊᖃᖅᑐᒧᑦ 
ᐱᔭᕇᖅᑕᐅᖁᓪᓗᒍ ᐱᔾᔪᑎᖓ ᖃᐅᔨᔭᐅᔪᒥ.   

2. ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᐊᕝᕗᖅᑕᐅᔪᓐᓇᖅᑐᑦ ᒪᓕᒐᖅᑎᒍᑦ ᑐᑭᖃᖅᑐᒃᑯᑦ ᑭᓯᐊᓂ. ᑲᒪᒋᔭᐅᔪᑦ 
ᓯᕗᕋᖅᑕᐅᑦᑎᐊᙱᔾᔮᖏᑦᑐᑦ ᓴᒃᓗᕿᑕᐅᓗᑎᒃᓘᓐᓃᑦ ᐱᔾᔪᑎᖏᓐᓄᑦ ᓇᓗᓇᐃᔭᐅᑎᖏᑦ ᐊᕝᕗᖅᑕᐅᓂᖏᓐᓄᑦ.  
 

8. ᐃᓱᓕᑦᑕᕐᕕᖃᖅᑎᑦᑎᓂᕐᓂᖅ ᐊᑐᕐᓂᕐᒥ, ᓴᖅᑭᑦᑎᓂᕐᒥ ᐃᓕᓯᓯᒪᓂᕐᒥᒃᓗ 
1. ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᐊᑐᖅᑕᐅᔾᔮᖏᑉᐳᑦ ᓴᖅᑭᑕᐅᔾᔮᖏᑉᐳᓪᓘᓐᓃᑦ ᐱᔾᔪᑎᖃᕐᓗᑎᒃ ᐊᓯᖏᑎᒍᑦ 

ᐊᕝᕗᖅᑕᐅᓚᐅᕐᓂᖓᓂ ᐊᑐᖅᑕᐅᓚᐅᕐᓂᖓᓂᒃᓘᓐᓃᑦ ᒪᓕᑦᑎᐊᕐᓗᓂ ᑕᐃᔅᓱᒥᖓ ᐱᔾᔪᑎᖓᓂ, ᑭᓯᐊᓂ 
ᓴᖅᑭᑎᑦᑎᓯᒪᔪᖓᓂ ᐱᖁᔨᕗᖔᕈᑦ ᑲᒪᒋᔭᐅᔪᒥ.  

2. ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᐱᔭᐅᔭᕆᐊᖃᕈᓐᓃᕐᓗᓂ ᐱᔭᕇᖁᓪᓗᒍ ᖃᐅᔨᔭᐅᓯᒪᔪᖅ ᐱᔾᔪᑎᖏᓐᓂ ᐃᒋᑕᐅᓂᐊᖅᑐᑦ 
ᖃᐅᔨᔭᐅᔭᕆᐊᖃᕈᓐᓃᕐᓗᓂᓘᓐᓃᑦ. ᐱᔾᔪᑎᒋᓗᒍ ᖃᓄᑐᐃᓐᓇᖅ ᒪᓕᒐᓕᐊᖑᔪᑦ ᐊᑐᐊᒐᓪᓘᓐᓃᑦ ᐱᔭᕆᐊᖃᖅᑐᓂ 
ᐃᓕᓯᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑎᑎᖅᑲᖁᑎᖏᓐᓂ, ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᖃᕋᓴᐅᔭᒃᑯᑦ 
ᐋᖅᑭᒃᓯᒪᔪᑦ ᐱᓯᒪᔭᐅᖏᓐᓇᕐᓂᐊᖅᑐᑦ ᒪᓕᒃᓗᒍ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᓂ (iEHR) 
ᑕᑯᔭᐅᔭᕆᐊᖃᙱᑦᑐᓂ ᓴᐳᒻᒥᔭᐅᔪᓂᒃᓗ ᐃᓕᔭᐅᔪᓄᑦ ᐃᒋᑕᐅᔪᓄᓪᓗ ᖃᕋᓴᐅᔭᒃᑯᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ.   

 



ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᓇᓗᓇᐃᔭᐅᑎᓄᑦ ᓴᐳᒻᒦᓂᕐᒥ ᑐᑭᒧᐊᕈᑎᒃᓴᖓ  

9. ᓈᒻᒪᓈᖅᓯᒪᓂᖅ 
1. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᖃᑦᑕᕐᓂᐊᖅᐳᑦ ᑐᑭᖃᑦᑎᐊᕐᑐᓂᒃ ᐆᒃᑐᕋᕐᓂᕐᓂ ᐱᖁᓪᓗᒋᑦ ᓇᖕᒥᓂᕆᔭᑦ 

ᓇᓗᓇᐃᔭᐅᑎᖏᑦ ᓈᒻᒪᓈᖅᓯᒪᓗᑎᒃ, ᐱᔭᕇᑦᑎᐊᖅᓯᒪᓗᑎᒃ ᓄᑖᖑᕆᐊᖅᓯᒪᓗᑎᒃᓗ ᐱᔭᕆᐊᖃᕐᓂᖓᓄᑦ ᐲᖁᓪᓗᒋᑦ 
ᒥᒃᖠᒋᐊᕐᓗᒋᓪᓘᓐᓃᑦ ᐊᑦᑕᕐᓇᕐᓂᖓ ᓈᒻᒪᓈᖅᓯᒪᙱᑦᑐᑦ ᓇᓗᓇᐃᔭᐅᑎᓂ ᐊᑐᖅᑕᐅᖤᓛᕐᒪᑦ ᐋᖅᑭᒃᓯᓇᓱᒃᑎᓪᓗᒋᑦ 
ᐱᓪᓗᒍ ᑲᒪᒋᔭᐅᔪᖅ.  

2. ᓇᓂᔭᐅᔪᖃᖅᐸᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ ᓈᒻᒪᓈᖅᓯᒪᙱᑦᑐᒥᒃ ᐱᔭᕇᖅᓯᒪᑎᑦᑐᒥᒃᓘᓐᓃᑦ, ᑲᒪᒋᔭᐅᔪᕐᓘᓐᓃᑦ 
ᑲᔪᓯᑦᑎᐊᕐᓗᓂ ᖃᐅᔨᑎᑦᑎᒃᐸᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ ᓈᒻᒪᓈᖅᓯᒪᙱᑦᑐᒥᒃ ᐱᔭᕇᖅᓯᒪᑎᑦᑐᒥᒃᓘᓐᓃᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒪᒋᐊᕐᓗᑎᒃ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᐋᖅᑭᒋᐊᕐᑕᐅᓗᑎᒃ 
ᖃᐅᔨᒃᑲᐃᔾᔪᑎᓕᐅᕐᓗᓂᓘᓐᓃᑦ ᐱᖁᔭᐅᔪᒥᒃ ᑕᒻᒪᖓᔪᓐᓃᖅᑎᑦᑎᔾᔪᑎᒥᒃ ᑲᒪᒋᔭᐅᔫᑉ ᐋᓐᓂᐊᕕᖕᒥ ᑎᑎᖅᑲᖁᑎᖏᓐᓂ 
ᓇᓗᓇᐃᔭᐅᑎᖓ ᐊᒃᑐᐊᓂᕆᔭᖓᓂ.  

3. ᓇᓗᓇᐃᔭᐅᑎ ᐱᔭᐅᔪᖅ ᐃᓗᐊᓂ ᑲᒪᖏᔭᐅᔫᑉ ᐋᓐᓂᐊᕕᖕᒥ ᑎᑎᖅᑲᖁᑎᖏᓐᓂ ᐲᔭᖅᑕᐅᔾᔮᖏᑦᑐᑦ. ᑕᐃᓐᓇᓪᓚᑦᑖᖅ 
ᓇᓗᓇᐃᔭᐅᑎ ᐱᓯᒪᔭᐅᖏᓐᓇᕐᓂᐊᖅᑐᖅ, ᖃᓄᑐᐃᓐᓇᖅ ᐋᖅᑭᒋᐊᕈᑎᖏᓐᓂ ᑕᒻᒪᖓᔪᓐᓃᕈᑎᓂᒃᓘᓐᓃᑦ 
ᓇᓗᓇᐃᑦᑎᐊᖅᓯᒪᓂᕐᒥ ᐊᑐᕐᓗᓂ.  

4. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒃᑲᐃᖃᑦᑕᕐᓗᑎᒃ ᑭᒃᑯᑐᐃᓐᓇᕐᓄᑦ ᑎᒥᐅᔪᓂ ᐱᓕᕆᖃᑎᒋᔭᖏᓐᓂᒃᓘᓐᓃᑦ 
ᐱᓚᐅᖅᑐᓄᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ ᐃᓗᐊᓂ 12 ᑕᖅᑭᑦ ᑐᒃᓯᕋᖅᑕᐅᓚᐅᙱᑎᓪᓗᒍ 
ᑕᒻᒪᖓᔪᓐᓃᖅᑎᑎᑕᐅᓗᓂ ᑕᐃᒪᓐᓈᓗᒃ ᓇᓗᓇᐃᔭᐅᑎᖏᑦ ᐋᖅᑭᒋᐊᖅᑕᐅᓯᒪᓕᖅᑐᑦ ᖃᐅᔨᒃᑲᐃᔾᔪᑎᓘᓐᓃᑦ 
ᐱᖁᔭᐅᔪᒥᒃ ᑕᒻᒪᖓᔪᓐᓃᖅᑎᑕᐅᖁᔭᐅᔪᒥᒃ ᐃᓚᒋᐊᖅᑕᐅᓗᓂ ᑲᒪᖏᔭᐅᔫᑉ ᑎᑎᖅᑲᖁᑎᖏᓐᓄᑦ ᓇᓗᓇᐃᔭᐅᑎ 
ᐊᒃᑐᐊᓂᖃᕐᕕᒋᔭᖓᓂ.  
 

10. ᓴᐳᒻᒦᔭᐅᓂᖅ 
1. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒪᒋᐊᕐᓗᑎᒃ ᓈᒻᒪᒃᑐᖅ ᑎᒥᒃᑯᑦ, ᑎᑎᕋᕐᕕᖕᒥᐅᑕᓕᕆᔾᔪᑎᒃᑯᑦ ᖃᕋᓴᐅᔭᒃᑯᓪᓗ 

ᓴᐳᒻᒦᓂᖅ ᐃᓂᖃᕐᓗᑎᒃ ᓴᐳᒻᒥᖁᓪᓗᒍ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᐊᓯᐅᑦᑕᐃᓕᖁᓪᓗᒋᑦ, 
ᑎᒃᓕᒃᑕᐅᑦᑕᐃᓕᑎᓪᓗᒋᑦ, ᐱᔪᓐᓇᐅᑎᖃᙱᑦᑐᒧᓪᓗ ᐱᔭᐅᑦᑕᐃᓕᖁᓗᒋᑦ, ᐊᑐᖅᑕᐅᖁᓇᒋᑦ, ᓴᖅᑭᑕᐅᖁᓇᒋᑦ, 
ᐃᔾᔪᐊᖅᑕᐅᖁᓇᒋᑦ, ᓄᑖᖑᕆᐊᖅᑕᐅᖁᓇᒋᓪᓘᓐᓃᑦ.  
 

11. ᒪᑐᐃᖓᑦᑎᐊᕐᓂᖅ 
1. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᑎᑦᑎᖃᑦᑕᕐᓂᐊᖅᐳᑦ ᑎᑎᕋᖅᓯᒪᔪᓂᒃ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᑎᑦᑎᓂᕐᓂ 

ᑲᒪᒋᔭᖏᓐᓄᑦ ᑭᒃᑯᑐᐃᓐᓇᕐᓄᓪᓗ ᐃᒪᐃᓐᓂᖓᓂᒃ:  

ᐃ. ᐱᑎᑦᑎᕙᒃᓗᓂ ᓇᓗᓇᐃᔭᖅᓯᒪᔪᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᓇᓗᓇᐃᔭᐅᑎᖏᑕ ᑲᒪᒋᓂᕐᒧᑦ 
ᐊᑐᖅᑕᐅᓇᓱᒃᐸᒃᑐᓂ;  

ᐱ. ᓇᓗᓇᐃᕐᓗᒍ ᖃᓄᖅ ᖃᐅᔨᒋᐊᕐᕕᒋᔪᓐᓇᕐᒪᖔᑦ ᐃᓄᒃ ᑕᑎᒋᔭᒃᓴᖅ ᑲᒪᒋᔭᖃᖅᑐᕐᓗ ᓴᐳᒻᒦᓂᕐᓂ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᑦ ᐊᕝᕗᖅᑕᐅᔪᓂ, ᐊᑐᖅᑕᐅᔪᓂ, ᓴᖅᑭᑕᐅᔪᓂ, ᐴᖅᑕᐅᔪᓂ ᐱᓯᒪᔭᐅᔪᓂᒃᓗ ᐊᒃᑐᐊᓂᓕᖕᓄᑦ 
ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᐊᑐᖃᑦᑕᖅᑐᓂ; 

ᑎ. ᓇᓗᓇᐃᖅᓯᒪᓗᓂ ᖃᓄᖅ ᑲᒪᒋᔭᐅᔪᖅ ᑎᒍᓯᔪᓐᓇᕐᒪᖔᑦ ᐱᔪᓐᓇᕈᑎᒥᒃ, ᑐᒃᓯᕋᕐᓗᓂᓘᓐᓃᑦ 
ᑕᒻᒪᖓᔪᓐᓃᖁᔨᓂᕐᒥᒃ ᑎᑎᖅᑲᖁᑎᖏᓐᓂ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ; 

ᑎ. ᓇᓗᓇᐃᖅᓯᓗᓂ ᖃᓄᖅ ᑲᒪᒋᔭᖅ ᐅᖃᒻᒥᑕᐅᑎᖃᕈᓐᓇᕐᒪᖔᑦ ᐱᓪᓗᒍ ᑲᒪᒋᔭᐅᓂᖓ ᐱᒋᔭᖓᓂ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᑦ; ᐊᒻᒪᓗ 

ᑭ. ᑎᑎᕋᖅᓯᒪᓗᓂ ᐅᖃᐅᓯᖅᑕᐅᒐᔪᒃᑐᑎᒍᑦ ᐃᒃᐱᒋᑦᑎᐊᕐᓗᒍᓗ ᐅᖃᐅᓯᖅᑕᕐᓄᑦ ᒪᓕᒐᐃᑦ ᓄᓇᕗᒻᒥ.  

2. ᑕᐃᒪᓐᓈᓗᒃ ᑭᒃᑯᑐᐃᓐᓇᕐᓄᑦ ᐅᖃᐅᓯᐅᔪᖅ ᓴᖅᑭᔮᖅᑎᑕᐅᓂᐊᖅᐳᖅ ᐅᐸᒐᐅᔪᓕᒫᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐊᕝᕗᖃᑦᑕᖅᑕᖏᓐᓂ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ, ᐃᓂᖃᕐᓗᓂ ᑕᑯᒃᓴᐅᑦᑎᐊᖅᑐᒥ ᑲᒪᒋᔭᐅᔪᓄᑦ.  
 
 

12. ᐃᓄᑑᔪᓄᑦ ᐱᔪᓐᓇᕈᑎ 
1. ᑲᒪᒋᔭᐅᔪᑦ ᐱᑎᑕᐅᔪᓐᓇᕐᓗᑎᒃ ᑲᒪᒋᔭᐅᓗᑎᒃ ᐱᔪᓐᓇᕐᓂᕐᒥ ᐱᖏᓐᓂ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ 

ᐊᔾᔨᓕᐊᕆᓯᒪᔪᒥᒃᓘᓐᓃᑦ ᐱᖏᓐᓂ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᐱᑎᑦᑎᒃᐸᑕ ᐊᑎᓕᐅᖅᑕᐅᓯᒪᔪᒥᒃ ᐱᔪᓐᓇᕈᑎᒥᒃ 



ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᓇᓗᓇᐃᔭᐅᑎᓄᑦ ᓴᐳᒻᒦᓂᕐᒥ ᑐᑭᒧᐊᕈᑎᒃᓴᖓ  

ᑎᑎᕋᕐᕕᒃᓴᒥ ᐱᔭᐅᖔᕈᓐᓇᖅᑐᒥᒃᓘᓐᓃᑦ ᒪᓕᒋᐊᓕᖕᓂ ᑐᒃᓯᕋᐅᑎᒥᒃ ᐊᖏᖅᑕᐅᓂᖅᐸᑦ ᑎᑎᖅᑲᓕᐅᖅᑕᐅᓗᓂᓗ1, 
ᑭᓯᐊᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔪᒪᓂᖅᑖᖅᓯᒪᒃᐸᑕ ᐱᔪᓐᓇᕐᓂᕐᒥ ᑕᐃᒪᓐᓈᓗᒃ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ 
ᑐᑭᖃᑦᑎᐊᖅᑐᒃᑯᑦ ᓂᕆᐅᒋᔭᐅᔪᓐᓇᕐᓂᖏᓐᓂ ᐱᑎᑦᑎᓇᔭᕐᓂᖏᓐᓂ ᐃᕐᖐᓐᓇᖅ ᐊᑦᑕᕐᓇᖅᑐᒦᕐᔪᐊᕐᓗᓂᓗ ᐃᓅᑉ 
ᐃᓱᒪᖓᒍᑦ ᑎᒥᖓᓄᓪᓘᓐᓃᑦ ᖃᓄᐃᓐᓂᖓᒍᑦ ᐊᑦᑕᕐᓇᖅᑕᐃᓕᒪᓂᕐᒧᓪᓘᓐᓃᑦ.  

2. ᐱᑎᓪᓗᒍ ᑐᒃᓯᕋᐅᑎᒥᒃ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᑎᑦᑎᓗᑎᒃ ᑲᒪᒋᔭᖓᓂ ᐱᖃᕐᕕᒋᔭᖏᓐᓂ ᐱᓕᕆᖃᑕᐅᓲᑦ 
ᓴᓇᕝᕕᖕᓂ ᐱᖏᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᐅᖃᐅᓯᐅᕝᕕᒋᓯᒪᔭᖏᓐᓄᑦ. ᐊᔪᕐᓇᖅᐸᑦ ᐱᑎᑦᑎᔭᕿᐊᒃᓴᖅ 
ᑎᑎᕋᖅᓯᒪᔪᓂᒃ ᐱᓕᕆᖃᑎᖏᓐᓄᑦ ᓴᓇᕝᕕᖕᓂ ᑕᐃᒃᑯᐊ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᐱᓪᓗᒍ ᑲᒪᒋᔭᖓ 
ᓴᖅᑭᑕᐅᓐᓂᕐᓗᑎᒃ ᑕᐃᑯᖓ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᑎᑦᑎᓇᔭᖅᐳᑦ ᐱᓕᕆᖃᑎᖏᓐᓄᑦ ᓴᓇᕝᕕᖕᓄᑦ 
ᓴᖅᑭᑕᐅᕝᕕᒋᑐᐃᓐᓇᕆᐊᖃᖅᑕᖏᓐᓄᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ. 

3. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᑎᑦᑎᖃᑦᑕᕐᓂᐊᖅᐳᑦ ᓈᒻᒪᒃᑐᒃᑯᑦ ᑭᐅᒋᐊᕈᑎᓂᒃ ᑲᒪᒋᔭᐅᔫᑉ ᑐᒃᓯᕋᖅᑕᖓᓄᑦ 
ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᖃᓄᑐᐃᓐᓇᕐᓗ ᑐᒃᓯᕋᖅᑕᓄᑦ ᑕᒻᒪᖓᔪᓐᓃᖅᑎᑦᑎᓂᕐᒧᑦ ᐋᖅᑭᒋᐊᖅᓯᓂᕐᒧᓪᓘᓐᓃᑦ, 
ᐱᔭᕆᐊᖃᕐᓂᖓᓄᑦ ᐃᓕᔭᒃᓴᓄᑦ ᒪᓕᒐᓕᐅᕈᑎᓄᑦ.  

4. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑭᓕᒐᒃᓵᕐᔪᒃᑖᖅᑎᑦᑎᔪᓐᓇᖅᐳᑦ ᐃᓄᖕᓄᑦ ᐱᔪᒪᔪᓄᑦ ᐊᔾᔨᖏᓐᓂ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᑦ ᒪᓕᒃᓗᒍ  ᐃᓕᔭᒃᓴᓄᑦ ᒪᓕᒐᓕᐅᕈᑎᓄᑦ.  
 

13. ᐊᒃᓱᕈᕐᓇᖅᑐᑦ ᒪᓕᑦᑎᐊᕋᓱᖕᓂᕐᓂ 
1. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓂᖃᖅᑎᑦᑎᓗᑎᒃ ᒪᓕᒋᐊᓕᖕᓂᒃ ᐱᔪᓐᓇᕈᑎᓂᒃ ᑭᐅᒋᐊᕈᓐᓇᕈᑎᓂᒃᓗ 

ᐅᖃᐱᓘᑕᐅᔪᓂᒃ ᖃᐅᔨᒋᐊᒃᑲᓐᓂᕈᑎᓂᒃᓗ ᐱᓪᓗᒋᑦ ᐊᑐᐊᒐᖏᑦ, ᑐᑭᒧᐊᕈᑎᒃᓴᖏᑦ ᐊᑐᕋᓱᒃᐸᒃᑕᖏᓐᓂᒃᓗ 
ᐊᒃᑐᐊᓂᓕᖕᓂ ᑲᒪᓂᕐᒥ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ ᐱᓕᕆᔾᔪᓯᓕᒫᓄᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ 
ᐊᑐᖃᑦᑕᖅᑐᓂ.  

2. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᑭᖃᑦᑎᐊᖅᑐᒃᑯᑦ ᐱᓇᔪᖃᑦᑕᕐᓂᐊᖅᐳᑦ ᖃᐅᔨᓴᕐᓗᑎᒃ ᐅᖃᐱᓘᑕᐅᔪᓕᒫᓂᒃ. 
ᐅᖃᐱᓘᑕᐅᔪᖅ ᓇᓂᔭᐅᒃᐸᑦ ᐃᖃᖅᑐᖅᑕᐅᓂᐊᕐᓗᓂ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓈᒻᒪᒃᑐᓂᒃ ᐆᒃᑐᕋᐅᑎᖃᕐᓗᑎᒃ 
ᐋᖅᑭᒐᓱᒃᓗᒍ ᐅᖃᐱᓘᑎ ᒥᒃᖠᒋᐊᕐᓗᒍᓗ ᐊᑦᑕᕐᓇᕐᓂᖓ ᓯᕗᓂᕐᒥ ᐊᑐᒃᑲᓐᓂᕐᓂᖅ.  
  

14. ᓇᓗᓇᐃᔭᐅᑎᑦ ᑕᑯᔭᐅᔭᕆᐊᖃᙱᑦᑐᓄᑦ ᐱᓕᕆᐊᒃᓴᖅ 
1. ᓇᓗᓇᐃᔭᐅᑎᑦ ᑕᑯᔭᐅᔭᕆᐊᖃᙱᑦᑐᓄᑦ ᐱᓕᕆᐊᒃᓴᖅ ᐃᓚᐅᑎᑦᑎᓗᓂ:  

ᐃ. ᐆᒃᑐᕋᐅᑎᑦ ᐱᖁᓪᓗᒍ ᒪᓕᑦᑎᐊᕐᓂᖅ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ 
ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP) ᖃᓄᑐᐃᓐᓇᕐᓗ ᐊᓯᖏᓐᓂ ᐃᓕᔭᒃᓴᓂ ᒪᓕᒐᓕᐊᓂᒃ ᐊᒃᑐᐊᓂᓕᖕᓂ 
ᐊᕝᕗᐃᓂᕐᓂ, ᐊᑐᕐᓂᕐᓂ, ᓴᖅᑭᑦᑎᓂᕐᓂ, ᓴᐳᒻᒦᓂᕐᒥᒃᓗ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ; 

ᐱ. ᑕᑯᔭᐅᔭᕆᐊᖃᙱᑦᑐᑦ ᓴᐳᒻᒦᔾᔪᑎᓂᒃᓗ ᐱᓕᒻᒪᒃᓴᐃᓂᖅ ᐃᖅᑲᓇᐃᔭᖅᑎᓄᑦ ᑳᓐᑐᐊᒃᓯᔨᓄᓪᓗ ᓄᓇᕗᒻᒥ 
ᒐᕙᒪᒃᑯᓐᓂ;  

ᑎ. ᐱᕙᓪᓕᐊᓂᖅ ᐱᓂᐊᕐᓗᓂ, ᖃᐅᔨᓴᕐᓂᐊᕐᓗᓂ ᐋᖅᑭᒃᓯᓗᓂᓗ ᐊᐱᖅᑯᑎᓂᒃ ᐅᖃᐱᓘᑎᓂᒃᓘᓐᓃᑦ;  

ᑭ. ᐱᓕᕆᐊᒃᓴᖅ ᖃᐅᔨᓴᐃᓐᓇᕐᓂᐊᕐᓗᓂ ᑕᒻᒪᖅᓯᒪᔪᖅᓯᐅᕐᓗᓂᓗ ᐱᔪᓐᓇᕈᑎ ᑎᑎᖅᑲᓂᒃ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ (iEHR) ᐊᓯᖏᓐᓂᒃᓗ ᖃᕋᓴᐅᔭᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔾᔪᑎ ᐊᑐᖃᑦᑕᖅᑐᓂ ᖃᐅᔨᕙᒃᓗᑎᒃ ᑕᑯᔭᐅᔭᕆᐊᖃᙱᑦᑐᓂᒃ ᓴᐳᒻᒥᔾᔪᑎᓂᒃᓗ 
ᐊᑐᕐᓂᕐᓗᒃᑐᓂᒃ ᖃᐅᔨᒪᒋᐊᕐᓗᑎᒃᓗ ᒪᓕᑦᑎᐊᕐᓂᕐᒥ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ 
ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP), ᐊᓯᖏᓐᓂ ᐃᓕᔭᒃᓴᓄᑦ ᒪᓕᒐᓕᐅᕈᑎᓄᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ iEHR ᑕᑯᔭᐅᔭᕆᐊᖃᙱᑦᑐᓂᒃ 
ᓴᐳᒻᒥᔾᔪᑎᖏᓐᓂᒃᓗ ᑐᑭᒧᐊᕈᑎᒃᓴᖏᓐᓂ;  

ᒋ. ᐱᕙᓪᓕᐊᓂᖅ ᑭᐅᒋᐊᕈᑎᓄᑦ ᐊᑐᑐᐃᓐᓇᕆᐊᓕᖕᓂ ᑕᑯᔭᐅᔭᕆᐊᖃᙱᑦᑐᓂᒃ ᐊᑐᕐᓂᕐᓗᖕᓂᕐᓂ ᒪᓕᒃᓗᒍ 
ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP), ᐃᓚᐅᓗᑎᒃ 

                                                           
1 ᑲᒪᒋᔭᐅᔪᖅ ᐅᖃᕐᓂᒃᑯᑦ ᑐᒃᓯᕋᕈᓐᓇᖅᑐᖅ ᐱᔪᓐᓇᕈᑎᒧᑦ ᐃᓅᑉ ᐅᖃᓕᒫᕈᓐᓇᖅᑕᖓᒍᑦ ᑎᑎᕋᕈᓐᓇᕐᓂᖓᓄᓪᓘᓐᓃᑦ ᐃᓕᓴᕆᔭᐅᓯᒪᔪᑦ 
ᐅᖃᐅᓯᖅᑕᑦ ᐃᓱᓕᑦᑕᕐᕕᖃᕐᓂᖏᓐᓄᑦ ᐃᓄᒃᓘᓐᓃᑦ ᑎᒥᒃᑯᑦ ᐊᔪᕈᑎᖃᖅᐸᑦ ᖃᓄᐃᓕᖓᔾᔪᑎᖃᖅᐸᓪᓘᓐᓃᑦ ᐊᔪᕈᑎᒋᓗᓂᐅᒃ ᐃᓅᑉ 
ᐊᔪᙱᓐᓂᖓᓂ ᑎᑎᕋᕐᓂᒃᑯᑦ ᑐᒃᓯᕋᐅᑎᓕᐅᕐᓂᕐᒥ.   



ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᓇᓗᓇᐃᔭᐅᑎᓄᑦ ᓴᐳᒻᒦᓂᕐᒥ ᑐᑭᒧᐊᕈᑎᒃᓴᖓ  

ᖃᐅᔨᑎᑦᑎᔾᔪᑎᑦ ᓇᓗᓇᐃᔭᐅᑎᒧᑦ ᑕᑯᔭᐅᔭᕆᐊᖃᙱᑦᑐᓄᓪᓗ ᑲᒥᓴᓇᖓᓄᑦ ᐊᒻᒪᓘᓐᓃᑦ ᑲᒪᒋᔭᐅᔪᓄᑦ 
ᐱᔪᓐᓇᖅᐸᑦ;  

ᒥ. ᖃᐅᔨᓴᕐᓂᖅ ᑐᓴᖅᑕᐅᔭᕆᐊᖃᙱᑦᑐᓂ ᐊᑐᕐᓂᕐᓗᒍᑎᓂᒃ ᐱᖁᔨᕗᖔᕈᑎᓂᒃᓗ ᑕᒻᒪᖓᔪᓐᓃᖅᑎᓪᓗᒋᑦ 
ᖃᓄᐃᓕᐅᕆᐊᕐᓂᕐᒥ ᖁᑦᑎᖕᓂᖅᓴᒥ ᐊᐅᓚᑦᑎᔨᓄᑦ;  

ᓂ. ᐱᓕᕆᐊᖃᕐᓂᖅ, ᑕᑯᓇᒃᑲᓐᓂᕐᓂᕐᓘᓐᓃᑦ ᐱᕙᓪᓕᐊᔾᔪᑎᖓᓂᒃ ᑕᑯᔭᐅᔭᕆᐊᖃᙱᑦᑐᓄᑦ ᐊᒃᑑᑎᔪᓄᑦ 
ᖃᐅᔨᓴᕐᓂᕐᒥ ᐃᓗᓕᖏᓐᓄᑦ ᓄᓇᕗᒻᒥ ᒐᕙᒪᒃᑯᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᐊᑐᖃᑦᑕᖅᑐᓂ ᐊᒻᒪ 
ᓴᓇᔭᐅᓂᖏᓐᓄᑦ;  

ᓯ. ᑐᓴᐅᒪᔾᔪᑎᓕᕆᓂᕐᒥ ᐱᖁᑎᖏᑦ ᑭᒃᑯᑐᐃᓐᓇᕐᓄᑦ;  

ᓕ. ᐱᑎᑦᑎᓂᖅ ᓯᕗᒡᒍᔾᔨᓂᕐᒥ ᐃᖅᑲᓇᐃᔭᕐᕕᑦ ᐊᐅᓚᑦᑎᔨᖏᓐᓄᑦ ᐱᕙᓪᓕᐊᑎᑦᑎᔪᓄᑦ ᐊᖏᕈᑎᓂᒃ 
ᑳᓐᑐᐊᒃᓂᓘᓐᓃᑦ ᐱᓕᕆᖃᑎᖏᓐᓄᑦ ᓴᓇᕝᕕᖕᓄᑦ ᐱᔭᕆᐊᖃᖅᑐᓄᑦ ᐱᔪᓐᓇᕐᓂᕐᒥ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᑦ; ᐊᒻᒪᓗ 

ᔨ. ᐱᑎᑦᑎᓂᖅ ᓯᕗᒡᒍᔾᔨᓂᕐᒥ ᐋᓐᓂᐊᕕᖕᒥ ᑎᑎᕋᖅᑎᖏᓐᓂ ᐃᖅᑲᓇᐃᔭᕐᕕᖕᓄᓪᓗ ᐊᐅᓚᑦᑎᔨᓄᑦ ᐊᐅᒪᑦᑎᓂᕐᒧᑦ 
ᑐᒃᓯᕋᖅᑕᓂ ᐱᔪᓐᓇᕈᑎᓂᒃ ᐃᒪᐃᓐᓂᐊᕐᓗᑎᒃ, ᑕᒻᒪᖓᔪᓐᓃᖅᑎᑦᑎᓂᕐᓂᒃᓗ, ᐋᓐᓂᐊᕕᓯᐅᑎᓂᒃ ᑎᑎᖅᑲᖏᓐᓂ 
ᑲᒪᒋᔭᐅᔪᓄᑦ ᑕᒪᒃᑮᓄᑦ ᐊᓕᓚᔪᕐᓄᑦ ᖃᕋᓴᐅᔭᕐᓄᓪᓗ ᐋᖅᑭᒃᓯᒪᔪᓄᑦ.  

 
15. ᓱᕋᐃᓂᖅ 
1. ᖃᓄᑐᐃᓐᓇᖅ ᓱᕋᐃᓂᖅ ᑖᔅᓱᒥᖓ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᓇᓗᓇᐃᔭᐅᑎᖓᓂ 

ᑕᑯᔭᐅᔭᕆᐊᖃᙱᑦᑐᓂ ᑐᑭᒧᐊᕈᑎᒃᓴᖏᓐᓂ, ᐊᑐᐊᒐᖏᓐᓂ ᐊᐅᓚᓂᖏᓐᓄᓪᓗ ᐊᑐᐊᒐᖏᓐᓂ ᐃᖅᑲᓇᐃᔭᖅᑎᒧᑦ 
ᓄᓇᕗᒻᒥ ᒐᕙᒪᒃᑯᓐᓂ ᐱᑎᑕᐅᔪᓐᓇᖅᑐᖅ ᐅᖃᐅᔾᔨᒋᐊᖅᑕᐅᔾᔪᑎᓂᒃ ᐊᑐᐊᒐᖏᓐᓂ ᐊᑐᖅᐸᓪᓕᐊᔾᔪᑎᖏᓐᓂᒃᓗ 
ᓄᓇᕗᒻᒥ ᒐᕙᒪᒃᑯᓐᓂ.  

2. ᖃᓄᑐᐃᓐᓇᖅ ᓱᕋᐃᓂᖅ ᑖᔅᓱᒥᖓ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᓇᓗᓇᐃᔭᐅᑎᖓᓂ 
ᑕᑯᔭᐅᔭᕆᐊᖃᙱᑦᑐᓂ ᑐᑭᒧᐊᕈᑎᒃᓴᖏᓐᓂ, ᖃᓄᑐᐃᓐᓇᕐᓘᓐᓃᑦ ᐊᒃᑐᐊᓂᓕᖕᓂ ᐅᖃᐅᓯᐅᔪᒨᖓᑦᑎᐊᖅᑐᒥᒃ 
ᑐᑭᒧᐊᕈᑎᒃᓴᖏᓐᓂ, ᐊᑐᐊᒐᖏᓐᓂ ᐊᐅᒪᔾᔪᑎᖏᑕᓗ ᐊᑐᖅᐸᓪᓕᐊᓂᖏᓐᓂ ᐱᖃᖅᑎᐅᔪᒧᑦ, ᓂᐅᕕᐊᒃᓴᖃᖅᑎᐅᔪᒧᑦ 
ᑳᓐᑐᐊᒃᑎᑦᑎᔨᒧᓪᓘᓐᓃᑦ ᐃᒃᐱᒋᑦᑎᐊᖅᑕᖏᓐᓄᓪᓘᓐᓃᑦ ᐃᖅᑲᓇᐃᔭᖅᑎᖏᓐᓄᑦ ᓴᓇᕝᕕᖏᓐᓄᓪᓗ, ᐱᑎᑕᐅᓇᔭᖅᑐᖅ 
ᐋᖅᑭᒍᑎᒃᓴᓂᒃ ᖃᐅᔨᔭᐅᔪᓂ ᐊᖏᕈᑎᖏᓐᓂ ᑳᓐᑐᐊᒃᖏᓐᓂᓘᓐᓃᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᕈᓐᓇᖅᑐᑦ 
ᐲᖅᑕᐅᖁᔨᓗᑎᒃ ᐱᖁᑎᖃᖅᑎᒥᒃ, ᓂᐅᕕᐊᒃᓴᖃᖅᑎᒥᒃ, ᑳᓐᑐᐊᒃᑎᒥᒃ ᐃᖅᑲᓇᐃᔭᖅᑎᖏᓐᓂᒃᓘᓐᓃᑦ ᓴᓇᕝᕕᖏᓐᓂᒃᓗ 
ᐊᑐᖅᑐᖃᓚᐅᖅᑎᓪᓗᒍ ᖃᓄᑐᐃᓐᓇᖅ ᑕᐃᒪᓐᓈᓗᒃ ᓱᕋᐃᓂᕐᒥ.  
 

16. ᑎᑎᕋᕐᕕᖕᒥᐅᑕᓕᕆᔾᔪᑎ ᑖᔅᓱᒥᖓ ᑐᑭᒧᐊᕈᑎᒃᓴᒥᒃ  
ᑖᓐᓇ ᑐᑭᒧᐊᕈᑎᒃᓴᖅ ᕿᒥᕐᕈᔭᐅᓗᓂ ᐊᕐᕌᒍᑕᒫᖅᓯᐅᑎᓂ ᒥᓂᔅᑕᖓᓄᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ 
ᒥᓂᔅᑕᖓᓄᓪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᕐᖐᓐᓇᕐᓘᓐᓃᑦ ᑲᔪᓯᑎᑕᐅᑐᐊᖅᐸᑦ ᖃᓄᑐᐃᓐᓇᖅ 
ᑕᑯᔭᐅᔭᕆᐊᖃᙱᑦᑐᒧᑦ ᓴᐳᒻᒦᓂᕐᒧᓪᓘᓐᓃᑦ ᐊᑐᕐᓂᕐᓗᖕᓂᕐᒥ ᖃᐅᔨᓴᕐᓂᕐᒥ ᐊᒃᑐᐊᓂᓕᖕᒥ ᖃᐅᔨᓴᐃᓐᓇᖅᑕᐅᖃᑦᑕᕐᓂᖓᓂ 
ᑕᒻᒪᖅᓯᒪᔪᖅᓯᐅᕐᑕᐅᖃᑦᑕᕐᓂᖓᓂᓘᓐᓃᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ ᐊᑐᖃᑦᑕᖅᑐᓂ ᐅᕝᕙᓘᓐᓃᑦ 
ᐱᐅᙱᑦᑐᒥᒃ ᓇᓂᓯᓂᕐᒥ ᑲᑉᐱᐊᓵᕈᑎᑦ ᐊᑦᑕᕐᓇᖅᑐᒥᒃᓗ ᖃᐅᔨᓴᕐᓂᕐᒥ ᓴᐳᒻᒥᔾᔪᑎᓄᓪᓘᓐᓃᑦ ᑕᒻᒪᖅᓯᒪᔪᖅᓯᐅᕐᓂᕐᒥ. 
ᐅᓂᒃᑳᖅ ᑕᐃᒪᓐᓈᓗᒃ ᕿᒥᕐᕈᓂᕐᒥ ᐱᑎᑕᐅᓇᔭᖅᑐᖅ ᒥᓂᔅᑕᒧᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ ᐊᒻᒪ 
ᒥᓂᔅᑕᖓᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ.  

 
17. ᐊᑎᓕᐅᕈᓐᓇᖅᑏᑦ 

 

 
____________________________           __________________ 

       ᒥᓂᔅᑕ                         ᐅᓪᓗᖅ 
       ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
 



ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᓇᓗᓇᐃᔭᐅᑎᓄᑦ ᓴᐳᒻᒦᓂᕐᒥ ᑐᑭᒧᐊᕈᑎᒃᓴᖓ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
 
ᓄᓇᕗᑦ ᒐᕙᒪᖓᑦ 

  ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᓚᑦᑎᔨᖏᑦ 
 

ᖃᕋᓴᐅᔭᒃᑯᑦ ᑲᙳᓇᖅᑐᓂ ᓴᐳᒻᒥᐅᔭᓂᖏᓪᓗ ᐊᐅᓚᑦᑎᔨᖏᑦ  

ᑕᐃᔭᐅᔪᖅ: ᐃᓚᖓᑦ: ᐊᑐᐊᒐᐅᑉ ᓈᓴᐅᑕ: 
ᖃᕋᓴᐅᔭᒃᑯᑦ ᐃᓯᕈᓐᓇᑎᒧᑦ ᐊᐅᓚᑦᑎᓂᖅ ᐋᓐᓂᐊᕕᓕᐊᖅᐸᒃᑐᑦ 
ᑎᑎᖅᑲᖁᑎᖏᓐᓂᑦ ᐊᐅᓚᑦᑎᔨᑦ  

  

ᐅᓪᓗᖓ: ᐅᓪᓗᖓ ᕿᒥᕐᕈᔭᐅᕇᕆᐊᓕᒃ: ᑭᖑᕝᕕᖅᑕᐅᑎᓪᓗᒍ 
ᓈᓴᐅᑕ: 

ᒪᒃᐱᖅᑐᒐᐅᑉ ᖃᔅᓯᐅᓂᖏᑦ: 

   3 
ᑐᕌᖓᔪᖅ:   
ᐃᖅᑲᓇᐃᔭᖅᑎᓕᒫᑦ, ᓇᖕᒥᓂᖃᖅᑎᑦ ᐊᒻᒪ ᑭᒡᒐᖅᑐᐃᔨᑦ ᓄᓇᕗᑦ 
ᒐᕙᒪᖓᓂ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ. 

  

 
1. ᐱᒋᐊᕐᓂᖓ 

ᑕᔅᓱᒪ ᐱᔨᑦᑎᐊ ᐊᐅᓚᑦᑎᔨᓄᑦ ᐃᑲᔪᕋᓱᐊᖅᐳᑦ ᐃᖅᑲᓇᐃᔭᖅᑎᓄᑦ, ᓇᖕᒥᓂᖃᖅᑎᓄᑦ ᐊᒻᒪ ᑭᒡᒐᖅᑐᐃᔨᓄᑦ ᓄᓇᕗᑦ 
ᒐᕙᒪᖓᓂ, ᐊᐅᓚᑦᑎᓇᓱᐊᖅᑎᓪᓗᒋᑦ ᑐᓴᒐᒃᓂ ᓴᐳᒻᒥᔭᐅᓇᓱᒃᑎᓪᓗᒋᑦ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᑯᑎᖏᑦ.  
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓇᓱᐊᖃᑦᑕᖅᐳᑦ ᑐᓴᖅᑕᐅᒋᐊᖃᖏᑦᑐᓂ, ᓱᓕᓂᕐᒧᕐ ᐊᑐᐃᓐᓇᐅᑎᓪᓗᒋᓪᓗ ᑐᓴᒐᒃᓴᓂ 
ᖃᕋᓴᐅᔭᒃᑰᖃᑦᑕᖅᑎᓪᓗᒋᓪᓗ ᐋᓐᓂᐊᕕᓕᐊᖅᑐᓄᑦ ᑲᒪᒋᔭᐅᓪᓗᑎᒃ ᐊᒻᒪ ᐋᓐᓂᐊᕐᓂᓕᕆᔭᖏᓐᓄᑦ ᐱᔨᑦᑎᖅᑕᐅᑎᓪᓗᒋᑦ. 
ᓄᓇᕗᑦ ᒐᕙᒪᖓᑦ ᑐᓴᒐᒃᓴᖏᑦ ᐊᒻᒪ ᖃᕋᓴᐅᔭᒃᑯᑦ ᑎᑎᖅᑲᖏᑦ ᓴᐳᒻᒥᔭᐅᖏᓐᓇᖅᐳᑦ ᐊᒻᒪ ᐊᐅᔅᓯᔭᐅᑦᑎᐊᖅᐸᓪᓗ 
ᐊᐅᓚᑕᐅᑎᓪᓗᒋᓪᓗ.  
 
ᐃᓚᖓ 42 ᑐᓴᒐᒃᓴᖅᑖᕐᓂᖅ ᓴᐳᒻᒥᔭᐅᓂᖏᓪᓗ ᑐᓴᖅᑕᐅᒋᐊᖃᖏᑦᑐᓂᑦ ᐱᖁᔭᖅ ᐋᓐᓂᐊᕐᓇᖏᑦᑐᓕᕆᔨᒃᑯᑦ 
ᓴᐳᒻᒥᒃᖠᖃᑦᑕᖅᐳᖅ ᓇᖕᒥᓂᖅ ᑐᓴᒐᒃᓴᕆᔭᐅᔪᓂᑦ “ᓴᐳᒻᒥᔾᔪᑎᒃᓴᖃᕋᓱᒃᓗᑎᒃ ᐱᔪᓐᓇᓂᖃᖏᑦᑐᓂᑦ 
ᐊᑐᐃᓐᓇᐅᔪᖃᑐᐃᓐᓇᕆᐊᖃᖅᑎᓪᓗᒋ, ᑲᑎᑕᐅᑎᓪᓗᒋᑦ, ᓴᖅᑭᑕᐅᑎᓪᓗᒋᑦ ᐅᕝᕙᓘᓐᓃᑦ ᐃᒋᑕᐅᑎᓪᓗᒋᑦ.”  
 
ᐋᓐᓂᐊᕕᓕᐊᖅᐸᒃᑐᑦ ᓂᕆᐅᖃᑦᑕᖅᐳᖅ ᐅᒃᐱᕈᓱᒃᖢᑎᒡᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓴᐳᒻᒥᒐᔭᕐᒪᑕ ᑐᓴᖅᑕᐅᒋᐊᖃᖏᑦᑐᓂ, 
ᑲᖑᓇᖅᑐᓂᑦ ᐊᒻᒪ ᓱᓕᔪᓐᓇᕐᓗᑎᒃ ᓇᖕᒥᓂᖅ ᑐᓴᒐᒃᓴᖏᓐᓂᑦ. ᑖᓐᓇ ᓂᕆᐅᒋᔭᐅᔪᑦ ᓯᕗᒻᒧᐊᒃᓴᔭᕆᐊᖃᓪᓚᕆᒃᐳᖅ 
ᐋᓐᓂᐊᕕᓕᐊᖅᐸᒃᑐᑦ ᐊᑦᑕᕐᓇᖅᑐᒦᖁᓇᒋᑦ ᐋᓐᓂᐊᕕᓕᐊᖅᐸᒃᑐᓂᑦ ᐅᒃᐱᕆᔭᐅᖃᑦᑕᐃᓐᓇᕐᓗᑎᑦ ᐊᒻᒪ 
ᑲᓚᒋᔭᐅᔪᓐᓇᑦᑎᐊᕐᓗᑎᑦ.  
 
1. ᐊᑐᖅᑕᐅᓯᐅᖑᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᓚᑦᑎᒐᔭᖅᑐᑦ ᖃᕋᓴᐅᔭᒃᑯᑦ ᐃᓯᕈᓐᓇᐅᑎᓂᒃ ᐋᓐᓂᐊᕕᓕᐊᖅᐸᒃᑐᑦ 
ᑎᑎᖅᑲᖁᑎᖏᓐᓂᒃ ᐅᑯᓂᖓ ᒪᓕᒡᓗᑎᑦ:  

a. ᓯᕗᓪᓕᐅᔾᔨᓯᒪᕗᑦ ᓴᖏᓂᖅᑖᖁᓗᒋᑦ ᑭᒃᑯᑐᐃᓐᓇᕐᓄᑦ ᐱᔨᑦᑎᑕᐅᕙᒃᑐᓂ ᐋᖅᑭᒋᐊᖅᑕᐅᓗᓂ ᖃᕋᓴᐅᔭᒃᑯᑦ 
ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ ᒪᑭᒪᔾᔪᑎᖏᑦ, ᐊᑲᐅᓯᑎᑦᑎᔫᒥᕗᖅ, ᑲᒪᑦᑎᐊᕋᓱᐊᕐᓗᑎᑦ ᐊᒻᒪ 
ᐊᐅᓚᑎᑦᑎᐊᕈᓐᓇᕐᓗᑎᑦ ᓇᖕᒥᓂᖅ ᐋᓐᓂᐊᕕᓕᐊᖅᐸᒃᑐᓂᑦ ᑎᑎᖅᑲᑯᑎᖏᑦ.  

b. ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᓯᐅᖑᔪᖅ ᐱᓕᕆᖃᑎᒌᓐᓂᖅ (ᐃᓅᑐᔾᔨᖏᓪᓗᓂ ᐱᓕᕆᔭᕆᐊᓕᖕᓂᑦ 
ᐃᖅᑲᓇᐃᔭᖃᑎᖃᕐᓗᓂ), ᐃᓅᖃᑎᒌᑦᑎᐊᕐᓂᖅ (ᐃᒃᐱᒍᓱᑦᑎᐊᕐᓂᖅ ᐃᓚᒌᑦᑎᐊᕐᓂᕐᓗ ᐱᑦᑎᐊᕐᓂᕐᓗ 
ᐃᓅᖃᑎᑦᑎᓐᓂᒃ), ᑐᙵᓇᕐᓂᖅ (ᒪᑐᐃᖓᓂᖅ ᐃᓚᐅᑎᑦᑎᓂᖅ ᐃᓕᕋᓇᙱᓐᓂᖅ), ᐊᒻᒪ ᐱᓕᒻᒪᒃᓴᕐᓂᖅ 
(ᐊᔪᕈᓐᓃᖅᓴᓂᖅ ᑭᓱᓕᕆᓗᓂ ᑕᑯᓇᖕᓂᒃᑯᑦ, ᑲᔪᖏᖅᓴᐃᓂᒃᑯᑦ).  

c. ᓄᓇᕗᑦ ᒐᕙᒪᖓᑦ ᐱᖃᑕᐅᓪᓗᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒪᓕᒐᖅᑎᒍᑦ ᐊᖏᖅᓯᒪᕗᑦ ᓴᐳᒻᒥᒃᖠᓗᑎᒃ 
ᓇᖕᒥᓂᖅ ᑐᓴᒐᒃᓴᐅᔪᓂᑦ ᓴᐳᒻᒥᔭᐅᓇᓱᒃᑎᓪᓗᒍ ᐱᔪᓐᓇᕐᓂᖃᖏᑦᑐᓂ ᐊᑐᐃᓐᓇᐅᖁᓇᒋᑦ, ᐊᑐᖅᑕᐅᓗᓂ, 
ᓴᖅᑭᑕᐅᓗᓂ ᐅᕝᕙᓘᓐᓃᑦ ᐃᒋᑕᐅᑎᓪᓗᒋᑦ ᑐᓴᒐᒃᓴᖅ ᐊᒻᒪ ᑎᑎᖅᑲᑦ ᐊᐅᓚᑕᐅᓗᑎᑦ. 

d. ᐃᖅᑲᓇᐃᔭᖅᑎᓕᒫᑦ ᓇᖕᒥᓂᖅᑎᓪᓗ ᓄᓇᕗᑦ ᒐᕙᒪᖓᓂ ᐊᒻᒪ/ᐅᕝᕙᓘᓐᓃᑦ ᑲᑐᔾᔨᖃᑎᖃᖅᑐᑦ ᐱᖁᑎᓂ 
ᑲᒪᖃᑦᑕᖅᑐᑦ ᓴᐳᒻᒥᖅᖠᔭᕆᐊᖃᕆᕗᓪᓗ ᐊᒻᒪ ᐃᓯᕈᓐᓇᐅᑎᖏᓐᓂᑦ ᐊᑐᖅᑎᓪᓗᒍ(ᒋᑦ).  

e. ᐃᖅᑲᓇᐃᔭᖅᑎᓕᒫᑦ ᓇᖕᒥᓂᖃᖅᑎᓪᓗ ᓄᓇᕗᑦ ᒐᕙᒪᖓᓂ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ 
ᑎᑎᖅᑲᖁᑎᖏᓐᓂᑦ ᐊᒻᒪ/ᐅᕝᕙᓘᓐᓃᑦ ᑲᑐᔾᔨᖃᑎᖃᖅᑐᑦ ᐱᖁᑎᓂᑦ ᓴᐳᒻᒥᒃᖠᑦᑎᐊᕆᐊᖃᖅᐳᑦ 
ᐃᓯᕈᓐᓇᐅᑎᖏᓐᓂᑦ ᒪᓕᒡᓗᒍ ᑕᕝᕙᓂ ᐊᐅᓚᑕᐅᔪᒥᒃ.  

f. ᐊᑐᖅᑐᓕᒫᑦ ᐱᖃᑕᐅᕗᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ ᖃᐅᔨᓴᖃᑦᑕᖅᑐᓂ ᐊᒻᒪ ᕿᒥᕐᕈᔭᐅᖃᑦᑕᖅᑐᓂ 
ᓄᓇᕗᑦ ᒐᕙᒪᖓᓂ.  

 



ᐃᓯᕈᓐᓇᐅᑎᑦ ᐊᐅᓚᑕᐅᔪᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ  
                                                                               

ᑭᖑᓪᓕᕐᒥᑦ ᕿᒥᕐᕈᔭᐅᔪᖅ ᒫᔾᔨ 28, 2017-ᒥᑦ                                                                                                  
ᒪᖅᐱᖅᑐᒐᖅ 2−ᒥᑦ 3−ᒧᑦ 

 
3. ᐱᔾᔪᑎᖓ ᑐᕌᖓᔪᓪᓗ  

ᑖᓐᓇ ᖃᕋᓴᐅᔭᒃᑯᑦ ᐃᓯᕈᓐᓇᐅᑎᐊ ᐊᐅᓚᑕᐅᓂᖓ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ ᐊᐅᓚᑦᑎᑕᐅᔪᑦ ᑐᕌᖓᕗᑦ 
ᐅᑯᓂᖓ:  

a. ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᓕᕆᔪᓕᒫᑦ ᐅᑯᐊᖑᓪᓗᑎᒃ ᐃᖅᑲᓇᐃᔭᖅᑎᑦ, ᓇᖕᒥᓂᖃᖅᑎᑦ 
ᑭᒡᒐᖅᑐᐃᔨᓪᓗ ᓄᓇᕗᑦ ᒐᕙᒪᖓᓂ ᐊᑐᖃᑦᑕᖅᑐᑦ, ᐊᐅᓚᑦᑎᔨᖃᑦᑕᖅᑐᑦ ᐊᒻᒪ/ᐅᕝᕙᓘᓐᓃᑦ ᐃᑲᔪᖃᑦᑕᖅᑐᑦ.  

2. ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᓕᒫᖏᑦ ᑲᑐᔾᔨᔪᓪᓗ ᐱᖁᑎᓂ ᐱᖃᓯᐅᔾᔨᕗᑦ: 
a. ᐃᒃᐱᒋᔭᐅᑦᑎᐊᕆᓖᑦ ᑎᑎᖅᑲᑦ ᐱᖃᓯᐅᔾᔨᔪᑦ: 

i. ᓇᖕᒥᓂᖅ ᑐᓴᒐᒃᓴᕆᔭᐅᔪᑦ;  
ii. ᐃᓗᓕᖏᑦ ᕿᒥᕐᕈᔭᐅ2ᔾᔪᑎᑦ; ᐊᒻᒪ  
iii. ᐃᓗᓕᖏᑦ ᓴᐳᒻᒥᔭᐅᔾᔪᑎᖏᓪᓗ ᐊᐅᓚᑦᑎᕕᐊᓂ ᑎᑎᖅᑲᖁᑎᖏᑦ (ᓲᕐᓗ ᖃᕋᓴᐅᔭᒃᑯᑦ ᓴᐳᒻᒥᔾᔪᑎᖏᑦ, 

ᐊᓯᔾᔨᕈᑎᖏᑦ ᐊᒻᒪ ᐃᓯᕈᓐᓇᐅᑎᖏᑦ ᑎᑎᖅᑲᖁᑎᖏᑦ);  
b. ᖃᕋᓴᐅᔭᐅᑉ ᓱᓇᒃᑯᑖᖏᑦ, ᐱᖃᑕᐅᕗᑦ ᐅᖄᓚᐅᑎᕋᓛᑦ ᐊᒻᒪ ᐃᑭᐊᕿᕝᕕᒃᑯᑦ ᐅᖄᓚᐅᑎᒃᑯᕖᑦ; 
c. ᖃᕋᓴᐅᔭᐅᑉ ᐃᓗᓕᖏᑦ; ᐊᒻᒪ   
d. ᐃᑭᐊᕿᕝᕕᖏᑦ ᑐᓴᒐᒃᓴᖏᓪᓗ.  
 

4. ᐃᓯᕈᓐᓇᐅᑎᐊ ᐊᐅᓚᑕᐅᑎᓂᖓ  
1. ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᓐᓂᑦ ᑲᒪᖃᑦᑕᖅᑐᓕᒪᑦ ᐃᓯᕈᓐᓇᐅᑎᐊᓂ ᑐᓴᖅᑎᑦᑎᔭᕆᐊᖃᖏᑦᑐᑦ ᐊᒻᒪ 

ᐃᓕᒋᔭᐅᔪᓄᑐᐊᖅ ᐃᓯᕈᓐᓇᑎᐊ ᑐᕌᖓᓗᓂ.  
2. ᐊᑐᖃᑦᑕᖅᑐᑦ ᖃᐅᔨᒪᔪᑦ ᑐᓴᖅᑎᑦᑎᓐᓂᕈᓐᓂ ᐅᕝᕙᓘᓐᓃᑦ ᓇᖕᒥᓂᖅ ᐃᓯᕈᓐᓇᐅᑎᐊᓂ ᖃᐅᔨᑎᑦᑎᓐᓂᕈᓂ 

ᐊᐅᔅᓯᔭᐅᓂᖏᓐᓄᑦ ᓱᕋᐃᒐᔭᖅᑐᖅ ᒪᓕᒐᕐᒥᑦ ᖃᐅᔨᓴᖅᑕᐅᒐᔭᖅᑐᕐᓗ ᐊᒻᒪ ᐅᓂᒃᑳᓕᐊᖑᓗᓂ ᐱᔪᓐᓇᕐᓂᖃᖅᑐᓂ.  
3. ᐊᑐᖃᑦᑕᖅᑐᑦ ᐃᓯᕈᓐᓇᐅᑎᐅᓚᐅᑲᒃᑐᒥᑦ, ᐊᓯᔾᔨᑲᐅᑎᔭᕆᐊᓖᑦ ᓯᕗᓪᓕᕐᒥᑦ ᐊᑎᓕᖅᓯᒪᔭᕇᑐᐊᕈᓂ ᐊᑐᖃᑦᑕᖅᑕᒥᖕᓂᒃ, 

ᐅᕝᕙᓘᓐᓃᑦ ᓯᕗᓪᓕᕐᒥᑦ ᐃᓯᕈᓐᓇᐅᑎᐊ ᑭᖑᕝᕕᖅᑕᐅᑎᓪᓗᒍ ᐅᕝᕙᓘᓐᓃᑦ ᐊᑐᕆᐊᖃᒃᑲᓐᓂᖅᑎᓪᓗᒍ.  
4. ᑐᓴᐅᒪᑎᑕᐅᓗᑎᒃ ᐊᑐᖃᑦᑕᖅᑐᑦ ᐊᓯᔾᔨᖅᑕᐅᔭᒐᔭᖅᑐᑦ ᓄᑖᓂ, ᑭᖑᕝᕕᖅᑕᐅᑎᓪᓗᒋᑦ ᐅᕝᕙᓘᓐᓃᑦ 

ᐊᑐᖅᑕᐅᓚᐅᑲᑐᐃᓐᓇᖅᑎᓪᓗᒋᑦ ᖃᕋᓴᐅᔭᒃᑯᑦ ᐃᓯᕈᓐᓇᐅᑎᑦ.   
5. ᖃᕋᓴᐅᔭᒃᑯᑦ ᐃᓯᕈᓐᓇᐅᑎᖃᓚᐅᑲᒃᑐᑦ ᐊᔾᔨᖅᓱᖁᔭᐅᑦᑎᐊᖅᐳᑦ.   
6. ᖃᕋᓴᐅᔭᒃᑯᑦ ᐃᓯᕈᓐᓇᐅᑎᖃᓚᐅᑲᒃᑐᑦ ᐊᔾᔨᐅᙱᑦᑐᔭᕆᐊᖃᖅᐳᖅ ᐊᑐᖃᑦᑕᖅᑐᒥᑦ ᐊᒻᒪ ᐃᖅᑲᐅᒪᔭᒃᓴᐅᖏᓪᓗᓂ.  
7. ᖃᕋᓴᐅᔭᒃᑯᑦ ᐃᓯᕈᓐᓇᐅᑎᑦ ᐃᓂᖃᖅᑎᑕᐅᒐᔭᖏᑦᑐᑦ ᐊᐅᔅᓯᔭᐅᖏᑦᑐᒥᑦ.  
8. ᓂᐅᕕᖅᑕᖏᑦ ᖃᕋᓴᐅᔭᒃᑯᑦ ᐃᓯᕈᓐᓇᐅᑎᑦ ᐃᓚᔭᐅᔭᕇᕋᖓᑕ ᖃᕋᓴᐅᔭᒃᑯᑦ ᐃᓗᓕᖏᓪᓘᓐᓃᑦ ᐊᓯᔾᔨᖅᑕᐅᒐᔭᖅᑐᑦ.  
9. ᐃᖅᑲᓇᐃᔭᕈᓐᓃᖅᓯᒪᓕᖅᑎᓪᓗᒋᑦ, ᓇᖕᒥᓂᖃᖅᑎᑦ ᐅᕝᕙᓘᓐᓃᑦ ᐱᖓᔪᙵᓐᓂ ᑭᒡᒐᖅᑐᐃᔪᒥᑦ ᐊᑐᖅᑐᕕᓂᐅᓐᓂᖅᐸᑦ 

ᖃᕋᓴᐅᔭᒃᑯᑦ ᐃᓯᕈᓐᓇᐅᑎᖓᓂ ᖃᐅᔨᒪᓗᓂ ᐊᑐᕈᓐᓇᐅᑎᖏᑦ ᐊᑐᖅᑐᑦ ᓱᓕ, ᐊᓯᔾᔨᖅᑕᐅᑲᑎᒋᒋᐊᓖᑦ 
ᓄᖃᖓᓕᖅᑎᓪᓗᒍ ᐅᕝᕙᓘᓐᓃᑦ ᐃᖅᑲᓇᐃᔮᖓᑦ ᐊᓯᔾᔨᕐᓂᕈᓂ, ᓇᖕᒥᓂᖃᖅᑎ ᐅᕝᕙᓘᓐᓃᑦ ᐊᖏᕈᑎ (ᓲᕐᓗ 
ᐃᖅᑲᓇᐃᔭᖃᑎᒌᒃᑐᑦ).  

10. ᐅᖓᑖᓂᐅᖏᑦᑐᖅ ᐅᓪᓗᓂ 90−ᓂᒃ ᖃᕋᓴᐅᔭᒃᑯᑦ ᐃᓯᕈᓐᓇᐅᑎᐊᓂ ᐊᑐᕆᐊᖃᖅᑐᖃᖏᑦᑐᖅ, ᖃᕋᓴᐅᔭᐅᑉ 
ᐃᓯᕈᓐᓇᐅᑎᐊ ᐊᓯᔾᔨᕆᐊᖃᓕᕋᔭᖅᑐᖅ. ᐊᑐᖃᑦᑕᖅᑕᖏᑦ ᐊᓯᔾᔨᕆᐊᖃᓕᕋᔭᖅᑐᑦ 90-ᓂᒃ ᐅᓪᓗᓂ ᐅᕝᕙᓘᓐᓃᑦ 
ᕿᓚᒻᒥᐅᓂᖅᓴᖅ ᓇᓗᓇᐃᖅᓯᒪᔭᖓᑦ ᑐᑭᒧᐊᒃᑎᑦᑎᔨᖓᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᕋᓴᐅᔭᓕᕆᔨᖏᓐᓂ.  

11. ᓯᕗᓂᐊᓂ ᖃᕋᓴᐅᔭᒃᑯᑦ ᐃᓯᕈᓐᓇᐅᑎᖃᓚᐅᖅᓯᒪᔪᓄᑦ ᐊᑐᒃᑲᓐᕆᐊᖃᖏᑕᖓᑦ ᐊᓯᔾᔨᖅᑕᐅᔭᕇᖅᓯᒪᓕᖅᐸᑦ 24-
ᖏᖅᓱᕐᓗᒍ. 

12. ᐅᑯᓂᖓ ᓄᑖᓂ ᖃᕋᓴᐅᔭᒃᑯᑦ ᐃᓯᕈᓐᓇᐅᑎᖃᕆᐊᓕᒃ:  
a. 8-ᓂᑦ ᑎᑎᖅᑲᖃᓪᓗᐊᕐᓗᓂ;  
b. ᖁᓪᓗᓈᑎᑐᑦ ᑎᑎᖅᑲᖏᑦ ᐊᖏᓂᖅᓴᑦ (A−ᒥᑦ Z−ᒧᑦ); 
c. ᖁᓪᓗᓈᑎᑐᑦ ᑎᑎᖅᑲᕋᓛᖏᑦ (a−ᒥᑦ z−ᒧᑦ); 
d. ᓈᓴᐅᑎᖃᕐᓗᑎᒃ (0−ᒥᑦ 9−ᒧᑦ); 
e. ᑎᑎᖅᑲᖃᐅᕐᓗᑎᒃ ᓈᓴᐅᑎᖃᖏᓪᓗᑎᒃ (ᓲᕐᓗ ᐅᑯᐊ !, $, #, %). 

13. ᖃᕋᓴᐅᔭᒃᑯᑦ ᐃᓯᕈᓐᓇᐅᑎᐊ ᐃᓗᓕᖃᕆᐊᖏᑦᑐᖅ ᖃᕋᓴᐅᔭᒃᑯᕕᐊ ᐊᑎᖓᓂ, ᐊᑎᖓᓂ ᐅᕝᕙᓘᓐᓃᑦ ᐱᖓᓱᓂ 
ᐅᓄᕐᓂᖅᓴᓂᒡᓘᓐᓃᑦ ᐋᖅᑭᒃᓯᒪᔪᓂ ᑎᑎᖅᑲᓂ ᐊᑎᖓᓂ.  

14. ᖃᕋᓴᐅᔭᒃᑯᑦ ᐃᓯᕈᓐᓇᐅᑎᓕᒫᑦ ᐃᒃᐱᒍᓱᒃᓴᕋᐃᒃᑲᔭᖅᑐᑦ.  
 
 

5. ᑎᑎᕋᕐᕕᐊᓂ ᐊᐅᓚᑦᑎᔨᑦ 
1. ᑖᓐᓇ ᐊᐅᓚᑕᐅᔪᖅ ᕿᒥᕐᕈᔭᐅᖃᑦᑕᕋᔭᖅᑐᖅ ᐊᕐᕌᒍᑕᒫᖅ ᑐᒡᓕᐊ ᒥᓂᔅᑕ ᓄᓇᓕᖕᓂᑦ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᓂᒃ 

ᐊᒻᒪ ᑐᒡᓕᐊ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐱᒋᐊᓕᕐᓂᕈᑎᒃ ᖃᓄᑐᐃᓐᓇᖅ ᐊᐅᔅᓯᐅᔭᔾᔪᑎᖏᓐᓄᑦ ᒪᓕᒐᕐᒥᑦ 
ᓱᕋᐃᔪᖃᖅᑎᓪᓗᒍ ᖃᐅᔨᓴᖅᑐᖃᖅᑎᓪᓗᒍ ᑐᕌᖓᔪᒥᑦ ᖃᕋᓴᐅᔭᒃᑯᑦ ᐃᓯᕈᑎᖏᓐᓂᑦ ᐊᐅᓚᑕᐅᑎᓪᓗᒍ ᐅᕝᕙᓘᓐᓃᑦ 



ᐃᓯᕈᓐᓇᐅᑎᑦ ᐊᐅᓚᑕᐅᔪᑦ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᑦ  
                                                                               

ᑭᖑᓪᓕᕐᒥᑦ ᕿᒥᕐᕈᔭᐅᔪᖅ ᒫᔾᔨ 28, 2017-ᒥᑦ                                                                                                  
ᒪᖅᐱᖅᑐᒐᖅ 3−ᒥᑦ 3−ᒧᑦ 

ᖃᐅᔨᓂᕐᓗᒃᑐᖃᕐᓂᕈᓂ ᑲᑉᐱᐊᓵᕆᓗᓂ ᖃᐅᔨᓴᖅᑐᖃᑐᐃᓐᓇᕆᐊᖃᖅᑎᓪᓗᒍᓗ ᐅᕝᕙᓘᓐᓃᑦ ᖃᐅᔨᓴᖅᑐᖃᕐᓂᕈᓂ. 
ᐅᓂᒃᑳᓕᐅᖅᑐᖃᕋᔭᖅᑐᖅ ᖃᐅᔨᓴᖅᑐᖃᖅᑐᕕᓂᕐᒥᑦ ᒥᓂᔅᑕᖓᓄᑦ ᓄᓇᓕᖕᓂᑦ ᒐᕙᒪᒃᑯᓪᓗ ᐱᔨᑦᑎᕋᖅᑎᓂ ᐊᒻᒪ ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ.  

 

6. ᐱᔪᓐᓇᕐᓂᖃᖅᑐᑦ 

 
 

 
_______________________________           __________________ 

       ᑐᒡᓕᐊ ᒥᓂᔅᑕ                        ᐅᓪᓗᐊ  
       ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
 

 

 

 
_______________________________           __________________ 

       ᑐᒡᓕᐊ ᒥᓂᔅᑕ                        ᐅᓪᓗᐊ 
       ᓄᓇᓕᖕᓂᑦ ᒐᕙᒪᒃᑯᓪᓗ ᐱᔨᑦᑎᕋᖅᑎᑦ 

 



 
 
 
 

ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ 
 
ᓄᓇᕗᑦ ᒐᕙᒪᒃᑯᖏᑦ 

  ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᑎᓕᐅᕆᔾᔪᑖ 
 

ᐃᓗᐊᓐᓂᑦ ᖃᕆᑕᐅᔭᒃᑯᑦ ᐋᓐᓂᐊᕕᓕᐊᖅᑐᖅᓯᐅᑎᓄᑦ ᑎᑎᖅᑲᓕᕆᔾᔪᑎᓄᑦ 
ᑲᙳᓇᖅᑐᑦ ᑐᖅᑯᐃᓯᒪᓂᖕᒧᓪᓗ ᑎᓕᐅᕆᔾᔪᑎ 

ᑕᐃᔭᐅᓂᖓ: ᓇᓕᐊᓐᓂᑦ: ᐊᑐᐊᒐᐅᑉ ᓇᐃᓴᐅᑖ: 
ᓄᐊᑕᐅᓂᖏᑦ, ᐊᑐᖅᑕᐅᓂᖏᑦ ᓴᖅᑭᑕᐅᓂᖏᓪᓗ ᐃᓅᑉ 
ᒥᓵᓅᖓᔪᓂᑦ ᖃᕆᑕᐅᔭᒃᑯᑦ ᐋᓐᓂᐊᕕᓕᐊᖅᑐᖅᓯᐅᑎᖏᓐᓄᑦ 
ᑎᓕᐅᕆᔾᔪᑎ 

  

ᐊᑐᓕᕐᕕᖓᑕ ᐅᓪᓗᐊ: ᕿᒥᕐᕈᔭᐅᕕᒃᓴᖓ: ᐃᓇᖐᔪᖅ ᓇᐃᓴᐅᑎᒥᑦ: ᒪᒃᐱᖅᑐᒐᖏᑦᑕ ᐊᒥᓲᓂᖏᑦ: 
   6 
ᑐᕌᖓᔪᖅ ᐅᑯᓄᖓ:   
ᐃᖅᑲᓇᐃᔭᖅᑎᓕᒫᓄᑦ, ᐱᓕᕆᐊᖃᑲᐃᓐᓇᖅᐸᒃᑐᓄᑦ, ᑐᑦᑕᕕᒋᔭᓄᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᐊᑐᓲᑦ ᖃᕆᑕᐅᔭᒃᑯᑦ 
ᐋᓐᓂᐊᕕᓕᐊᖅᑐᖅᓯᐅᑎᓄᑦ ᑎᑎᖅᑭᕆᔾᔪᑎᓄᑦ 

  

 
1. ᐱᒋᐊᖕᓂᖓ 

ᐱᔾᔪᑕᐅᔪᖅ ᐆᒧᖓ ᑎᓕᐅᕆᔾᔪᑎᒧᑦ ᐊᔪᕆᖅᓱᐃᔾᔪᑕᐅᓇᓱᐊᖅᖢᓂ ᐃᖅᑲᓇᐃᔭᖅᑎᓄᑦ, ᐱᓕᕆᐊᖃᑲᐃᓐᓇᖅᐸᒃᑐᓄᑦ, 
ᑐᑦᑕᕕᒋᔭᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓄᐊᑕᐅᓂᖏᓐᓄᑦ, ᐊᑐᖅᑕᐅᓂᖏᓐᓄᑦ, ᓴᖅᑭᑕᐅᓂᖏᓐᓄᓪᓗ ᐃᓅᑉ ᒥᒃᓵᓅᖓᔪᑦ 
ᖃᕆᑕᐅᔭᒃᑯᑦ ᐋᓐᓂᐊᕕᓕᐊᖅᑐᖅᓯᐅᑎᖏᓐᓄᑦ, ᐃᓚᓕᐅᑎᓯᒪᓪᓗᑎᒃ ᐃᓗᐊᓐᓂᑦ ᖃᕆᑕᐅᔭᒃᑯᑦ ᐋᓐᓂᐊᕕᓕᐊᖅᑐᖅᓯᐅᑎᓄᑦ 
ᑎᑎᖅᕿᕆᔾᔪᑎᓂᑦ. 

ᐋᓐᓂᐊᖃᖕᓇᙱᒃᑐᓕᕆᔨᒃᑯᑦ ᒪᓕᒋᐊᖃᖕᒪᑕ ᐊᑐᕈᓐᓇᖕᓂᖅ ᑐᓴᖅᑕᐅᔪᒃᓴᓂᑦ ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓂᒃ 
ᐱᖁᔭᖓᓂ); ᒪᓕᒐᒃᓴᓕᐅᖅᑕᐅᓯᒪᕗᑦ ᑕᒪᒃᑯᐊ ᑭᒃᑯᓕᒫᓄᑦ ᑎᒥᐅᔪᑦ ᓵᑕᒃᓴᐅᔪᓐᓴᖁᓪᓗᒋᑦ ᐃᓄᖕᓄᑦ ᑐᓴᐅᒪᔪᓕᕆᓕᕌᖓᒧᒃ 
ᓴᐳᔾᔨᓂᖕᓂᓪᓗ ᑲᙳᓇᖅᑐᓂᑦ.  ᐃᓅᑉ ᒥᒃᓵᓅᖓᔪᑦ ᓇᓗᓇᐃᔭᖅᓯᒪᔪᑦ ᐊᑐᕈᓐᓇᖕᓂᖅ ᑐᓴᖅᑕᐅᔪᒃᓴᓂᑦ ᓴᐳᔾᔨᓯᒪᓂᕐᓗ 
ᖃᐅᔨᔭᐅᔭᕆᐊᖃᙱᑦᑐᓂᒃ ᐱᖁᔭᖓᓂ ᐃᓚᖃᕆᕗᑦ ᐃᓅᑉ ᐋᓐᓂᐊᕕᓕᐊᕈᑎᕕᓂᖏᑦᑕ ᒥᒃᓵᓄᑦ.   
 
ᐃᓄᐃᑦ ᓂᕆᐅᖕᒪᑕ ᑕᑎᖃᖅᖢᑎᒡᓗ ᑖᒃᑯᐊ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓴᐳᔾᔨᓇᔭᖕᓂᖏᓐᓂᑦ 
ᑕᖅᑲᐅᖓᑐᐃᓐᓈᕆᐊᖃᙱᑦᑐᓂᑦ, ᑲᙳᓇᖅᑐᓂᑦ ᐃᒃᐱᒍᓱᑦᑎᐊᕐᓗᑎᒡᓗ ᐃᓅᑉ ᑎᑎᖅᑲᖁᑎᖏᓐᓂᑦ. ᑕᐃᒪᐃᑦᑕᕆᐊᓖᑦ 
ᐱᕚᓪᓕᖁᓪᓗᒋᑦ ᐃᓅᑉ ᖃᓄᐃᙱᑦᑎᐊᖕᓂᒃᓴᖓᓄᑦ ᑕᑎᒋᔭᐅᖏᓐᓇᕐᓗᑎᒃ ᐅᐸᒃᑕᐅᔪᓐᓇᐃᓐᓇᕐᓗᑎᒡᓗ.   

 
2. ᑐᙵᕖᑦ  

1. ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓄᐊᑦᑎᖃᑦᑕᖕᓂᐊᖅᐳᑦ, ᐊᑐᕐᐸᒡᓗᑎᒡᓗ ᓴᖅᑭᑦᑎᕙᒡᓗᑎᒡᓗ ᐃᓅᑉ ᑎᑎᖅᑲᖁᑎᖏᓐᓂᑦ 
ᒪᓕᒡᓗᑎᒃ ᐅᑯᓂᖓ ᑐᙵᕕᖕᓂᑦ: 

a. ᓯᕗᓪᓕᐅᔾᔭᐅᓂᖓ ᓴᙱᒃᑎᓐᓇᓱᖕᓂᖓ ᑭᒃᑯᓕᒫᓄᑦ ᐱᔨᑦᑎᕋᖕᓂᖅ ᓄᑖᕈᕆᐊᖕᓂᒃᑯᑦ ᖃᕆᑕᐅᔭᒃᑯᑦ 
ᐋᓐᓂᐊᕕᓕᐊᖅᑐᓕᕆᔾᔪᑏᑦ, ᐱᐅᓂᕐᓴᓂᑦ, ᐊᑲᐅᓂᕐᓴᓂᑦ ᐊᑑᑎᓕᖕᓂᓪᓗ ᐊᐅᓚᑕᐅᔪᓐᓇᖕᓂᖏᑦ ᐃᓅᑉ 
ᑎᑎᖅᑲᖁᑎᖏ. 

b. ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᑦ ᐱᓕᕆᖃᑎᒌᖕᓂᖕᒧᑦ, ᐃᓅᖃᑎᒌᑦᑎᐊᖕᓂᖕᒧᑦ, ᑐᙵᓇᖕᓂᖅ, 
ᐱᓕᒻᒪᒃᓴᕐᓂᕐᓗ. 

c. ᓄᓇᕗᑦ ᒐᕙᒪᒃᑯᖏᑦ, ᐃᓚᖃᖅᖢᑎᒃ ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓂᑦ, ᒪᓕᒐᑎᒍᑦ ᐱᓇᓱᐊᕆᐊᖃᖕᒪᑕ 
ᓴᐳᔾᔨᓗᑎᒃ ᐃᓅᑉ ᑎᑎᖅᑲᖁᑎᖏᓐᓂᒃ  ᐱᔭᐅᔾᔭᐃᖅᓯᒪᑦᑎᐊᕐᑎᓪᓗᓂᔾᔪᒃ ᐊᖏᖅᑕᐅᓯᒪᙱᑦᑐᓄᑦ ᐱᔭᐅᖁᓇᒋᑦ, 
ᓄᐊᑕᐅᖁᓇᒋᑦ, ᐊᑐᖅᑕᐅᖁᓇᒋᑦ, ᓴᖅᑭᑕᐅᖁᓇᒋᑦ ᐃᒋᑕᐅᖁᓇᒋᓪᓗ ᑎᑎᕋᖅᓯᒪᔪᓂᑦ ᑎᑎᖅᑲᓂᒡᓗ 
ᐊᐅᓚᑕᖏᓐᓂᑦ. 

d. ᑭᓇᑐᐃᓐᓇᑦᑎᐊᖅ ᐱᖃᕈᒪᓲᖑᕗᖅ ᐸᒡᕕᓴᒃᑕᐅᙱᓪᓗᓂ ᒪᓕᒐᑎᒍᓪᓗ ᐱᔪᓐᓇᐅᑎᖃᕐᓗᓂ ᐊᐅᓚᑦᑐᓐᓇᖁᓪᓗᒋᑦ 
ᓄᐊᑕᐅᓂᖏᓐᓂᑦ, ᐊᑐᖅᑕᐅᓂᖏᓐᓂᑦ ᓴᖅᑭᑕᐅᓂᖏᓐᓂᒡᓗ ᑎᑎᖅᑲᖁᑎᖏᓐᓂᑦ. 

e. ᐃᓅᑉ ᑎᑎᖅᑲᖁᑎᖏ ᓄᐊᑕᐅᓂᐊᖅᐳᑦ, ᐊᑐᖅᑕᐅᓗᑎᒃ ᓴᖅᑭᑕᐅᔪᓐᓇᕐᓗᑎᒡᓗ ᐊᖏᖅᑕᐅᓯᒪᔪᒧᐊᖅ ᒪᓕᒡᓗᓂ 
ᐊᑐᕈᓐᓇᖕᓂᖅ ᑐᓴᖅᑕᐅᔪᒃᓴᓂᑦ ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓂᒃ ᐱᖁᔭᖓᓂ, ᐊᓯᖏᓐᓂᑦ ᐊᑐᖅᑐᓂᑦ 
ᒪᓕᒐᓂ, ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᐊᑐᐊᒐᖏᓐᓂᑦ ᑎᓕᐅᕆᔾᔪᑎᖏᓐᓂᒡᓗ ᐃᒃᐱᒍᓱᑦᑎᐊᖅᑐᑦ ᑲᙳᓇᖅᑐᓂᑦ 
ᐱᔭᐅᔾᔭᐃᖅᑕᐅᓯᒪᓂᖏᓐᓂᒡᓗ ᐃᓅᑉ ᑎᑎᖅᑲᖁᑎᖏ. 

 
3. ᐊᖏᓂᖓ ᑭᒃᑯᓐᓅᖓᓂᖓᓗ 

1. ᐅᓇ ᑎᓕᐅᕆᔾᔪᑎ ᑐᕌᖓᔪᖅ ᐅᑯᓄᖓ: 

 



ᓄᐊᑕᐅᓂᖏᑦ, ᐊᑐᖅᑕᐅᓂᖏᑦ ᓴᖅᑭᑕᐅᓂᖏᓪᓗ ᐃᓅᑉ ᑎᑎᖅᑲᖁᑎᖏᑦ ᖃᕆᑕᐅᔭᒃᑯᑦ ᐋᓐᓂᐊᕕᓕᐊᖅᑐᖅᓯᐅᑎᓕᕆᔾᔪᑎᖏᓐᓂᑦ 

a. ᐃᖅᑲᓇᐃᔭᖅᑎᓕᒫᓄᑦ, ᐱᓕᕆᐊᖃᑲᐃᓐᓇᖅᑎᑕᐅᕙᒃᑐᓄᑦ, ᑐᑦᑕᕕᐅᔪᓄᓪᓗ ᓄᓇᕗᑦ ᒐᕙᒪᒃᑯᖏᓐᓄᑦ 
ᐱᔪᓐᓇᖅᑐᑦ, ᐊᑐᓲᑦ, ᐊᐅᓚᑦᑎᓲᑦ/ᐃᑲᔪᖅᑐᐃᓲᓪᓘᓐᓃᑦ ᖃᕆᑕᐅᔭᒃᑯᑦ ᐋᓐᓂᐊᕕᓕᐊᖅᑐᖅᓯᐅᑎᓕᕆᔾᔪᑎᓂᒃ. 

b. ᐃᓅᑉ ᑎᑎᖅᑲᖁᑎᓕᒫᖏᑦ ᓄᐊᑦ, ᐊᑐᖅᑕᑦ, ᓴᖅᑭᑕᑦ ᐱᓯᒪᔭᐅᔪᓪᓗ ᓄᓇᕗᒻ ᒐᕙᒪᒃᑯᖏᓐᓂᑦ ᐱᓕᕆᐊᖃᕈᑕᐅᓲᑦ 
ᖃᕆᑕᐅᔭᒃᑯᑦ ᐋᓐᓂᐊᕕᓕᐊᖅᑐᖅᓯᐅᑎᓕᕆᔾᑎᓂᒃ. 

 
4. ᓄᐊᑦᑎᓂᖅ ᐃᓅᑉ ᑎᑎᖅᑲᖁᑎᖏᑦ 

1. ᐃᓅᑉ ᑎᑎᖅᑲᖁᑎᖏᑦ ᓄᐊᑕᐅᖃᑦᑕᖕᓂᐊᖅᐳᑦ ᐱᔪᓐᓇᖅᑎᑕᐅᓗᑎᒃ ᐅᑯᓇᙵᑦ ᐊᑐᕈᓐᓇᖕᓂᖅ ᑐᓴᖅᑕᐅᔪᒃᓴᓂᑦ 
ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓂᒃ ᐱᖁᔭᖓᓂ ᐊᓯᖏᓐᓂᓪᓘᓐᓃᑦ ᐊᑐᖅᑐᓂᑦ ᒪᓕᒐᓂᑦ. 

2. ᐃᓄᐃᑦ ᑐᓴᖅᑎᑕᐅᖃᑦᑕᖕᓂᐊᖅᐳᑦ ᓄᐊᑕᐅᕙᖕᓂᖏᓐᓄᑦ ᐃᓅᑉ ᑎᑎᖅᑲᖁᑎᖏᓐᓂ ᐅᐸᒃᑎᓪᓗᒍ ᓯᕗᕐᖓᓂᓪᓘᓐᓃᑦ 
ᓄᐊᑦᑎᑎᓪᓗᒋᑦ ᐊᑐᖅᖢᑎᒃ ᑎᑎᖅᑲᑎᒍᑦ ᑭᒃᑯᓕᒫᓄᑦ ᑐᓴᒐᒃᓴᑎᒍᑦ. 

3. ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ, ᐅᖃᖃᑎᖃᕐᓗᑎᒃ ᒪᓕᒐᓕᕆᔨᒃᑯᓐᓂᑦ, ᖃᐅᔨᓴᐃᓂᐊᖅᐳᑦ ᑐᒃᓯᕌᖑᔪᕕᓂᖕᓂᑦ 
ᓄᐊᑦᑎᓂᐊᕐᓗᑎᒃ ᐃᓅᑉ ᑎᑎᖅᑲᖁᑎᖏᓐᓂ ᓄᐊᑦᑎᓂᖅ ᐊᖏᖅᑕᐅᓯᒪᙱᑎᓪᓗᒍ ᒪᓕᒐᖅᑎᒍᑦ.  ᒥᓂᔅᑕᐅᑉ ᑐᒡᓕᖓ 
ᐊᖏᖅᐸᒍ ᑐᒃᓯᕌᖑᔪᖅ ᓄᐊᑦᑎᓂᐊᕐᓗᓂ ᓲᕐᓗ ᐃᓅᑉ ᒥᒃᓵᓄᑦ, ᐱᓕᕆᐊᖑᔾᔪᑎᖏᓐᓂᑦ ᓴᖅᑭᑦᑎᓂᐊᖅᐳᑦ 
ᐱᓇᓱᐊᕐᓗᑎᒃ ᐊᖏᖕᓂᕆᔭᖅ ᐃᓄᖕᒥᑦ ᓄᐊᑦᑎᖅᑳᓚᐅᖅᑎᓐᓇᒋᑦ ᐃᓅᑉ ᒥᒃᓵᓅᖓᔪᖁᑎᖏᓐᓂᑦ ᒪᓕᒡᓗᑎᒃ ᐊᑐᓛᓂᑦ 
ᒪᓕᒐᓂᑦ.  

 
5. ᐊᑐᖅᑕᐅᓂᖏᑦ ᐃᓅᑉ ᑎᑎᖅᑲᖁᑎᖏᑦ 

1. ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᐊᑐᖃᑦᑕᖅᐳᑦ ᐃᓅᑉ ᑎᑎᖅᑲᖁᑎᖏᓐᓂᑦ ᑐᖅᑯᖅᑕᐅᓯᒪᔪᑦ ᖃᕆᑕᐅᔭᒃᑯᑦ 
ᐋᓐᓂᐊᕕᓕᐊᖅᑐᖅᓯᐅᑎᖏᓐᓂᑦ ᐱᔨᑦᑎᕋᖕᓂᐊᕐᓗᑎᒃ ᐋᓐᓂᐊᖃᖕᓇᙱᑦᑐᓕᕆᓂᖕᒧᑦ ᐱᓕᕆᐊᒃᓴᓄᓪᓗ ᐊᒥᓱᓂ 
ᖃᓄᐃᑦᑐᓂᑦ ᒪᑯᓂᖓ: ᐊᑦᑕᖕᓇᖅᑐᒃᑯᕕᖕᒥᑦ, ᐸᖅᑭᑐᐃᓐᓇᖕᓂᖕᓂᑦ, ᑭᒃᑯᓕᒫᓄᑦ ᖃᓄᐃᙱᑦᑎᐊᖕᓂᖏᓐᓄᑦ, 
ᐃᓄᓕᒫᓄᑦ ᖃᓄᐃᙱᑦᑎᐊᖕᓂᖏᓐᓄᑦ, ᖃᓄᐃᑎᑦᑎᑦᑕᐃᓕᒪᔪᓕᕆᔨᒃᑯᑦ, ᐃᓱᒪᓕᕆᔨᒃᑯᓪᓗ ᑕᒪᐃᓐᓄᓕᒫᕐᓗ 
ᐱᕙᒌᔭᖕᓂᖕᓄᑦ ᐊᐅᓚᑕᐅᓂᖏᓐᓄᓪᓗ ᐋᓐᓂᐊᕕᓕᐊᖅᑐᖅᓯᐅᑏᑦ.  

2. ᐃᓅᑉ ᑎᑎᖅᑲᖁᑎᖏ ᐊᑐᕐᑕᐅᔪᓐᓇᖅᑐᑦ ᐋᓐᓂᐊᓯᐅᑎᓕᕆᔨᒃᑯᓐᓂᑦ ᐃᓅᑉ ᐸᖅᑭᔨᒋᒐᓇᒃᑕᖏᓐᓂᑦ, ᑖᓐᓇ ᐃᓄᒃ 
ᐸᖅᑭᔭᐅᓗᓂ ᐋᓐᓂᐊᓯᐅᑎᓕᕆᔨᒃᑯᓐᓂᑦ ᑐᒃᓯᕋᖅᑐᑦ ᑎᑎᖅᑲᓂᑦ, ᑖᒃᑯᐊᓗ ᑎᑎᖅᑲᐃᑦ ᑐᓐᓂᖅᑯᑕᐅᔪᑦ 
ᐱᔾᔪᑎᖃᑦᑎᐊᕐᓗᑎᒃ ᐋᓐᓂᐊᓯᐅᑎᓕᕆᔨᐅᑉ ᐱᓕᕆᐊᖓᓂᑦ.  

a. “ᐸᖅᑭᔨᒐᓇᐃᑦ” ᐱᔾᔪᑎᖃᖅᐳᑦ ᓘᒃᑖᑦ, ᐋᓐᓂᐊᓯᐅᑏᑦ, ᐋᓐᓂᐊᓯᐅᑎᓕᕆᔨᒻᒪᕇᑦ ᑭᓱᓕᕆᔨᒻᒪᕇᓪᓗ 
ᐸᖅᑭᖃᑕᐅᔪᑦ ᐃᓄᖕᒥᑦ. 

3. ᐃᓅᑉ ᑎᑎᖅᑲᖁᑎᖏᑦ ᐊᑐᕐᑕᐅᔾᔮᙱᓚᑦ ᐊᓯᖏᓐᓄᑦ ᐱᔪᓐᓇᖅᑎᑕᐅᒃᐸᑕ ᑭᓯᐊᓂ ᐊᑐᕈᓐᓇᖕᓂᖅ ᑐᓴᖅᑕᐅᔪᒃᓴᓂᑦ 
ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓂᒃ ᐱᖁᔭᖓᑎᒍᑦ ᐊᓯᖏᓐᓄᓪᓘᓐᓃᑦ ᒪᓕᒐᐅᔪᓄᑦ. 

4. ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᖃᐅᔨᓴᖕᓂᐊᖅᐳᑦ ᑐᒃᓯᕌᖑᔪᓕᒫᓂᑦ ᐊᑐᕐᓗᑎᒃ ᐃᓅᑉ ᑎᑎᖅᑲᖁᑎᖏᓐᓂ 
ᐊᖏᖅᑕᐅᓯᒪᙱᑦᑐᓄᑦ ᒪᓕᒐᑎᒍᑦ. ᒥᓂᔅᑕᐅᑉ ᑐᒡᓕᖓ ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓄᑦ ᐊᖏᖅᐸᑦ ᑐᒃᓯᕌᖑᔪᒥᑦ 
ᐊᑐᕐᓂᐊᕐᓗᑎᒃ ᐃᓅᑉ ᑎᑎᖅᑲᖁᑎᖏᓐᓂᑦ ᓄᑖᒧᑦ ᐱᔾᔪᑎᒧᑦ, ᐱᒋᐊᓕᒃᑲᓐᓂᕐᓗᑎᒃ ᐱᓇᓱᐊᕐᓗᑎᒃ ᐊᖏᕈᑕᐅᔪᒥ 
ᐃᓄᖕᒧᑦ ᐊᑐᓚᐅᖅᑳᕋᑎᒃ ᐃᓅᑉ ᑎᑎᖅᑲᖁᑎᖏᓐᓂᑦ. 

 
6. ᓴᖅᑭᑎᑕᐅᓂᖏᑦ ᐃᓅᑉ ᑎᑎᖅᑲᖁᑎᖏᑦ 

1. ᐃᓅᑉ ᑎᑎᖅᑲᖁᑎᖏᑦ ᓴᖅᑭᑕᐅᖃᑦᑕᖕᓂᐊᖅᐳᑦ ᑐᖅᑯᖅᑕᐅᑦᑎᐊᖅᓯᒪᓗᑎᒃ ᐊᖏᖅᑕᐅᓯᒪᓗᑎᒡᓗ ᒥᓂᔅᑕᐅᑉ ᑐᒡᓕᐊᓄᑦ 
ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓄᑦ.  

2. ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᑎᑎᕋᕆᐊᓖᑦ ᓴᖅᑭᑕᓕᒫᓂ ᐃᓅᑉ ᑎᑎᖅᑲᖏᓐᓄᑦ ᑐᖅᑯᐃᕕᐊᓄᑦ, 
ᓇᓗᓇᐃᔭᑦᑎᐊᖅᓯᒪᔪᓂᒡᓗ ᓇᐃᓈᖅᓯᒪᔪᓂᑦ ᑭᓱᑦ ᓴᖅᑭᑕᐅᖕᒪᖔᖏᑦ; ᑭᓱᒧᓪᓗ ᐱᔾᔪᑎᖃᖕᒪᖔᑦ; ᑭᓇᒧᓪᓗ 
ᓴᖅᑭᑕᐅᖕᒪᖔᑦ; ᑭᐊᓗ ᓴᖅᑭᒻᒪᒑᒍ.   

3. ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᑭᓇᐅᓂᖓ ᐃᓅᑉ ᓴᖅᑭᕝᕕᐅᓂᐊᖅᑐᖅ ᐃᓅᑉ ᑎᑎᖅᑲᖁᑎᖏᓐᓂᑦ 
ᓇᓗᓇᐃᔭᖅᑕᐅᔭᕆᐊᖃᖅᐳᖅ. ᓈᒻᒪᙱᒻᒪ ᓯᕗᓪᓕᐅᓚᐅᖅᑐᓂᑦ ᓇᓗᓇᐃᔭᐅᑎᓂᒃ ᐊᑐᕆᐊᒃᓴᖅ ᑭᓇᐅᓂᕆᔭᒥᑦ.1 

4. ᓴᖅᑭᑕᐅᔪᓕᒫᑦ ᐃᓅᑉ ᑎᑎᖅᑲᖁᑎᖏ ᑎᑎᕋᖅᓯᒪᔪᙱᑦᑐᑦ ᓴᖅᑭᑕᐅᔪᓐᓇᖅᑐᓂᑦ (ᑕᑯᓗᒍ ᐅᖕᓇ) 
ᐊᖏᖅᑕᐅᓯᒪᔭᕆᐊᖃᖅᐳᑦ ᐃᓄᒃᒧᑦ ᓴᒃᑯᑕᐅᓚᐅᙱᓐᓂᖏᓐᓂᑦ ᐃᓅᑉ ᑎᑎᖅᑲᖁᑎᖏᑦ, ᐃᓚᐅᓪᓗᑎᒃ ᑭᒡᓕᒋᔭᐅᓇᑎᒃ: 
ᐃᓚᒋᔭᑦ ᐱᓇᓐᓇᕆᔭᓪᓗ; ᐃᖅᑲᓇᐃᔭᖅᑎᑦᑎᔨ; ᓇᓪᓕᐅᒃᑯᒻᒫᓕᕆᔨᑦ ᓴᐳᒻᓂᐊᖅᑎᑦ ᒪᓕᒐᓕᕆᔨ2.  

5. ᓴᖅᑭᑕᐅᔪᓐᓇᖅᑐᑦ ᑎᑎᖅᑲᑎᒍᑦ ᐊᖏᖅᑕᐅᓯᒪᔭᕆᐊᓖᑦ ᑭᓯᐊᓂ ᑖᒃᑯᐊ ᓴᖅᑭᑕᐅᓲᑦ ᐃᓅᑉ ᐸᖅᑭᔨᒐᓇᖏᓐᓄᑦ, 
ᑐᓴᖅᑎᑦᑎᓂᐊᕐᓗᑎᒃ ᐃᓚᒋᔭᒥᑦ, ᐱᔪᓐᓇᖅᑎᑦᑎᓂᐊᕐᓗᑎᒃ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓇᓪᓕᐅᒃᑯᒻᒫᓕᕆᔾᔪᑎᖏᓐᓄᑦ, 
ᑎᑎᕋᖅᑕᐅᕕᖕᓄᓪᓘᓐᓃᑦ ᖃᓂᒻᒪᓯᖕᓄᑦ ᑎᑎᖅᑲᓄᑦ.  ᑎᑎᕋᖅᓯᒪᔪᒥᑦ ᐊᖏᕈᑕᐅᔪᖅ ᓇᓗᓇᐃᖅᓯᓯᒪᔭᕆᐊᖃᖅᐳᑦ 

                                                           
1 ᑕᑯᓗᒍ ᐊᑐᕈᓐᓇᖕᓂᖅ ᑐᓴᖅᑕᐅᔪᒃᓴᓂᑦ ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓂᒃ ᐱᖁᔭᖓᓂ ᒪᓕᒋᐊᓕᒃ R-206-96 ᐊᑖᓂ 5(4) ᓇᓗᓇᐃᒃᑯᑕᐃᑦ 
ᐃᓄᖕᓄᑦ ᑐᒃᓯᕋᖅᑐᓄᑦ ᐊᖏᖅᑐᒧᓪᓘᓐᓃᑦ ᓴᖅᑭᑕᐅᓂᖏᓐᓄᑦ ᐃᓅᑉ ᑎᑎᖅᑲᖁᑎᖏ. 
2 ᑭᓯᐊᓂᓕ ᓴᐳᓐᓂᐊᖅᑎᓄᑦ ᒪᓕᒐᓕᕆᔨᒃᑯᓐᓄᑦ ᑐᓂᔭᐅᔪᑦ ᐅᑯᑎᒎᓇᖅ ᐊᑐᕈᓐᓇᖕᓂᖅ ᑐᓴᖅᑕᐅᔪᒃᓴᓂᑦ ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓂᒃ 
ᐱᖁᔭᖓᓂ ᐊᑖᓂ 48(c) (l)−ᓗ. 



ᓄᐊᑕᐅᓂᖏᑦ, ᐊᑐᖅᑕᐅᓂᖏᑦ ᓴᖅᑭᑕᐅᓂᖏᓪᓗ ᐃᓅᑉ ᑎᑎᖅᑲᖁᑎᖏᑦ ᖃᕆᑕᐅᔭᒃᑯᑦ ᐋᓐᓂᐊᕕᓕᐊᖅᑐᖅᓯᐅᑎᓕᕆᔾᔪᑎᖏᓐᓂᑦ 

ᒪᒃᐱᖅᑐᒐᖓ 3 6−ᒥᑦ 

ᒪᓕᒐᑎᒍᑦ ᐱᔪᓐᓇᖕᓂᖃᕐᕕᖓ ᑐᒃᓯᕋᖅᑑᑉ ᑐᙵᕕᒋᔭᖓ ᓄᐊᑦᑎᓂᐊᕐᓗᓂ ᐃᓅᑉ ᑎᑎᖅᑲᖁᑎᖏᓐᓂ ᐱᔾᔪᑖᓂᒡᓗ 
ᑎᑎᖅᑲᑦ ᐱᔪᒪᓂᖓᓂᑦ. 

6. ᓴᖅᑭᑕᐅᔪᓕᒫᑦ ᐃᓅᑉ ᑎᑎᖅᑲᖁᑎᖏᓐᓂ ᑭᒡᓕᖃᕆᐊᓖᑦ ᐊᑐᕆᐊᓕᖕᒧ ᐊᖏᖅᑕᐅᓯᒪᔪᒧᑦ ᐱᔾᔪᑖᓄᑦ.  
7. ᓴᖅᑭᑕᐅᔪᓐᓇᖅᑐᑦ - ᐅᓇᓂ ᓇᐃᓈᖅᓯᒪᔪᑦ ᓴᖅᑭᑕᐅᔪᓐᓇᖅᑐᑦ ᐊᑐᕈᓐᓇᖕᓂᖅ ᑐᓴᖅᑕᐅᔪᒃᓴᓂᑦ ᓴᐳᔾᔨᓯᒪᓂᕐᓗ 

ᖃᐅᔨᔭᐅᔭᕆᐊᖃᙱᑦᑐᓂᒃ ᐱᖁᔭᖓᓂ ᐊᓯᖏᓐᓂᒡᓗ ᒪᓕᒐᑎᒍᑦ ᐃᓄᒃ ᐊᖏᖅᓯᒪᙱᓪᓗᓂ. ᓴᖅᑭᑕᐅᔪᓐᓇᖅᑐᑦ 
ᒪᓕᒋᐊᓖᑦ ᓱᓕ ᐅᖃᐅᓯᐊᕌᓂᒃᓯᒪᔪᓂᑦ ᐊᑐᖅᑕᐅᔭᕆᐊᓕᖕᓂᑦ, ᐃᓚᓕᐅᑎᓪᓗᑎᒃ ᑭᒡᓕᖃᖅᑎᑕᐅᓂᖏᑦ ᓴᖅᑭᑕ 
ᐊᑐᕆᐊᓖᑦ ᐊᖏᖅᑕᐅᓯᒪᔪᒧᑦ ᐱᔾᔪᑖᓄᑦ, ᑎᑎᕋᖅᓗᒋᑦ ᓴᖅᑭᑕ ᓴᖅᑭᑕᐅᔪᓪᓗ ᐃᓗᓕᖏᑦ ᐱᔭᐅᑐᐃᓐᓇᕈᓐᓇᙱᑦᑐᑎᒍᑦ. 

 
ᑐᒃᓯᕋᖅᑎ ᓴᖅᑭᑕᐅᔪᓐᓇᖅᑐᑦ3 ᒪᓕᒐᑎᒍᑦ 

ᐱᔪᓐᓇᖕᓂᖃᕐᕕᖓ 
ᑲᑎᒪᔨᑦ 
ᖃᐅᔨᒋᐊᖕᓂᖕᒧᑦ 
ᐋᓐᓂᐊᓯᐅᑎᓕᕆᔨᐅᓂᖕ
ᒧᑦ ᐱᖁᔭᑎᒍ 

ᐃᓅᑉ ᑎᑎᖅᑲᖁᑎᖏ ᓴᖅᑭᑕᐅᑐᐃᓐᓇᕆᐊᓖᑦ ᑲᑎᒪᔨᑦ 
ᖃᐅᔨᒋᐊᖕᓂᖕᒧᑦ ᑐᓴᖅᑎᑕᐅᓚᐅᖅᑎᓪᓗᒋᑦ ᑕᐅᑐᒃᑐᒧᑦ 
ᓇᓗᓇᐃᕐᓯᔪᖅ ᑖᒃᑯᐊ ᑎᑎᖅᑲᐃᑦ 
ᐱᔭᐅᔭᕆᐊᖃᖕᓂᖏᓐᓂᑦ.4   

ᐋᓐᓂᐊᓯᐅᑎᓕᕆᔨᐅᓂᖕᒧᑦ 
ᐱᖁᔭ s. 31(1) & (2) 

ᐱᔨᑦᑎᕋᖅᑕᐅᔪᖅ ᐱᔨᑦᑎᕋᖅᑕᐅᔪᖅ ᑐᒃᓯᕋᕈᓐᓇᖅᑐᖅ ᑕᑯᔪᒪᓗᓂᒋᑦ 
ᑎᑎᖅᑲᖁᑎᖏᓐᓂᑦ ᐊᑐᕈᓐᓇᖕᓂᖅ ᑐᓴᖅᑕᐅᔪᒃᓴᓂᑦ 
ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓂᒃ ᐱᖁᔭᖓᓂ 
ᐱᖁᔭᖓᑎᒍᑦ (ᑭᒡᓕᖃᐅᕌᕐᔪᒃᓗᓂ). 
 
ᒥᓂᔅᑕᐅᑉ ᑐᒡᓕᖓ ᓴᖅᑭᑦᑎᑐᐃᓐᓇᕆᐊᓕᒃ ᑎᑎᖅᑲᓂᑦ 
ᐱᔾᔪᑎᓕᖕᓂᑦ ᐃᓱᒪᒃᑯᑦ ᑎᒥᒃᑯᓪᓘᓐᓃᑦ ᖃᓄᐃᓐᓂᕆᔭᓂᑦ 
ᐋᓐᓂᐊᓯᐅᑎᒧᑦ ᐊᓯᐊᓄᓪᓘᓐᓃᑦ ᖃᐅᔨᒪᔨᑕᖕᒧᑦ 
ᑐᑭᓯᓇᓱᒡᓗᓂ ᓴᖅᑭᑦᑎᓂᖅ ᑎᑎᖅᑲᓂᑦ 
ᐅᓗᕆᐊᓇᕋᔭᕋᓗᐊᖕᒪᖔᖓᓐᓂᑦ ᐃᓅᑉ ᐃᓱᒪᖓᓄᑦ 
ᑎᒥᖓᓄᓪᓘᓐᓃᑦ. 

ᐊᑐᕈᓐᓇᖕᓂᖅ 
ᑐᓴᖅᑕᐅᔪᒃᓴᓂᑦ 
ᓴᐳᔾᔨᓯᒪᓂᕐᓗ 
ᖃᐅᔨᔭᐅᔭᕆᐊᖃᙱᑦᑐᓂᒃ 
ᐱᖁᔭᖓᓂ s.5 
 
ᐊᑐᕈᓐᓇᖕᓂᖅ 
ᑐᓴᖅᑕᐅᔪᒃᓴᓂᑦ 
ᓴᐳᔾᔨᓯᒪᓂᕐᓗ 
ᖃᐅᔨᔭᐅᔭᕆᐊᖃᙱᑦᑐᓂᒃ 
ᐱᖁᔭᖓᓂ ᒪᓕᒋᐊᓖᑦ s.4 

ᑐᖁᖓᔪᓕᕆᔨ ᐱᔭᐅᓚᐅᖅᑎᓪᓗᒍ ᐱᔪᓐᓇᐅᑎ ᑎᑎᕋᖅᑕᐅᓯᒪᔪᖅ 
ᑐᖁᖓᔪᓕᕆᔨᒧᑦ ᑎᒥᒥᑦ ᐋᑦᑎᓂᐊᕐᓗᓂ, 
ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓴᖅᑭᑦᑎᑐᐃᓐᓇᕆᐊᓖᑦ ᐃᓅᑉ 
ᑎᑎᖅᑲᖁᑎᖏᓐᓂ ᑐᖁᖓᔪᓕᕆᔨᒧᑦ ᐃᑲᔫᑕᐅᓂᐊᕐᓗᓂ 
ᖃᐅᔨᓴᖕᓂᖕᒧᑦ ᑐᖁᓂᖕᒧᑦ. 

ᑐᖁᖓᔪᓕᕆᓂᖕᒧᑦ 
ᐱᖁᔭᖅ s.9. (1) 

ᐸᖅᑭᔨ/ᓱᕈᓯᖕᓂᑦ 
ᓴᐳᔾᔨᔨ 

ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓴᖅᑭᑦᑎᑐᐃᓐᓇᕆᐊᖃᖅᐳᑦ 
ᐃᓅᑉ ᑎᑎᖅᑲᖁᑎᖏᓐᓂ ᐃᓅᑉ ᐃᖅᑲᖅᑐᐃᕕᒃᑯᑦ 
ᐸᖅᑭᔨᓕᐊᕆᓯᒪᔭᖓᓄᑦ ᓴᖅᑭᑦᑎᓚᐅᖅᑎᓪᓗᒍ ᐸᖅᑭᓂᖕᒧᑦ 
ᑎᓕᐅᕆᔾᔪᑎᒥᑦ ᑎᑎᕋᖅᓯᒪᔪᑦ ᐸᖅᑭᔨᐅᑉ ᑭᓱᓪᓚᕆᑦ 
ᐱᔪᓐᓇᖕᓂᖏᓐᓂᑦ ᓴᖅᑭᑕᐅᔪᓐᓇᖅᑐᓂᑦ ᐃᓅᑉ 
ᑎᑎᖅᑲᖁᑎᖏᓐᓂᑦ ᖃᓄᑎᒋᓗ ᐸᖅᑭᓂᖓ 
ᐊᑯᓂᐅᑎᒋᖕᒪᖔᑦ.   

ᐸᖅᑭᓂᖕᒧᑦ ᐸᐸᑦᑎᓂᖕᒧᓪᓗ 
ᐱᖁᔭᖅ s.11(2)  
 

ᐃᓅᑉ ᑎᑎᖅᑲᖁᑎᖏ ᓴᖅᑭᑕᐅᑐᐃᓐᓇᕆᐊᖃᖅᐳᑦ 
ᓱᕈᓯᖕᓂᑦ ᓴᐳᔾᔨᔨᒧᑦ ᑖᓐᓇ ᐃᓄᒃ ᐸᖅᑭᔭᐅᑲᐃᓐᓇᖅᐸᑦ 
ᐸᖅᑭᔭᐅᓯᒪᐃᓐᓇᖕᓂᐊᖅᐸᓪᓘᓐᓃᑦ ᑐᑭᒧᐊᒃᑎᑦᑎᔨᒧ 
ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᒃᑯᓐᓄ. 
ᑎᓕᐅᕆᔾᔪᑎᐅᑉ ᐸᖅᑭᔪᓐᓇᐅᑎᖃᖕᓂᖕᒧᑦ 
ᐸᖅᑭᑲᐃᓐᓇᕈᓐᓇᐅᑎᒧᓪᓘᓐᓃᑦ ᓴᖅᑭᑦᑎᔭᕆᐊᓕᒃ. 

ᐋᓐᓂᐊᕕᖕᓂᑦ ᐱᐅᓯᖏᓐᓄᑦ 
ᒪᓕᒐᒃᓴᑦ s.74(1)(g) 
 

                                                           
3 ᒪᓕᒐᓕᐅᕐᕕᖕᒥᑦ ᐱᔪᓐᓇᖕᓂᓖᑦ ᓴᖅᑭᑦᑎᓂᖕᒥᑦ ᐃᓅᑉ ᑎᑎᖅᑲᖁᑎᖏᓐᓂᑦ ᐊᔪᙱᑎᑕᐅᕗᑦ ᐅᕙᓂ ᐊᔾᔨᒋᓂᐊᕐᓗᓂᐅᒃ ᓴᖅᑭᑦᑎᓂᖅ ᐃᓅᑉ 
ᐋᓐᓂᐊᕕᓕᐊᕈᑎᕕᓂᖏᓐᓂᑦ ᐊᑐᖅᑐᑦ ᐋᓐᓂᐊᕕᖕᓂᑦ; ᑖᓐᓇ ᒪᓕᒐᑎᒍᑦ ᐱᔪᓐᓇᖕᓂᖃᕐᕕᖓ ᐱᔪᓐᓇᖅᑎᑦᑎᑐᐃᓐᓇᕆᐊᓕᒃ ᐊᒥᓲᓂᕐᓴᓂᑦ ᓴᖅᑭᑦᑎᓂᖕᓂᑦ 
ᐃᓅᑉ ᑎᑎᖅᑲᖁᑎᖏᑦ ᑐᕌᖓᙱᑦᑐᑦ ᐋᓐᓂᐊᕕᖕᓂᑦ.  
4 ᑖᓐᓇ ᐋᓐᓂᐊᓯᐅᑎᓕᕆᔨᐅᓂᖕᒧᑦ ᐱᖁᔭ ᐱᔪᓐᓇᖅᑎᑦᑎᙱᑦᑐᖅ ᓴᖅᑭᑕᐅᓂᖓᓂᑦ ᐃᓅᑉ ᑎᑎᖅᑲᖁᑎᖏᓐᓂᑦ ᐃᓄᒃ ᐊᖏᖅᓯᒪᙱᓪᓗᓂ ᑭᓯᐊᓂ 
ᑐᑭᓯᓂᐊᖕᓂᖅᑕᖃᓕᕈᓂ ᑎᑎᖃᖅᓯᒪᔪᒥᑦ ᐃᓗᐊᓂ 31(1) & (2). 



ᓄᐊᑕᐅᓂᖏᑦ, ᐊᑐᖅᑕᐅᓂᖏᑦ ᓴᖅᑭᑕᐅᓂᖏᓪᓗ ᐃᓅᑉ ᑎᑎᖅᑲᖁᑎᖏᑦ ᖃᕆᑕᐅᔭᒃᑯᑦ ᐋᓐᓂᐊᕕᓕᐊᖅᑐᖅᓯᐅᑎᓕᕆᔾᔪᑎᖏᓐᓂᑦ 

ᑐᒃᓯᕋᖅᑎ ᓴᖅᑭᑕᐅᔪᓐᓇᖅᑐᑦ3 ᒪᓕᒐᑎᒍᑦ 
ᐱᔪᓐᓇᖕᓂᖃᕐᕕᖓ 

ᐃᓄᒃ ᑎᒍᔭᐅᓯᒪᒃᐸᑦ ᐊᓯᐊᓂᒡᓗ ᑎᓕᐅᕆᔾᔪᑎᖃᙱᓪᓗᓂ, 
ᐃᓅᑉ ᑎᑎᖅᑲᖁᑎᖏᑦ ᓴᖅᑭᑕᐅᑐᐃᓐᓇᕆᐊᓖᑦ ᓱᕈᓯᖕᓂᑦ 
ᓴᐳᔾᔨᔨᒧᑦ ᐃᓱᖃᕐᓗᓂ ᐱᔾᔪᑖᓄᑦ ᒫᓐᓇᐅᔪᖅ 
ᐸᖅᑭᔭᐅᓂᖓᓂ ᐃᓅᓕᓴᖅᑕᐅᓂᖓᓂᒡᓗ. 

ᓄᑕᖅᑲᓄᑦ ᐃᓚᒌᓄᓪᓗ 
ᐱᔨᑦᑎᕋᖅᑎᒃᑯ Act s.35 
 
 

ᐋᓐᓂᐊᖃᖕᓇᙱᑦᑐᓕᕆ
ᔨᒃᑯᑦ 
ᓇᓪᓕᐅᒃᑯᒻᒫᓕᕆᔨᒃᑯᖏ
ᑦ 

ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓴᖅᑭᑦᑎᑐᐃᓐᓇᕆᐊᖃᖅᐳᑦ 
ᐃᓅᑉ ᑎᑎᖅᑲᖁᑎᖏᓐᓂᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ 
ᓇᓪᓕᐅᒃᑯᒻᒫᓕᕆᔨᒃᑯᖏᓐᓄᑦ ᑎᑎᖅᑭᕆᔾᔪᑎᒃᓴᓄᑦ 
ᐊᑭᓕᐅᑎᒃᓴᓄᓪᓗ.  

ᐊᑐᕈᓐᓇᖕᓂᖅ 
ᑐᓴᖅᑕᐅᔪᒃᓴᓂᑦ 
ᓴᐳᔾᔨᓯᒪᓂᕐᓗ 
ᖃᐅᔨᔭᐅᔭᕆᐊᖃᙱᑦᑐᓂᒃ 
ᐱᖁᔭᖓᓂ s.48(a) 

ᐋᓐᓂᐊᖃᖕᓇᙱᑦᑐᓕᕆ
ᔨᒃᑯᑦ ᓄᓇᕗᑦ 
ᒐᕙᒪᒃᑲᖏᑦᑕ 
ᓯᓚᑖᓃᑦᑐᑦ 
ᐸᖅᑭᔨᐅᖃᑕᐅᔪᑦ 

ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓴᖅᑭᑦᑎᑐᐃᓐᓇᕆᐊᖃᖅᐳᑦ 
ᐃᓅᑉ ᑎᑎᖅᑲᖁᑎᖏᓐᓂᑦ ᐋᓐᓂᐊᓯᐅᑎᓕᕆᔨᒃᑯᓐᓄᑦ 
ᐋᓐᓂᐊᕕᖕᓄᓪᓗ ᓄᓇᕘᑉ−ᓯᓚᑖᓃᑦᑐᓄᑦ, 
ᐸᖅᑭᔨᐅᖃᑕᐅᓗᑎᒃ, ᐸᖅᑭᔭᐅᓂᐊᖕᓂᖓᓄᑦ.   

ᐊᑐᕈᓐᓇᖕᓂᖅ 
ᑐᓴᖅᑕᐅᔪᒃᓴᓂᑦ 
ᓴᐳᔾᔨᓯᒪᓂᕐᓗ 
ᖃᐅᔨᔭᐅᔭᕆᐊᖃᙱᑦᑐᓂᒃ 
ᐱᖁᔭᖓᓂ s.48(a) 

ᑎᑎᖅᑲᕆᔭᓄᑦ 
ᑐᓴᐅᒪᔭᐅᔭᕆᐊᖃᙱᑦᑐ
ᓕᕆᓂᖕᒧᑦ ᑲᒥᓯᓇ 
ᓄᓇᕗᒻᒥᑦ 

ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓴᖅᑭᑦᑎᑐᐃᓐᓇᕆᐊᖃᖅᐳᑦ 
ᐃᓅᑉ ᑎᑎᖅᑲᖁᑎᖏᓐᓂᑦ ᑎᑎᖅᑲᕆᔭᓄᑦ 
ᑐᓴᐅᒪᔭᐅᔭᕆᐊᖃᙱᑦᑐᓕᕆᓂᖕᒧᓪᓗ ᑲᒥᓯᓇᒧᑦ ᑎᑎᖅᑲᐃᑦ 
ᐱᔭᐅᔭᕆᐊᖃᖅᐸᑕ ᐱᓕᕆᐊᕆᔭᐅᓇᔭᖅᑐᒧᑦ ᑲᒥᓯᓇᒧᑦ.  

ᐊᑐᕈᓐᓇᖕᓂᖅ 
ᑐᓴᖅᑕᐅᔪᒃᓴᓂᑦ 
ᓴᐳᔾᔨᓯᒪᓂᕐᓗ 
ᖃᐅᔨᔭᐅᔭᕆᐊᖃᙱᑦᑐᓂᒃ 
ᐱᖁᔭᖓᓂ s.48(i) 

ᐋᓐᓂᐊᖃᖕᓇᙱᑦᑐᓕᕆ
ᔨᒻᒪᕆᒃ 

ᑎᑎᖅᑲᒃᑯᑦ ᑐᒃᓯᕋᖅᑐᖃᖅᐸᑦ, ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ 
ᓴᖅᑭᑦᑎᑐᐃᓐᓇᕆᐊᖃᖅᐳᑦ ᐃᓅᑉ ᑎᑎᖅᑲᖁᑎᖏᓐᓂᑦ 
ᐋᓐᓂᐊᖃᖕᓇᙱᑦᑐᓕᕆᔨᒻᒪᕆᖕᒧᑦ.   

ᐋᓐᓂᐊᕕᖕᓂᑦ ᐱᐅᓯᖏᓐᓄᑦ 
ᒪᓕᒐᒃᓴᑦ s.74(1)(b) 

ᐃᓚᒋᔭᖅ ᐃᓅᑉ ᑎᑎᖅᑲᖁᑎᖏ ᓴᖅᑭᑕᐅᑐᐃᓐᓇᕆᐊᖃᖅᐳᑦ 
ᑐᓴᖅᑎᑦᑎᓂᐊᕐᓗᑎᒃ ᐃᓚᒋᔭᒥᑦ ᐋᓐᓂᖅᐸᑦ, ᐋᓐᓂᐊᓕᖅᐸᑦ 
ᐃᓅᔪᓐᓃᖅᐸᓪᓘᓐᓃᑦ ᑭᓯᐊᓂᓕ 
ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓴᖅᑭᑦᑎᙱᑐᐃᓐᓇᕆᐊᓖᑦ 
ᐱᔾᔪᑕᐅᔪᒥᑦ ᐋᓐᓂᐊᖕᓂᖓᓄᑦ ᐋᓐᓂᐊᓕᖕᓂᖓᓄᓪᓘᓐᓃᑦ. 

ᐊᑐᕈᓐᓇᖕᓂᖅ 
ᑐᓴᖅᑕᐅᔪᒃᓴᓂᑦ 
ᓴᐳᔾᔨᓯᒪᓂᕐᓗ 
ᖃᐅᔨᔭᐅᔭᕆᐊᖃᙱᑦᑐᓂᒃ 
ᐱᖁᔭᖓᓂ s.48(r) 

ᑎᑎᕋᖅᑎ ᖃᓂᒻᒪᓯᖕᓄᑦ 
ᑎᑎᕋᕐᕕᐅᓲᓄᑦ 

ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓴᖅᑭᑦᑎᑐᐃᓐᓇᕆᐊᖃᖅᐳᑦ 
ᐃᓅᑉ ᑎᑎᖅᑲᖁᑎᖏᓐᓂ, ᐊᖏᖅᑕᐅᓯᒪᓗᓂ ᑎᑎᕋᖅᑎᒧᑦ 
ᖃᓂᒻᒪᓯᖕᓂᑦ, ᐋᓐᓂᐊᓯᐅᑎ ᖃᐅᔨᓴᐃᓚᐅᖅᑎᓪᓗᒍ, 
ᖃᓄᐃᓕᓯᓚᐅᖅᑎᓪᓗᒍ ᐃᓅᓕᓴᐃᓚᐅᖅᑎᓪᓗᒍᓘᓐᓃᑦ 
ᑕᒪᒃᑯᓂᖓ ᐅᖃᐅᓯᐅᔭᕆᐊᖃᓲᓂᑦ ᖃᓂᒻᒪᓯᖕᓂᑦ 
ᖃᐅᔨᓴᕈᓂᓘᓐᓃᑦ ᖃᐅᔨᓴᐃᔭᕆᐊᖃᕈᓂᓘᓐᓃᑦ 
ᐅᖃᐅᓯᐅᔭᕆᐊᖃᓲᓂᑦ ᖃᐅᔨᓴᖕᓂᖕᒧᑦ.  ᑭᒡᓕᖃᕆᐊᓖᑦ 
ᑐᓴᖅᑕᐅᔪᒃᓴ ᐊᖏᖅᑕᐅᓯᒪᔪᑦ ᖃᓂᒻᒪᓯᖕᓄᑦ ᑎᑎᕋᕐᑕᐅᕖᑦ 
ᐱᖁᔭᖓᑎᒍᑦ. 

ᖃᓂᒻᒪᓯᖕᓄᑦ 
ᑎᑎᕋᐅᖅᑕᐅᕖᑦ ᐱᖁᔭᖏᑦ 
s.3 & s.5 

ᖃᐅᔨᓴᖅᑎ  ᐃᓅᑉ ᑎᑎᖅᑲᖁᑎᖏ ᓴᖅᑭᑕᐅᑐᐃᓐᓇᕆᐊᖃᖅᐳᑦ 
ᖃᐅᔨᓴᐃᔾᔪᑕᐅᓂᐊᕐᓗᓂ ᐊᖏᖅᑕᐅᒃᐸᑦ ᐊᑐᕈᓐᓇᖕᓂᖅ 
ᑐᓴᖅᑕᐅᔪᒃᓴᓂᑦ ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓂᒃ 
ᐱᖁᔭᖓᓂ ᐊᖏᖅᑕᐅᓗᓂᓗ ᓄᓇᕗᑦ ᒐᕙᒪᒃᑯᖏᑦᑕ 
ᖃᐅᔨᓴᖅᑎᖏᑦᑕ ᑲᑎᒪᔨᕋᓛᖏᓐᓄᑦ ᒥᓂᔅᑕᐅᑉ ᑐᒡᓕᖓᓐᓄ 
ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓄᑦ, ᑕᒪᓐᓇ 
ᓴᖅᑭᑕᐅᓂᐊᖅᑐᑦ ᒪᓕᑦᑎᐊᑐᐊᖅᐸᑦ ᐊᑐᕈᓐᓇᖕᓂᖅ 
ᑐᓴᖅᑕᐅᔪᒃᓴᓂᑦ ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓂᒃ 
ᐱᖁᔭᖓᓂ ᐊᑐᖅᑕᐅᔭᕆᐊᓕᖕᓂᑦ. 

ᐊᑐᕈᓐᓇᖕᓂᖅ 
ᑐᓴᖅᑕᐅᔪᒃᓴᓂᑦ 
ᓴᐳᔾᔨᓯᒪᓂᕐᓗ 
ᖃᐅᔨᔭᐅᔭᕆᐊᖃᙱᑦᑐᓂᒃ 
ᐱᖁᔭᖓᓂ s49(d)  
ᒪᓕᒋᐊᓕᒃᓗ R-206-96 
s.8 
 



ᓄᐊᑕᐅᓂᖏᑦ, ᐊᑐᖅᑕᐅᓂᖏᑦ ᓴᖅᑭᑕᐅᓂᖏᓪᓗ ᐃᓅᑉ ᑎᑎᖅᑲᖁᑎᖏᑦ ᖃᕆᑕᐅᔭᒃᑯᑦ ᐋᓐᓂᐊᕕᓕᐊᖅᑐᖅᓯᐅᑎᓕᕆᔾᔪᑎᖏᓐᓂᑦ 

ᑭᖑᓪᓕᖅᐹᒥᑦ ᕿᒥᕐᕈᔭᑦ: ᒫᑦᓯ 28, 2017                                                                                   
ᒪᒃᐱᖅᑐᒐᖓ 5 6−ᒥᑦ 

ᑐᒃᓯᕋᖅᑎ ᓴᖅᑭᑕᐅᔪᓐᓇᖅᑐᑦ3 ᒪᓕᒐᑎᒍᑦ 
ᐱᔪᓐᓇᖕᓂᖃᕐᕕᖓ 

ᑭᖑᕝᕕᐅᑎᓯᒪᔪᖅ 
ᐊᖏᖅᑎ 

ᑭᖑᕝᕕᐅᑎᓯᒪᔪᖕᒥᑦ ᐊᖏᖅᑎ ᐱᔪᓐᓇᖅᐳᖅ ᑎᑎᖅᑲᓕᒫᓂᑦ 
ᐃᓅᑉ ᒥᒃᓵᓅᖓᔪᓂ ᐃᓅᓕᓴᐅᑎᒃᓴᖓᓄ ᑐᒃᓯᕋᖕᓂᐊᕐᓗᓂ 
ᐊᑐᖅᑕᐅᔭᕆᐊᓕᒃ ᑐᓴᐅᒪᓂᒃᑯᑦ ᐊᖏᖕᓂᖅ. 
 
ᐃᓄᒃ ᐃᓱᒪᒥᒍᑦ ᑕᐃᒫᑦᑎᐊᖑᙱᑦᑯᓂ, ᑭᖑᕝᕕᐅᑎᓯᒪᔪᑦ 
ᐊᖏᖅᑎ ᕿᒥᕐᕈᔪᓐᓇᖅᐳᑦ ᐊᔾᔨᖏᓐᓂᒡᓗ ᐱᔪᓐᓇᖅᖢᓂ 
ᐃᓅᑉ ᐋᓐᓂᐊᕕᓕᐊᕈᑎᕕᓂᖏᓐᓂᑦ.   
 
ᐃᓄ ᐃᓱᒪᒥᒍᑦ ᖃᓄᐃᙱᑦᑎᐊᖅᐸᑦ, ᐃᓄᒃ 
ᑭᖑᕝᕕᐅᑎᑦᑎᔨᐅᔪᑦ ᖃᓄᐃᓕᖅᑎᓪᓗᒍ ᕿᒥᕐᕈᔪᓐᓇᖅᐳᖅ 
ᐊᔾᔨᖏᓐᓂᒡᓗ ᐃᓚᐃᓐᓇᖏᓐᓂ ᐋᓐᓂᐊᕕᓕᐊᖅᓯᐅᑎᓂ 
ᐋᖅᑭᒋᐊᕈᑕᐅᓂᐊᕈᓂ ᐊᖏᖅᑎᐅᑉ ᐋᖅᑭᒃᑕᖑᓄ. 

ᐃᓱᒪᓕᕆᓂᖕᒧᑦ ᐱᖁᔭᖅ 
s.19.4 and s. 49.4 

ᐃᖅᑲᖅᑐᐃᕕᒃᑯᑦ, 
ᐱᔪᓐᓇᐅᑎᒃᑯᑦ, 
ᑎᓕᐅᕆᔾᔪᑎᒃᑯᓪᓘᓐᓃᑦ 

ᑐᒃᓯᕋᐅᑏᑦ ᐃᓅᑉ ᑎᑎᖅᑲᖁᑎᖏᓐᓂ ᐃᖅᑲᖅᑐᐃᕕᒃᑯᑦ, 
ᐱᔪᓐᓇᐅᑎᒃᑯᑦ ᑎᓕᐅᕆᔾᔪᑎᒃᑯᓪᓘᓐᓃᑦ ᐃᖅᑲᖅᑐᐃᕕᒃ 
ᐊᖏᖅᓯᑎᓪᓗᒍ ᓴᖅᑭᑦᑎᓂᖕᒥᑦ ᑭᓱᓪᓚᕆᖕᓂᑦ.  ᓴᖅᑭᑦᑎᓃᑦ 
ᑎᑎᖅᑲᓂᑦ ᑭᒡᓕᖃᕆᐊᓖᑦ ᐱᔪᓐᓇᐅᑖᓄᑦ, 
ᐃᖅᑲᖅᑐᐃᕕᒃᑯᑦ, ᑎᓕᐅᕆᔾᔪᑎᒃᑯᓪᓘᓐᓃᑦ.  

ᐊᑐᕈᓐᓇᖕᓂᖅ 
ᑐᓴᖅᑕᐅᔪᒃᓴᓂᑦ 
ᓴᐳᔾᔨᓯᒪᓂᕐᓗ 
ᖃᐅᔨᔭᐅᔭᕆᐊᖃᙱᑦᑐᓂᒃ 
ᐱᖁᔭᖓᓂ s.48(n) 

ᐅᓇᑕᖅᑐᒃᓴᓕᕆᔨᒃᑯᑦ ᑎᑎᖅᑲᑎᒍᑦ ᑐᒃᓯᕋᖅᐸᑕ ᐅᓇᑕᖅᑐᒃᓴᓕᕆᔨᒃᑯᑦ, 
ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓴᖅᑭᑦᑎᑐᐃᓐᓇᕆᐊᖃᖅᐳᑦ 
ᐃᓅᑉ ᑎᑎᖅᑲᖁᑎᖏᓐᓂ ᐅᓇᑕᖅᑐᒃᓴᓕᕆᔨᒃᑯᓐᓄᑦ (ᑲᓇᑕ) 
ᑖᓐᓇ ᐃᓄᒃ ᐃᓚᒋᔭᐅᒃᐸᑦ ᐃᓚᒋᔭᐅᓚᐅᖅᓯᒪᒃᐸᓪᓘᓐᓃᑦ 
ᐅᓇᑕᖅᑐᒃᓴᓂᑦ ᑲᓇᑕᒥᑦ, ᐱᔪᓐᓇᖅᑐᕐᓘᓐᓃᑦ 
ᐱᔨᑦᑎᕋᐅᑎᓂᑦ ᐅᓇᑕᖅᑐᒃᓴᒃᑯᓐᓂᑦ. 

ᐋᓐᓂᐊᕕᖕᓂᑦ ᐱᐅᓯᖏᓐᓄᑦ 
ᒪᓕᒐᒃᓴᑦ s.74(i) 

ᑭᒡᓕᓯᓂᐊᖅᑎᒃᑯ ᐃᓅᑉ ᑎᑎᖅᑲᖁᑎᖏ ᐱᔭᐅᔭᕆᐊᓖᑦ 
ᑎᑎᖃᖅᑕᐅᓂᐊᕐᓗᑎᒃ ᐃᓅᔪᑦ, ᐃᓄᖅᑐᑦ, ᑐᖁᔪᓪᓘᓐᓃᑦ 
ᓴᖅᑭᑕᐅᑐᐃᓐᓇᕆᐊᖃᖅᐳᑦ ᑭᒡᓕᓯᓂᐊᖅᑎᒃᑯᑦ 
ᑎᑎᕋᕐᕕᐊᓄᑦ. 

ᑭᒡᓕᓯᓂᐊᖕᓂᖕᒧᑦ ᐱᖁᔭᖅ 
s.2, 12 & 19  

ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓂᒡᓗ 
ᖃᐅᔨᓴᖅᑎᑦ 

ᑎᑎᖅᑲᖅᑖᓚᐅᖅᑎᓪᓗᒋᑦ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒻᒫᓕᕆᔨᒃᑯᓐᓂᑦ, ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ 
ᓴᖅᑭᑦᑎᑐᐃᓐᓇᕆᐊᖃᖅᐳᑦ ᖃᓄᐃᑦᑐᑐᐃᓐᓇᖕᓂᑦ ᐃᓅᑉ 
ᑎᑎᖅᑲᖁᑎᖏᓐᓂ ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓂᒡᓗ ᖃᐅᔨᓴᖅᑎᑦ 
ᖃᐅᔨᓇᓱᖃᓪᓗᒋᑦ ᓇᓪᓕᐅᒃᑯᒻᒫᕈᓐᓇᕋᔭᖕᒪᖔᑦ. 
 
ᐋᓐᓂᐊᓯᐅᑎ ᖃᐅᔨᓴᖅᑐᖅ ᐃᖅᑲᓇᐃᔭᖅᑎᒥᑦ ᒪᓕᒃᖢᓂ 
ᐃᖅᑲᓇᐃᔭᖅᑎ ᓇᓪᓕᐅᒃᑯᒻᒫᖏᓐᓄᑦ ᐱᖁᔮᓂᑦ 
ᐱᔪᓐᓇᖕᓂᖃᖅᐳᖅ ᐅᓂᒃᑳᒥᑦ ᓇᒃᓯᐅᔾᔨᔭᕆᐊᒃᓴᖅ 
ᖃᐅᔨᓴᖅᑎᓄᑦ, ᐅᓂᒃᑳᖃᑐᐃᓐᓇᕆᐊᓕᒃ ᐃᓅᑉ ᒥᓵᓄᑦ. 

ᐃᖅᑲᓇᐃᔭᖅᑎᑦ 
ᓇᓪᓕᐅᒃᑯᒫᖏᓐᓄᑦ 
ᐱᖁᔭᖅ s.30 
 
ᐋᓐᓂᐊᕕᖕᓂᑦ ᐱᐅᓯᖏᓐᓄᑦ 
ᒪᓕᒐᒃᓴᑦ s.74(1)(h) 
 
ᐃᖅᑲᓇᐃᔭᖅᑎᑦ 
ᓇᓪᓕᐅᒃᑯᒫᖏᓐᓄᑦ 
ᐱᖁᔭᖅ s.25(1) 



ᓄᐊᑕᐅᓂᖏᑦ, ᐊᑐᖅᑕᐅᓂᖏᑦ ᓴᖅᑭᑕᐅᓂᖏᓪᓗ ᐃᓅᑉ ᑎᑎᖅᑲᖁᑎᖏᑦ ᖃᕆᑕᐅᔭᒃᑯᑦ ᐋᓐᓂᐊᕕᓕᐊᖅᑐᖅᓯᐅᑎᓕᕆᔾᔪᑎᖏᓐᓂᑦ 

ᑭᖑᓪᓕᖅᐹᒥᑦ ᕿᒥᕐᕈᔭᑦ: ᒫᑦᓯ 28, 2017                                                                                   
ᒪᒃᐱᖅᑐᒐᖓ 6 6−ᒥᑦ 

ᑐᒃᓯᕋᖅᑎ ᓴᖅᑭᑕᐅᔪᓐᓇᖅᑐᑦ3 ᒪᓕᒐᑎᒍᑦ 
ᐱᔪᓐᓇᖕᓂᖃᕐᕕᖓ 

ᐊᓯᖏᑦ ᐃᓅᑉ ᑎᑎᖅᑲᖁᑎᖏ ᓴᖅᑭᑕᐅᑐᐃᓐᓇᕆᐊᖃᖅᐳᑦ 
ᐊᖏᖅᑕᐅᓯᒪᒃᐸᑦ ᒪᓕᒐᑎᒍᑦ ᓄᓇᕗᒻᒥᑦ ᑲᓇᑕᒥᓪᓘᓐᓃᑦ.5  
 
ᐃᓅᑉ ᑎᑎᖅᑲᖁᑎᖏ ᓴᖅᑭᑕᐅᑐᐃᓐᓇᕆᐊᖃᖅᐳᑦ 
ᓴᖅᑭᑦᑎᔭᕆᐊᖃᓪᓚᕆᒃᐸᑕ ᓴᐳᑎᔾᔪᑕᐅᓂᐊᕐᓗᓂ ᐃᓅᑉ 
ᐃᓱᒪᖓᓄᑦ ᑎᒥᖓᓄᓪᓘᓐᓃᑦ.   
 
ᐃᓅᑉ ᑎᑎᖅᑲᖁᑎᖏ ᓴᖅᑭᑕᐅᑐᐃᓐᓇᕆᐊᖃᖅᐳᑦ 
ᓴᖅᑭᑦᑎᓂᑦ ᐃᓄᓕᒫᓄᑦ ᐊᑑᑎᖃᖕᓂᐊᖅᐸᑦ 
ᐊᑑᑎᖃᕋᔭᖅᐸᓪᓘᓐᓃᑦ ᐃᓄᖕᒧᑦ ᑖᑉᓱᒪ ᐃᓅᑉ 
ᑎᑎᖅᑲᖁᑎᖏ ᑐᕌᖓᒃᐸᑦ ᐊᖏᖅᑕᐅᓯᒪᓗᓂ ᒥᓂᔅᑕᐅᑉ 
ᑐᒡᓕᖓ. 
 
ᐃᓅᑉ ᑎᑎᖅᑲᖁᑎᖏ ᓴᖅᑭᑕᐅᑐᐃᓐᓇᕆᐊᖃᖅᐳᑦ 
ᕿᒥᕐᕈᔭᐅᑦᑎᐊᕐᓂᐊᕐᓗᑎᒃ ᒐᕙᒪᒃᑯᓐᓂᑦ ᐱᓕᕆᐊᖏᓐᓄᑦ 
ᕿᒥᕐᕈᔭᕆᐊᖃᖕᓃᑦ ᐱᔭᕆᐊᖃᖅᑎᓯᒪᔪᑦ ᒪᓕᒐᑎᒍᑦ, 
ᒪᓕᒋᐊᓕᒃᑎᒍᑦ ᐃᓄᓕᒫᓄᓪᓘᓐᓃᑦ ᐊᑐᐊᒐᖏᑎᒍᑦ.  
 
ᐃᓅᑉ ᑎᑎᖅᑲᖁᑎᖏ ᓴᖅᑭᑕᐅᑐᐃᓐᓇᕆᐊᖃᖅᐳᑦ 
ᖃᐅᔨᓴᖅᑕᐅᓂᐊᕐᓗᑎᒃ ᖃᐅᔨᓴᖅᑎᒻᒪᕆᖕᒧᑦ 
ᑮᓇᐅᔭᓕᕆᔨᒃᑯᓐᓄᓪᓘᓐᓃᑦ. 

ᐊᑐᕈᓐᓇᖕᓂᖅ 
ᑐᓴᖅᑕᐅᔪᒃᓴᓂᑦ 
ᓴᐳᔾᔨᓯᒪᓂᕐᓗ 
ᖃᐅᔨᔭᐅᔭᕆᐊᖃᙱᑦᑐᓂᒃ 
ᐱᖁᔭᖓᓂ s.48(q) 
 
 
 
ᐊᑐᕈᓐᓇᖕᓂᖅ 
ᑐᓴᖅᑕᐅᔪᒃᓴᓂᑦ 
ᓴᐳᔾᔨᓯᒪᓂᕐᓗ 
ᖃᐅᔨᔭᐅᔭᕆᐊᖃᙱᑦᑐᓂᒃ 
ᐱᖁᔭᖓᓂ s.48(s) 
 
 
 
 
ᒪᓕᒋᐊᓕᑦ R-206-96 s.6 
 
 
 
ᐊᑐᕈᓐᓇᖕᓂᖅ 
ᑐᓴᖅᑕᐅᔪᒃᓴᓂᑦ 
ᓴᐳᔾᔨᓯᒪᓂᕐᓗ 
ᖃᐅᔨᔭᐅᔭᕆᐊᖃᙱᑦᑐᓂᒃ 
ᐱᖁᔭᖓᓂ s.48(j)  
ᒪᓕᒋᐊᓕᑦ R-206-96 s.7 

 
 

8. ᐊᑐᖅᑕᐅᓂᖓ ᐆᒪ ᑎᓕᐅᕆᔾᔪᑎᐅᑉ 
ᐅᓇ ᑎᓕᐅᕆᔾᔪᑎ ᕿᒥᕐᕈᔭᐅᖃᑦᑕᖕᓂᐊᖅᐳᖅ ᐊᕐᕌᒍᑕᒫᑦ ᒥᓂᔅᑕᐅᑉ ᑐᒡᓕᐊᓄ ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓄᑦ 
ᑲᙳᓇᖅᑐᓂᒡᓘᓐᓃᑦ ᓯᖁᒥᑦᑎᔪᖃᖅᐸᑦ ᖃᐅᔨᓵᖑᔪᓂ ᐊᖏᖅᑕᐅᓯᒪᔪᓂᑦ ᓄᐊᑕᐅᓂᖕᓂᑦ, ᐊᑐᖅᑕᐅᓂᖏᓐᓂᑦ 
ᓴᖅᑭᑕᐅᓂᖏᓐᓂᒡᓘᓐᓃᑦ ᐃᓅᑉ ᑎᑎᖅᑲᖁᑎᖏᑦ ᓈᒻᒪᙱᑦᑐᖅᓯᐊᕐᓂᖕᒥᓪᓘᓐᓃᑦ ᑲᙳᓇᖕᓂᖕᒧᑦ ᐊᒃᑐᐃᓂᖕᒧᑦ 
ᖃᐅᔨᓴᖕᓂᖕᒥᑦ ᖃᐅᔨᓵᒧᓪᓘᓐᓃᑦ. ᐅᓂᒃᑳᑦ ᕿᒥᕐᕈᓂᖕᒧᑦ ᑐᓂᔭᐅᓂᐊᖅᐳᑦ ᒥᓂᔅᑕᒧᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓄᑦ. 
 
 

9. ᐊᖏᖅᑕᐅᓂᖓ 

 
 

 
______________________________           __________________ 

       ᒥᓂᔅᑕᐅᑉ ᑐᒡᓕᖓ                        ᐅᓪᓗᖓ 
       ᐊᓐᓂᐊᖃᖕᓇᙱᑦᑐᓕᕆᔨᒃᑯᑦ 

                                                           
5 ᓲᕐᓗ ᖃᐅᔨᓴᖕᓂᖕᒧᑦ ᖃᐅᔨᓴᐃᓂᖕᒧᓪᓗ ᓴᙱᓂᖃᖅᑎᑕᑦ ᐊᒥᓱᓄᑦ ᓄᓇᕗᒻᒥᑦ ᒪᓕᒐᒃᓴᓄᑦ – ᐆᒃᑑᑎᒋᓪᓗᒍ. ᐃᕐᓂᓱᒃᓲᔨᒻᒪᕆᐅᓂᖕᒧᑦ ᐱᖁᔭᖓᓂᑦ 
ᑎᑎᖃᖅᓯᒪᔪᖅ 26−ᒥᑦ (ᖃᐅᔨᓴᖅᑎᑦ) & ᑎᑎᕋᖅᓯᒪᔪᒥᓪᓗ 34 (ᖃᐅᔨᓴᐃᓃᑦ). 



 
 
 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
 
ᓄᓇᕗᒻᒥ ᒐᕙᒪᖓᑦ 

  ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᑭᒧᐊᕈᑎᒃᓴᖏᑦ 
 

iEHR ᑕᑯᔭᐅᔭᕆᐊᖃᙱᑦᑐᓄᑦ ᓴᐳᒻᒦᔾᔪᑎᓄᓪᓗ ᑐᑭᒧᐊᕈᑎᒃᓴᖓ 

ᑕᐃᒎᓯᖓ: ᐊᕕᒃᓯᒪᓂᖓ: ᐊᑐᐊᒐᐅᑉ ᓈᓴᐅᑖ: 
ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓄᑦ ᐱᔪᓐᓇᕐᓂᕐᒥ 
ᐱᓗᐊᖅᑕᐃᓕᒪᔾᔪᑎᖓᑕ ᑐᑭᒧᐊᕈᑎᒃᓴᖓ  

  

ᐊᑐᓕᕐᕕᖓᑕ ᐅᓪᓗᖓ: ᕿᒥᕐᕈᔭᐅᒃᑲᓐᓂᕆᐊᖃᓛᕐᕕᖓ: ᑭᖑᕝᕕᕈᑎᖓᑕ ᓈᓴᐅᑖ: ᖃᔅᓯᐅᓂᖏᑦ ᒪᒃᐱᒐᑦ: 
   4 
ᐅᑯᓄᖔᖓᔪᖅ:   
ᐃᖅᑲᓇᐃᔭᖅᑎᓕᒫᑦ, ᑳᓐᑐᐊᒃᓯᔩᑦ, ᐃᖅᑲᓇᐃᔭᕐᕖᓪᓗ ᓄᓇᕗᒻᒥ ᒐᕙᒪᒃᑯᓐᓂ 
ᐊᑐᖃᑦᑕᖅᑐᓄᑦ ᖃᕋᓴᐅᔭᒃᑯᑦ ᐋᓐᓂᐊᕕᓯᐅᑎᓂᒃ ᐊᑐᖃᑦᑕᖅᑐᓂ 

  

 
1. ᐱᒋᐊᕈᑎᖓ 

ᐱᔾᔪᑎᖓ ᑖᔅᓱᒪ ᑐᑭᒧᐊᕈᑎᒃᓴᐅᑉ ᐱᑎᑦᑎᓗᑎᒃ ᓯᕗᒡᒍᔾᔨᔾᔪᑎᓂᒃ ᐃᖅᑲᓇᐃᔭᖅᑎᓄᑦ, ᑳᓐᑐᐊᒃᓯᔨᓄᑦ, ᐃᖅᑲᓇᐃᔭᕐᕕᖕᓄᓪᓗ 
ᓄᓇᕗᒻᒥ ᒐᕙᒪᖓᓂᑦ (GN) ᐱᔾᔪᑎᖃᖅᑐᓂᒃ ᐃᓱᒪᒋᓗᒍ ᐊᐅᓚᑦᑎᓂᖅ ᐱᔪᓐᓇᕐᓂᕐᒥ ᖃᕋᓴᐅᔭᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐊᑐᖃᑦᑕᖅᑕᖏᓐᓂ, ᐃᓚᐅᓪᓗᓂ ᖃᕋᓴᐅᔭᐅᑉ ᐃᓗᐊᓃᑦᑐᓂᒃ ᖃᕋᓴᐅᔭᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔾᔪᑎᓄᑦ ᐅᓂᒃᑳᓂᒃ (iEHR) ᐊᑐᖃᑦᑕᖅᑕᖓᓂ. 
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐋᓐᓂᐊᖃᕐᓇᙱᑦᑐᓕᕆᓂᖅ) ᐱᔪᓐᓇᖅᑐᑦ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ 
ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP), ᒪᓕᒐᓕᐊᖅ ᐋᖅᑭᒃᑕᐅᓚᐅᖅᑐᖅ ᐱᖁᓪᓗᒋᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᑦ 
ᐱᔪᓐᓇᕐᓂᖅᓴᐅᓗᑎᒃ ᑭᒃᑯᑐᐃᓐᓇᕐᓄᑦ ᑎᑭᐅᑎᒑᖓᑕ ᓇᓗᓇᐃᔭᐅᑎᓄᑦ ᑲᒪᒋᔭᖃᕐᓂᕐᒥ ᓴᐳᒻᒦᓂᕐᒥᒃᓗ 
ᑕᑯᔭᐅᔭᕆᐊᖃᙱᑦᑐᓂᒃ. ᓇᖕᒥᓂᕆᔭᕐᓂ ᓇᓗᓇᐃᔭᐅᑎᑦ ᓇᓗᓇᐃᖅᓯᒪᔪᖅ ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ 
ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP) ᐃᓚᐅᑎᑦᑎᔪᖅ ᓇᖕᒥᓂᕆᔭᕐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᓇᓗᓇᐃᔭᐅᑎᓂᒃ (PHI).   
 
 
ᐊᕕᒃᓯᒪᓂᖅ 42 ᐱᔪᓐᓇᕐᓂᖅ ᓇᓗᓇᐃᔭᐅᑎᓂᒃ ᓴᐳᒻᒥᔾᔪᑎᓂᒃᓗ ᑕᑯᔭᐅᔭᕆᐊᖃᙱᑦᑐᓄᑦ ᐱᖁᔭᖅ (ATIPP) ᐱᔭᕆᐊᓕᒃ 
ᐋᒻᓂᐊᖃᕐᓇᙱᑦᑐᓕᕆᓂᕐᒥ ᓴᐳᒻᒥᓗᒍ ᓇᖕᒥᓂᕆᔭᖅ ᓇᓗᓇᐃᔭᐅᑎ (PI) “ᑐᑭᖃᑦᑎᐊᖅᑐᒥᒃ ᓴᓇᓂᖅ ᓴᐳᒻᒦᓂᕐᒧᑦ 
ᐱᖁᔭᐅᔪᓂᒃ ᑕᐃᒪᓐᓈᓗᒃ ᐊᑦᑕᕐᓇᖅᑐᓂᒃ ᐱᔪᓐᓇᐅᑎᖃᙱᑦᑐᑦ ᐱᔪᓐᓇᙱᓪᓗᑎᒃ, ᐊᕝᕗᐃᔪᓐᓇᙱᓪᓗᑎᒃ, 
ᐊᑐᕈᓐᓇᙱᓪᓗᑎᒃ, ᑐᓴᖅᑕᐅᑎᑦᑎᔪᓐᓇᙱᓪᓗᑎᒃ ᐃᒋᑦᑎᔪᓐᓇᙱᓪᓗᑎᒃᓘᓐᓃᑦ”. 
 
ᑲᒪᒋᔭᐅᔪᑦ ᓂᕆᐅᖃᑦᑕᖅᑐᑦ ᐅᒃᐱᕈᓱᒃᖢᑎᒃᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᐳᒻᒦᓂᐊᕐᓂᖏᓐᓂᒃ 
ᑕᑯᓇᒃᑕᐅᔭᕆᐊᖃᙱᑦᑐᓂ, ᑕᑯᔭᐅᔭᕆᐊᖃᙱᑦᑐᓂ ᐅᒃᐱᕈᓱᑦᑎᐊᒻᒪᕆᒍᑎᖏᓐᓂᒃᓗ ᓇᖕᒥᓂᖅ ᓇᓗᓇᐃᔭᐅᑎᖏᓐᓂ. 
ᐱᕙᓪᓕᐊᓂᖅ ᑖᒃᑯᓂᖓ ᓂᕆᐅᒋᔭᐅᔪᓂᒃ ᐱᔭᕆᐊᖃᕐᒪᑦ ᖁᕝᕙᖅᑎᒋᐊᕐᓗᒍ ᑲᒪᒋᔭᐅᔪᑦ ᐊᑦᑕᕐᓇᙱᑦᑐᒥᒃ 
ᑕᐃᒪᐃᑎᑦᑏᓐᓇᕐᓂᕐᓗ ᑲᒪᒋᔭᐅᔪᑦ ᐅᒃᐱᕈᓱᖕᓂᖏᓐᓂ ᑕᑎᖃᑦᑎᐊᕐᓂᖏᓐᓂᒃᓗ.  
 

2. ᐃᓗᓕᖏᑦ 
1. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓗᐊᖅᑎᑦᑎᑕᐃᓕᒪᓂᐊᖅᐳᑦ ᐱᔪᓐᓇᕐᓂᕐᒥᒃ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᑦ 

ᐊᑐᖃᑦᑕᖅᑕᖏᓐᓂ ᒪᓕᑦᑎᐊᕐᓗᑎᒃ ᐊᑖᓃᑦᑐᓂᒃ ᐃᓗᓕᖏᓐᓂ:  
ᐃ. ᓯᕗᓪᓕᐅᔾᔭᐅᔭᕆᐊᖃᕐᓂᖓ ᓴᙱᒃᑎᒋᐊᕐᓗᒍ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᕐᓂᖅ ᐱᐅᓯᒋᐊᖅᑎᑦᑎᓂᒃᑯᑦ     
ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᓴᓇᔭᐅᓂᖓ, ᐱᑎᑦᑎᔪᖅ ᐱᐅᓯᒋᐊᖅᓯᒪᔪᓂᒃ, ᐊᑑᑎᖃᑦᑎᐊᖅᑐᓂᒃ, 
ᒪᓕᑦᑎᐊᖅᑐᓂᒃᓗ ᐊᐅᓚᑦᑎᓂᕐᒥ ᓇᖕᒥᓂᕆᔭᕐᓂ ᓇᓗᓇᐃᔭᐅᑎᓂᒃ. 
ᐱ. ᐃᓄᐃᑦ ᖃᐅᔨᒪᔭᑐᖃᖏᑦ ᐃᓗᓕᖏᑦ ᐱᓕᕆᖃᑎᒌᖕᓂᖅ (ᐱᓕᕆᖃᑎᒌᖕᓂᖅ ᐱᔾᔪᑎᖃᑦᑎᐊᕐᓗᑎᒃ), 
ᐃᓅᖃᑎᒌᑦᓯᐊᕐᓂᖅ (ᐃᒃᐱᒍᓱᑦᑎᐊᕐᓂᖅ ᐊᓯᒥᒃ, ᐱᖃᑎᖃᑦᑎᐊᕐᓂᖅ ᐃᒃᐱᒋᔭᖃᑦᑎᐊᕐᓂᕐᓗ ᐃᓄᖕᓂᒃ), ᑐᙵᓇᕐᓂᖅ 
(ᐱᓯᒪᓂᖅ ᐱᔪᒪᓂᖃᑦᑎᐊᖅᑐᒥᒃ ᒪᑐᐃᖅᓯᒪᓂᒃᑯᑦ, ᑐᙵᓱᒃᑎᑦᑎᖃᑦᑕᕐᓂᖅ ᐃᓚᐅᑎᑦᑎᑎᐊᕐᓂᕐᓗ), ᐊᒻᒪ 
ᐱᓕᒻᒪᒃᓴᕐᓂᖅ (ᐱᕙᓪᓕᐊᑎᑦᑎᓂᖅ ᐊᔪᙱᓐᓂᕐᓂ ᐱᔪᓐᓇᖅᓯᓇᓱᖕᓂᒃᑯᑦ, ᐱᓇᓱᖕᓂᒃᑯᑦ, ᖃᓄᐃᓕᐅᕆᐊᕐᓂᒃᑯᓪᓗ). 
ᑎ. ᓄᓇᕗᒻᒥ ᒐᕙᒪᖓᑦ, ᐃᓚᐅᑎᑦᑎᔪᖅ ᐋᓐᓂᐊᖃᕐᓇᙱᑦᑐᓕᕆᓂᕐᒥ, ᐱᖁᔭᐅᔪᒥᒃ ᐱᔪᒪᓂᖃᖅᑐᑦ ᓴᐳᒻᒥᓗᒍ 
ᓇᖕᒥᓂᕆᔭᑦ ᓇᓗᓇᐃᔭᐅᑎᑦ ᐋᖅᑭᒃᓱᐃᓂᒃᑯᑦ ᑐᑭᖃᑦᑎᐊᖅᑐᓂᒃ ᓴᐳᒻᒥᔾᔪᑎᓄᑦ ᐃᓂᓕᐅᕐᓂᕐᓂ 
ᐱᔪᓐᓇᖅᑎᑕᐅᓯᒪᙱᑦᑐᓄᑦ ᐱᓇᓱᒃᑐᓄᑦ, ᐊᕝᕗᐃᓇᓱᒃᑐᓄᑦ, ᐊᑐᕋᓱᒃᑐᓄᑦ, ᑐᓴᖅᑕᐅᑎᑦᑎᓇᓱᒃᑐᓄᑦ 
ᐃᒋᑦᑎᓇᓱᒃᑐᓄᓪᓘᓐᓃᑦ ᓇᓗᓇᐃᔭᐅᑎᓂᒃ ᐅᓂᒃᑳᓂᒃᓗ ᐊᐅᓚᑕᐅᑦᑎᐊᕋᓱᒃᑐᓂᒃ. 

ᑭ. ᐃᖅᑲᓇᐃᔮᖓᓅᖓᓗᓂ ᐱᔪᓐᓇᖅᑎᑕᐅᓂᕐᒥ ᐊᑐᓗᐊᖅᑕᐃᓕᓂᖅ ᐃᖅᑲᓇᐃᔭᖅᑎᑕᐅᓂᐊᖅᑐᖅ 
ᐱᔪᓐᓇᖅᑎᑕᐅᓗᓂ ᐱᒧᓐᓇᕐᓂᕐᒥ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ ᐊᑐᖃᑦᑕᖅᑕᖏᓐᓂ.  
ᒋ. ᐃᖅᑲᓇᐃᔮᕐᒧᑦ ᑐᑭᓕᐅᕈᑎᖏᑦ ᐊᑐᖅᑎᓄᑦ ᓇᓗᓇᐃᖅᑕᐅᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐅᖃᖃᑎᒌᖕᓂᒃᑯᑦ ᑎᒍᒥᐊᖅᑎᐅᖃᑕᐅᔪᓂᒃ.  
ᒥ. ᐊᑐᖅᑎᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ ᐊᑐᖃᑦᑕᖅᑐᓂ ᑐᓂᔭᐅᕙᒃᓗᑎᒃ ᐃᖅᑲᓇᐃᔮᒥᒃ 
ᐊᐅᓚᑦᑎᔨᖏᓐᓄᑦ.. 
ᓂ. ᐱᔪᓐᓇᖅᑎᑕᐅᓂᖅ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ ᐊᑐᖃᑦᑕᖅᑐᓂ ᐊᑐᖃᑦᑕᖅᑐᓂᒃᓗ 
ᐱᑕᖃᐅᖅᑐᓂ ᑐᓂᔭᐅᓗᑎᒃ ᖃᐅᔨᒪᔭᕆᐊᖃᖅᑕᖏᓐᓅᖓᔪᓄᑦ, ᑐᙵᕕᒋᓗᒍ ᐊᑐᖅᑎᐅᑉ ᐃᖅᑲᓇᐃᔮᖓ.. 
ᓯ. ᐊᑐᖅᑎᓕᒫᑦ ᖃᓄᐃᓕᐅᕐᓂᖏᑦ, ᐃᓚᐅᓪᓗᓂ ᐱᔪᓐᓇᖅᑎᑕᐅᓂᖅ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᑦ 
ᐊᑐᖃᑦᑕᖅᑕᖏᑦ, ᐱᔾᔪᑕᐅᓂᐊᖅᑐᖅ ᖃᐅᔨᓴᕐᓂᕐᒥ ᑕᒻᒪᖅᓯᒪᔪᖅᓯᐅᖅᑕᐅᓂᕐᒥᒃᓗ ᓄᓇᕗᒻᒥ ᒐᕙᒪᖓᓂᑦ.  

 
3. ᐊᖏᓂᖓ ᐱᔭᒃᓴᐅᓂᖓᓗ 

ᑖᓐᓇ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᐱᔪᓐᓇᖅᑎᑕᐅᓂᖓ ᑐᑭᒧᐊᕈᑎᒃᓴᖅ ᐊᑐᖅᑎᑦᑎᔪᖅ ᐅᑯᓄᖓ:  
1. ᐊᑐᖅᑎᓕᒫᑦ ᐃᓚᐅᓪᓗᑎᒃ ᐃᖅᑲᓇᐃᔭᖅᑎᑦ, ᑳᓐᑐᐊᒃᓯᔨᑦ, ᐊᒻᒪ ᐃᖅᑲᓇᐃᔭᕐᕖᑦ ᓄᓇᕗᒻᒥ ᒐᕙᒪᒃᑯᓐᓂ 

ᓂᐅᕕᐊᒃᓴᖃᖅᑎᓕᒫᑦ ᐱᑎᑦᑎᔨᓕᒫᓪᓗ ᐱᖁᑎᓂᒃ ᐱᔨᑦᑎᕋᐅᑎᓂᒃᓗ ᓄᓇᕗᒻᒥ ᒐᕙᒪᖓᓄᑦ ᐱᔪᓐᓇᖅᑎᑕᐅᔪᓄᑦ, 
ᐊᑐᕈᓐᓇᖅᑐᓄᑦ, ᐊᐅᓚᑦᑎᔪᓐᓇᖅᑐᓄᑦ ᐊᒻᒪᓘᓐᓃᑦ ᐊᒃᑐᐊᓂᓕᖕᓄᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ 
ᐊᑐᖃᑦᑕᖅᑕᖏᓐᓂ.  

2. ᑕᒪᒃᑮᓄᑦ ᑎᒥᒃᑯᑦ ᐱᔪᓐᓇᖅᑎᑕᐅᔪᓄᓪᓗ ᐱᔪᓐᓇᕐᓂᖅ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ 
ᐊᑐᖃᑦᑕᖅᑕᖏᓐᓂ ᐊᒃᑐᐊᓂᓕᖕᓂᒃᓗ ᐊᑐᖃᑦᑕᖅᑐᓂ ᐱᖁᑎᖏᓐᓂ.  

3. ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓕᒫᑦ ᐊᒃᑐᐊᓂᓖᓪᓗ ᐊᑐᖃᑦᑕᖅᑐᓂ ᐱᖁᑎᖏᓐᓂ ᐃᓚᐅᑎᑦᑎᓪᓗᑎᒃ:   
ᐃ. ᐊᒃᑐᖅᑕᐅᓴᕋᐃᑦᑐᖅ ᖃᕋᓴᐅᔭᒃᑯᑦ ᑲᑎᖅᓱᖅᓯᒪᔪᑦ ᐃᓚᐅᑎᑦᑎᓪᓗᑎᒃ:  

i. ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ; 
ii. ᐊᑐᖃᑦᑕᖅᑐᒧ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᒪᑐᐃᕈᑎᒃᓴᑦ; ᐊᒻᒪᓗ  
iii. ᐊᑐᖃᑦᑕᖅᑐᒧ ᓴᐳᒻᒦᓂᕐᒧᓪᓗ ᑎᑎᕋᕐᕕᖕᒥᐅᑕᓕᕆᔾᔪᑎ ᑲᑎᖅᓱᖅᓯᒪᔪᓄᑦ (ᓲᕐᓗ ᖃᕋᓴᐅᔭᒃᑯᑦ 

ᓴᐳᒻᒥᔾᔪᑎ ᐋᖅᑭᒃᓯᒪᓂᖏᑎᒍᑦ, ᐱᔪᓐᓇᕐᓂᖅ ᑕᑯᑎᑦᑎᓂᕐᒥᒃ ᓱᓕᔪᓂᒃ ᐊᒻᒪ ᒪᑐᐃᕈᑎ ᑎᑎᖅᑲᒥ 
ᑲᑎᓯᒪᔪᒥᒃ);  

4. ᐱ. ᖃᕋᓴᐅᔭᖅᓯᐅᑎ ᓯᓚᑖᓂ, ᐃᓚᐅᓪᓗᑎᒃ ᐅᕐᑳᓚᐅᑎᕋᓛᑦ ᐅᕐᑳᓚᐅᑎᒃᑯᓪᓗ ᓴᖅᑭᔮᖅᑎᑦᑎᓂᕐᓂ ᐱᖁᑎᖏᑦ;  
5. ᑎ. ᖃᕋᓴᐅᔭᐅᑉ ᐃᓗᐊᓃᑦᑐᑦ; ᐊᖅᒪᓗ 
6. ᑭ. ᖃᕋᓴᐅᔭᒃᑯᑦ ᓴᓇᔭᐅᓯᒪᔪᑦ ᑐᓴᐅᒪᔪᓕᕆᔾᔪᑎᓪᓗ ᐱᑕᖃᐅᖅᑐᑦ.  

 
4. ᐃᖅᑲᓇᐃᔮᒥ ᐊᑐᕆᐊᖃᖅᑐᑦ ᑲᒪᒋᔭᕆᐊᖃᖅᑐᓪᓗ  

1. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᒪᒋᔭᖃᖅᑐᑦ ᖃᐅᔨᓇᓱᖕᓂᕐᒥᒃ ᐊᒃᑐᖅᑕᐅᓴᕋᐃᓐᓂᕐᒧᑦ ᖃᕋᓴᐅᔭᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ ᐊᑐᖃᑦᑕᖅᑐᓂ ᐱᖁᑎᖏᓐᓂ, ᐃᓚᐅᓪᓗᓂ ᓇᖕᒥᓂᕆᔭᑦ ᓇᓗᓇᐃᔭᐅᑎᑦ. 
ᓇᖕᒥᓂᕆᔭᑦ ᓇᓗᓇᐃᔭᐅᑎᑦ ᐋᖅᑭᒃᑕᐅᔪᖅ ᐃᓕᔭᐅᔪᕐᓘᓐᓃᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᑦ 
ᐊᑐᖃᑦᑕᖅᑕᖏᓐᓄᑦ ᓇᓃᓐᓂᕆᔭᖓᓄᑦ ᑕᑯᔭᐅᔭᕆᐊᖃᙱᑎᑕᐅᓇᔭᖅᑐᖅ.  

2. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ (CGS) ᑲᒪᒋᔭᖃᖅᑐᑦ ᖃᐅᔨᓴᐃᓐᓇᕐᓂᕐᒥᒃ ᐊᑐᓗᐊᖅᑕᐃᓕᑎᑦᑎᓂᕐᒥ 
ᐱᔪᓐᓇᖅᑐᓂᒃ ᖃᕋᓴᐅᔭᓕᕆᔨᑦ ᐊᕙᑎᖏᓐᓄᑦ ᓴᓇᔭᐅᓂᖏᓐᓄᓪᓗ ᐃᓗᓕᖃᖅᑐᓄᑦ ᖃᕋᓴᐅᔭᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᓂᖅ ᐊᑐᖃᑦᑕᖅᑕᖏᓐᓂ.  

3. ᐱᔪᓐᓇᖅᑐᓄᑦ ᐊᑐᓗᐊᖅᑕᐃᓕᑎᑦᑎᓂᕐᒥᒃ ᐆᒃᑐᖃᐅᑎᑦ ᐊᑐᓕᖅᑎᑕᐅᓗᑎᒃ ᖃᓄᑎᒋᐅᓂᖓᓂᒃ ᐊᒃᑐᖅᑕᐅᓴᕋᐃᓐᓂᕐᒧᑦ 
ᐱᖁᑎᖓᓂ ᐊᒻᒪ ᑲᑉᐱᐊᓇᕐᓂᖓ ᐊᖏᖃᑎᒌᒍᑕᐅᓯᒪᔪᒥᒃ ᖃᓄᑐᐃᓐᓇᖅ ᑲᑉᐱᐊᓵᕈᑎᑦ ᐊᑦᑕᕐᓇᖅᑐᒥᒃᓗ ᖃᐅᔨᓴᕐᓂᕐᒥ 
(TRA). 

 
5. ᑐᑭᓕᐅᕈᑎᖓ ᐱᔪᓐᓇᕐᓂᕐᒧᑦ ᐱᔪᓐᓇᖅᑎᑕᐅᓂᕐᒧᑦ  

1. ᐱᔪᓐᓇᕐᓂᖅ ᐊᑐᖃᑦᑕᖅᑐᑦ ᐱᖁᑎᖏᓐᓂᒃ ᐱᔪᓐᓇᕐᕕᖃᖅᑐᐃᓐᓇᐅᔾᔮᖏᑦᑐᖅ ᒪᓕᒃᓗᒍ ᐃᖅᑲᓇᐃᔮᖓᑕ 
ᐊᑐᕆᐊᓕᖓ, ᐃᖅᑲᓇᐃᔮᖓ, ᐊᐅᓚᓂᖓ ᐊᒻᒪ ᐃᖅᑲᓇᐃᔭᖃᑎᒌᑦ ᐃᓱᒪᖅᓱᙱᓪᓗᓂ ᖃᐅᔨᒪᔭᕆᐊᖃᖅᑕᖓᑎᒍᑦ.  

2. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ (HID) ᐋᖅᑭᒃᓯᓂᐊᖅᑐᑦ ᐱᔪᓐᓇᖅᑎᑕᐅᔾᔪᑎᒥᒃ 
ᐊᑐᓗᐊᖅᑕᐃᓕᓂᕐᒥ ᐊᑐᖅᑎᓄᑦ ᐃᖅᑲᓇᐃᔮᖏᑎᒍᑦ ᐱᔪᓐᓇᖅᑎᑕᐅᔾᔪᑎᓄᓪᓗ. ᐃᖅᑲᓇᐃᔮᑦ ᐊᒃᑐᐊᓂᓕᓪᓗ 
ᐱᔪᓐᓇᕐᓃᑦ ᐋᖅᑭᒃᑕᐅᓗᑎᒃ ᐅᖃᖃᑎᖃᕐᓂᒃᑯᑦ ᐊᑐᖅᑎᓄᑦ ᐃᖅᑲᓇᐃᔭᕐᕕᖏᓐᓄᑦ ᐊᑐᖅᑎᓄᓪᓗ ᑲᑎᙵᔪᓄᑦ.  

3. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ (HID) ᓇᓗᓇᐃᖅᓯᔪᓐᓇᖅᑐᑦ ᐃᖅᑲᓇᐃᔮᑉ 
ᐱᓕᕆᖃᑎᒌᖏᓐᓄᑦ ᐱᔪᓐᓇᖅᑎᓪᓗᒋᓪᓗ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ ᐊᓯᖏᓐᓂᒃᓗ ᖃᕋᓴᐅᔭᒃᑯᑦ 



ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓄᑦ ᐱᔪᓐᓇᕐᓂᕐᒥ ᐱᓗᐊᖅᑕᐃᓕᒪᔾᔪᑎᖓ 

ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ ᐃᓄᖕᓄᑦ ᐊᑐᖅᑎᓄᑦ ᑐᙵᕕᒋᓗᒍ ᐃᖅᑲᓇᐃᔮᑉ ᐱᓕᕆᖃᑎᒌᖕᓂᖓ.  
4. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ (HID ᐱᔪᓐᓇᖅᑎᑦᑎᑐᐃᓐᓇᕆᐊᓕᒃ ᐊᐅᓚᓕᖓᓂᒃ 

ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᑦ ᐊᑐᖃᑦᑕᖅᑕᖓᓂ ᐊᒃᑐᐊᓂᖃᖅᑎᑦᑎᔪᑦ ᐊᑐᖅᑎᓄᑦ ᐅᓂᒃᑳᖏᓐᓂ 
ᑲᒪᒋᔭᖏᑕ. ᑖᓐᓇ ᐱᕕᖃᖅᑎᑦᑎᔪᓐᓇᖅᑐᖅ ᐊᑐᖅᑎᒥᒃ ᑐᓂᓗᒍ ᑕᑯᑎᑦᑎᓗᐊᕆᐊᖃᙱᓪᓗᓂ ᐱᔪᓐᓇᕐᓂᕐᒥᒃ 
ᐊᓯᖓᓄᑦ ᐱᔪᓐᓇᐅᑎᖃᖅᑐᒧᑦ ᐊᑐᖅᑎᒧᑦ.  

 
6. ᐱᓕᕆᐊᒃᓴᖃᖅᑎᑕᐅᓂᕐᒥ ᐱᔪᓐᓇᖅᑎᑕᐅᓂᖅ  

1. ᐊᐅᓚᑦᑎᔨ ᑲᒪᔨᓘᓐᓃᑦ ᐊᑐᖅᑎᒧᑦ ᐱᔪᓐᓇᖅᑎᑕᐅᓂᐊᖅᑐᒧᑦ ᖃᐅᔨᓗᓂ ᐱᓕᕆᐊᒃᓴᖃᖅᑎᑕᐅᓂᖓᓂᒃ 
ᐃᖅᑲᓇᐃᔮᖓᓄᑦ ᐱᓕᕆᖃᑎᖏᓐᓄᓪᓘᓐᓃᑦ ᐊᒃᑐᐊᓂᖃᖅᑐᓄᑦ ᐱᔪᓐᓇᖅᑎᑕᐅᔪᓐᓇᖅᑐᓄᑦ. ᐊᑕᐅᓯᖅ ᐊᑐᖅᑎ 
ᐅᓄᖅᑐᓂᒃ ᐃᖅᑲᓇᐃᔮᖓᓂ ᐱᓕᕆᐊᒃᓴᖃᑐᐃᓐᓇᕆᐊᓕᒃ.  

2. ᐊᐅᓚᑦᑎᔨ ᑲᒪᔨᓘᓐᓃᑦ ᐊᑐᖅᑎᒧᑦ ᐱᔪᓐᓇᖅᑎᑕᐅᓂᐊᖅᑐᒧᑦ ᑐᓂᔭᐅᓂᐊᖅᑐᖅ ᓇᓗᓇᐃᖅᓯᔭᕆᐊᓕᒃ ᐊᑐᖅᑎ 
ᐱᓚᐅᕐᓂᖓᓂᒃ ᐱᔭᕆᐊᖃᖅᑕᖓᓂᒃ ᐱᓕᒻᒪᒃᓴᖅᑕᐅᓂᕐᒥ, ᐊᑎᓕᐅᖅᓯᓪᓗᓂ ᑐᓴᖅᑎᑦᑎᔾᔮᖏᓐᓂᕐᒥᓄᑦ ᐊᖏᕈᑎᒥᒃ, 
ᐅᖃᓕᒫᖅᓯᓪᓗᓂᓗ ᑐᑭᓯᓪᓗᓂᐅᒃ: ᓄᓇᕗᒻᒥ ᒐᕙᒪᖓᑕ ᑐᓴᖅᑕᐅᔭᕆᐊᖃᙱᓐᓂᕐᒧᑦ ᐊᑐᕐᓂᕐᓗᖕᓂᖅ 
ᐊᑐᖅᑐᕕᓂᕐᒧᓪᓗ ᐊᑐᐊᒐᖅ; ᐱᔭᐅᔪᓐᓇᖅᑐᖅ ᐃᕐᖐᓐᓈᕈᑦ ᐊᒻᒪ ᖃᕋᓴᐅᔭᒃᑯᑦ ᐊᑐᕐᓂᕐᒧᑦ ᐊᑐᐊᒐᖅ; ᐊᒻᒪᓗ 
ᐋᓐᓂᐊᖃᕐᓇᙱᑦᑐᓕᕆᔾᔪᑎ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᑕᑯᔭᐅᔭᕆᐊᖃᙱᑦᑐᖅ ᓴᐳᒻᒦᓂᕐᒧᓪᓗ 
ᑐᑭᒧᐊᕈᑎᒃᓴᖓ.  

 
7. ᐊᑐᖅᑎ ᑮᓇᐅᖕᒪᖔᑦ ᖃᐅᔨᔭᐅᓂᖓ ᐃᓚᐅᔪᓐᓇᐅᑎᖃᕐᓂᖓᓗ  

1. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ (HID) ᐋᖅᑭᒃᓯᓗᑎᒃ ᐊᑐᖅᑎᒧᑦ ᐃᓚᐅᔪᓐᓇᐅᑎᖃᕐᓂᖓᓂ 
ᒪᓕᒋᐊᖃᖅᑕᖏᓐᓂ ᐱᑎᑦᑎᓂᐊᖅᑐᓂᒃ:  
  ᐃ. ᐱᔭᕆᐊᖃᖅᑕᖓᓂ ᐊᖏᓂᖓᓂ ᐊᑐᖅᑎ ᑭᓇᐅᖕᒪᖔᑦ ᖃᐅᔨᔭᐅᔾᔪᑎᒥᒃ ᐱᑎᑕᐅᔪᒥᒃ ᒪᓕᒃᓗᓂ 
ᑖᓐᓇᐅᓪᓚᑦᑖᕐᓂᖓᓂ ᐱᔭᕆᐊᖃᖅᑐᒥ ᐱᓪᓗᒍ ᐊᒃᑐᖅᑕᐅᓴᕋᐃᓐᓂᖅ ᓇᖕᒥᓂᕆᔭᖅ ᓇᓗᓇᐃᔭᐅᑎᖓ ᐊᑐᖃᑦᑕᖅᑐᕐᓗ 
ᐱᖁᑎᖏᑦ, ᐊᐅᓚᓂᖏᓪᓗ ᐊᑐᐃᓐᓇᐅᓕᕐᓂᐊᖅᑐᑦ ᐊᑐᖅᑎᒧᑦ;  
  ᐱ. ᐊᑕᐅᓯᐅᑦᑕᕐᓗᑎᒃ ᐊᑐᖅᑎᐅᑐᐃᓐᓇᕆᐊᖃᖅᑐᑦ ᒪᓕᒐᖅᑎᒎᖅᑐᒥᒃ ᐱᓕᕆᖃᑎᖃᖅᑐᑦ ᐃᖅᑲᓇᐃᔭᕐᕕᖕᒥ; ᐊᒻᒪᓗ 
  ᑎ. ᐊᑕᐅᓯᐅᑦᑕᕐᓗᑎᒃ ᐊᑐᖅᑎᐅᑐᐃᓐᓇᕆᐊᖃᖅᑐᑦ ᒪᓕᒐᖅᑎᒎᖅᑐᒥᒃ ᐱᔭᕆᐊᖃᖅᑐᑦ ᐱᔪᓐᓇᕐᓂᕐᒥᒃ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᓐᓂ ᐊᓯᖏᓐᓂᒃᓗ ᐊᒃᑐᖅᑕᐅᓴᕋᐃᓐᓂᕐᒧᑦ ᐊᑐᖃᑦᑕᖅᑐᑦ ᐱᖁᑎᖏᓐᓂ. 

2. ᐊᑎᓕᐅᖅᓯᒪᓪᓗᑎᒃ ᐊᑐᖅᑎᑦ ᐱᑎᑕᐅᓗᑎᒃ ᐊᑐᖅᑎ ᑭᓇᐅᖕᒪᖔᑦ ᖃᐅᔨᒪᔾᔪᑎᒥᒃ ᑲᑎᓯᒪᓗᑎᒃ ᐊᓯᖏᑕ 
ᖃᐅᔨᔭᐅᔾᔪᑎᖏᓐᓂ (ᓲᕐᓗ ᖃᕋᓴᐅᔭᕐᒥ ᒪᑐᐃᖅᓯᔾᔪᑎᑦ, ᓴᐳᒻᒥᓂᕐᒧᑦ ᒪᒃᐱᖅᓯᔾᔪᑎᑦ, ᐊᒻᒪ ᐱᓕᕆᕝᕕᖕᒧᑦ 
ᓇᓃᓐᓂᕐᒧᓪᓘᓐᓃᑦ ᖃᐅᔨᔾᔪᑎᑦ) ᐊᔾᔨᐅᙱᑦᑐᒧᑦ ᖃᐅᔨᔪᓐᓇᖅᑐᖅ ᐊᑐᖅᑎᒥᒃ.  

3. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ (HID) ᐱᔪᓐᓇᖅᑎᑦᑎᓗᓂ ᐅᓂᒃᑳᕐᓂᕐᒥᒃ ᐊᐅᓚᓂᖓᓂᒃ 
ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᑦ ᐊᑐᖃᑦᑕᖅᑕᖏᓐᓂ ᐅᖃᕈᓐᓇᕐᓗᓂ, ᑐᓂᔭᐅᓯᒪᔪᒧᑦ ᐊᑐᖅᑎᒧᑦ:  
  ᐃ. ᓇᓕᖏᑦ ᐅᓂᒃᑳᑦ ᐊᑐᖅᑎᐅᑉ ᐱᔪᓐᓇᖅᑕᖏᑦ;  
  ᐱ. ᓇᓕᖏᑦ ᐃᓚᖓᓃᑦᑐᑦ ᐅᓂᒃᑳᓂ ᐊᑐᖅᑎ ᐱᔪᓐᓇᖅᑕᖏᑦ; ᐊᒻᒪᓗ  
  ᑎ. ᓇᓕᖏᑦ ᐱᔪᓐᓇᖅᑎᑕᐅᔾᔪᑎᑦ (ᓲᕐᓗ ᕿᒥᕐᕈᓗᒋᑦ, ᐃᓚᓯᓗᓂ, ᐲᖅᓯᓗᓂ, ᓄᑖᖑᕆᐊᕐᓗᒍ) ᐊᑐᖅᑎ ᐱᓯᒪᔭᖓᓂ 
ᐃᒃᐱᒋᑦᑎᐊᕐᓗᒍ ᐊᑕᐅᓯᐅᑦᑕᕐᓗᒋᑦ ᑖᒃᑯᐊ ᐅᓂᒃᑳᑦ.  

4. ᐱᔪᓐᓇᕐᓂᕐᒧᑦ ᐱᔪᓐᓇᖅᑎᑕᐅᔾᔪᑎᑦ ᐊᑕᐅᓯᐅᑦᑕᕐᓗᒋᑦ ᐊᑐᖅᑎᑦ ᕿᒥᕐᕈᔭᐅᓇᔭᖅᑐᑦ ᓄᑖᖑᕆᐊᖅᑕᐅᓗᑎᒃᓗ 
ᐊᕐᕌᒍᑕᒫᑦ, ᖃᖓᒃᑯᑦ ᐊᑐᖅᑎ ᐃᓚᐅᖃᑕᐅᔪᓐᓇᐅᑎᑖᓚᐅᕐᒪᖔᑦ ᓇᓗᓇᐃᔭᐅᑎᖏᓐᓂ ᕿᒥᕐᕈᔭᐅᓇᔭᖅᑐᑦ 
ᓄᑖᖑᕆᐊᖅᑕᐅᓗᑎᒃᓗ, ᐱᔭᕆᐊᖃᕐᓂᖓᓄᑦ.  

5. ᐱᔪᓐᓇᕐᓂᕐᒧᑦ ᐱᔪᓐᓇᖅᑎᑕᐅᔾᔪᑎᑦ ᐊᑐᖅᑎᓄᑦ ᐊᔪᓕᖅᑎᑕᐅᑲᐅᑎᒋᓇᔭᖅᑐᖅ ᑕᐃᒪᓐᓈᓗᒃ ᐱᔪᓐᓇᖅᑎᑕᐅᔾᔪᑎ 
ᐊᑐᕆᐊᖃᕈᓐᓃᑐᐊᖅᐸᑦ, ᓲᕐᓗ ᐃᖅᑲᓇᐃᔭᕈᓐᓃᖅᑎᑕᐅᓂᖅ ᐊᓯᔾᔨᖅᐸᓪᓘᓐᓃᑦ ᐃᖅᑲᓇᐃᔮᖓᑕ ᐊᐅᓚᓂᖓ 
ᐃᖅᑲᓇᐃᔮᖓᓂᒃᓘᓐᓃᑦ ᐱᓕᕆᐊᒃᓴᖓ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ (HID) 
ᐋᖅᑭᒃᓯᓗᑎᒃ ᒪᓕᒋᐊᖃᖅᑕᖏᓐᓂ ᐊᑐᕈᓐᓃᖅᑎᑕᐅᕝᕕᒋᓂᐊᖅᑕᖓᓂᒃ ᐱᔪᓐᓇᖅᑎᑕᐅᓂᕐᒥ ᖃᕋᓴᐅᔭᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔾᔪᑎᑦ ᐊᑐᖃᑦᑕᖅᑕᖏᓐᓂ.  

6. ᓇᓗᓇᙱᑦᑎᐊᖅᑐᒥᒃ ᐊᕕᒃᓯᒪᓂᕐᒥ ᐱᓕᕆᐊᒃᓴᖏᓐᓂ ᑖᒃᑯᐊ ᐊᑐᖃᑦᑕᖅᑐᑦ ᑎᑎᕋᕐᕕᖕᒥᐅᑕᓕᕆᔾᔪᑎᑦ ᐱᓕᕆᔨᖏᑦ 
ᐱᑎᑦᑎᓲᑦ ᐱᔪᓐᓇᕐᓂᕐᒥᒃ ᐊᒃᑐᖅᑕᐅᓴᕋᐃᑦᑐᓄᑦ ᑲᑎᖅᓱᕈᑎᓄᒃ ᖃᕋᓴᐅᔭᒥᒃ ᐱᑕᖃᐅᖅᑐᓂᒃᓗ, ᐊᑐᖅᑎᑦ, ᐊᑐᖅᑎᐅᑉ 
ᑲᒪᔨᖏᑦ, ᐊᐅᓚᑦᑎᔨᓪᓗ ᐱᔪᓐᓇᖅᑐᑦ ᐊᑐᖃᑦᑕᖅᖢᑎᒃᓗ ᐊᑐᖃᑦᑕᖅᑐᑦ ᐱᖁᑎᖏᓐᓂ. ᐊᑐᖃᑦᑕᖅᑐᑦ 
ᑎᑎᕋᕐᕕᖕᒥᐅᑕᓕᕆᔨᖏᑦ ᑐᓂᓯᔪᓐᓇᕋᔭᙱᑦᑐᑦ ᐃᖕᒥᓂᒃ ᐱᔪᓐᓇᕐᓂᕐᒥ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ 
ᐱᑕᖃᐅᖅᑐᓂ, ᐃᒪᐅᓪᓗᑎᒃ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ.  

 
8. ᑕᒻᒪᖅᓯᒪᔪᖅᓯᐅᕈᑎ ᐃᓯᕆᐊᕈᑎᖓ ᖃᕋᓴᐅᔭᒃᑯᑦ ᖃᐅᔨᓴᐃᓐᓇᕐᓂᕐᒧᓪᓗ ᐊᑐᖃᑦᑕᖅᑐᓄᑦ ᐱᔪᓐᓇᕈᑎ  



ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓄᑦ ᐱᔪᓐᓇᕐᓂᕐᒥ ᐱᓗᐊᖅᑕᐃᓕᒪᔾᔪᑎᖓ 
 

ᑭᖑᓪᓕᖅᐹᒥ ᕿᒥᕐᕈᔭᖅ: ᒫᑦᓯ 28, 2017                                                                                            ᒪᒃᐱᒐᖅ 4 ᐅᕙᙵᑦ 5 

1. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ ᐱᔪᓐᓇᖅᓯᑎᑦᑎᓗᑎᒃ ᑕᒻᒪᖅᓯᒪᔪᖅᓯᐅᕈᑎ ᐃᓯᕆᐊᕈᑎᖓ 
ᖃᕋᓴᐅᔭᒃᑯᑦ ᐅᓂᒃᑳᓕᐅᕐᓂᕐᒧᓪᓗ ᐊᐅᓚᓂᖓᓂᒃ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᐊᑐᖃᑦᑕᖅᑕᖓᓂ 
ᐅᓂᒃᑳᓕᐅᕐᓂᐊᕐᓗᓂ ᑕᐃᑲᓂ ᑕᒻᒪᖅᓯᒪᔪᖅᓯᐅᕈᑎ ᐃᓯᕆᐊᕈᑎᖓᓂ ᖃᓄᐃᑦᑐᖃᑐᐊᕌᖓᑦ ᐊᑐᖅᑎᒧᑦ ᕿᒥᕐᕈᓂᕐᒥ, 
ᐃᓚᓯᓂᕐᒥ, ᓄᑖᖑᕆᐊᖅᑎᑦᑎᓂᕐᒥ, ᐲᖅᓯᓂᕐᒥ ᑎᑎᖅᑲᖁᑎᖏᓐᓂᒃᓘᓐᓃᑦ ᐋᖅᑭᒃᓯᒋᐊᕐᓂᕐᓂ ᓇᖕᒥᓂᕆᔭᑦ 
ᓇᓗᓇᐃᔭᐅᑎᖏᓐᓂ.  

2. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ ᐱᔪᓐᓇᖅᓯᑎᑦᑎᓗᑎᒃ ᑕᒻᒪᖅᓯᒪᔪᖅᓯᐅᕈᑎ ᐃᓯᕆᐊᕈᑎᖓ 
ᖃᕋᓴᐅᔭᒃᑯᑦ ᐅᓂᒃᑳᓕᐅᕐᓂᕐᒧᓪᓗ ᐊᐅᓚᓂᖓᓂᒃ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᐊᑐᖃᑦᑕᖅᑕᖓᓂ 
ᑎᑎᕋᕐᓗᒋᑦ ᐱᔪᓐᓇᕈᑕᐅᔪᓕᒫᓂ ᑲᒪᒋᔭᐅᔪᑦ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᓐᓂ.  

3. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ ᓴᐳᒻᒥᔾᔪᑎᖃᖅᑎᑦᑎᓗᓂ ᐱᔪᓐᓇᖅᑐᓄᑦ ᑕᒻᒪᖅᓯᒪᔪᖅᓯᐅᕈᑎ 
ᐃᓯᕆᐊᕈᑎᖓᑕ ᐱᖁᑎᖏᓐᓂ ᐱᖁᓇᒋᑦ ᐊᑐᕐᓂᕐᓗᒍᑎ ᐊᖏᕈᑎᖓᓂᒃᓘᓐᓃᑦ.  

4. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓗᓇᐃᔭᐅᑎᒃᑯᕕᖃᕐᕕᖓ ᐊᑐᓕᖅᑎᑦᑎᓗᓂ ᖃᐅᔨᓴᐃᓐᓇᕈᑎᒥᒃ ᑕᒻᒪᖅᓯᒪᔪᖅᓯᐅᕈᑎᓗ 
ᐱᓕᕆᐊᒃᓴᖓᓂ ᖃᐅᔨᓇᓱᒃᓗᑎᒃ ᐱᔪᓐᓇᐅᑎᖃᖅᑎᑕᐅᙱᑦᑐᓄᑦ ᐱᔪᓐᓇᖅᑐᖃᕐᒪᖔᑦ ᖃᕋᓴᐅᔭᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔾᔪᑎᑦ ᐊᑐᖃᑦᑕᖅᑕᖓᑕ ᐱᖁᑎᖏᓐᓂ, ᐃᓚᐅᓪᓗᓂ ᓇᖕᒥᓂᕆᔭᑦ ᓇᓗᓇᐃᔭᐅᑎᖏᑦ, 
ᐊᑐᕆᐊᕐᓗᓂᓗ ᓈᒻᒪᒃᑐᒃᑯᑦ ᖃᓄᐃᓕᐅᕆᐊᕐᓂᕐᒥ ᓴᐳᒻᒦᔾᔪᑎ ᑕᑯᔭᐅᔭᕆᐊᖃᙱᑦᑐᓄᓪᓘᓐᓃᑦ 
ᐊᑐᑲᒻᒪᒃᑐᖃᕋᓱᒋᔭᐅᒃᐸᑦ.  
 

9. ᐊᑐᖅᑎᒧᑦ ᐱᔪᓐᓇᖅᑎᑕᐅᓂᖅ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓄᑦ ᐊᑐᖃᑦᑕᖅᑕᖏᓐᓂ  
1. ᐊᑕᐅᓯᐅᑦᑕᕐᓗᑎᒃ ᐊᑐᖅᑎᑦ ᐱᔪᓐᓇᖅᑎᑕᐅᑐᐃᓐᓇᖅᑐᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ ᐊᑐᖃᑦᑕᖅᑐᓂ 

ᐱᔨᑦᑎᕋᐅᑎᖏᓐᓂᒃᓗ ᐊᑕᐅᓯᕐᒧᑦ ᐃᖅᑲᓇᐃᔮᕆᔭᖓᓄᑦ (ᓲᕐᓗ ᐊᑐᖅᑎᑦ ᐃᓚᐅᖃᑕᐅᔾᔪᑎᖃᕈᓐᓇᖅᑎᑕᐅᔪᑦ 
ᐅᖓᑖᓅᖅᑐᒥᒃ ᐅᖓᑕᐅᔾᔨᙱᑦᑐᒥᒃ ᐃᖅᑲᓇᐃᔮᖓᓂ ᑐᓂᓯᔭᕆᐊᓕᒃ ᐊᑕᐅᓯᕐᒥᒃ ᐃᖅᑲᓇᐃᔮᒥ ᐊᑐᖅᑎᓪᓗᒍ 
ᐊᑕᐅᓯᐊᖅᑕᕐᓗᓂ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᐊᑐᖃᑦᑕᖅᑕᖓᑕ ᐱᓕᕆᑎᓪᓗᒍ).  

2. ᐱᔭᕆᐊᖃᖅᐸᑦ, ᓱᓕᔾᔪᑎᖃᕈᑎ ᐃᓚᐅᑎᑦᑎᔪᓐᓇᖅᑐᖅ ᓈᓴᐅᑎᖃᖅᑐᓂᒃ ᓇᓗᓇᐃᒃᑯᑕᕐᓂ, ᓴᐳᒻᒥᓯᒪᔪᓂᒃ 
ᒪᒃᐱᖅᓯᔾᔪᑎᓂᒃ ᐃᓄᒃ ᖃᓄᐃᑦᑑᖕᒪᖔᓪᓘᓐᓃᑦ ᐱᔪᓐᓇᕐᓗᓂ ᐊᒃᑐᖅᑕᐅᓴᕋᐃᓐᓂᕐᒧᑦ ᐊᑐᖃᑦᑕᖅᑐᓂ ᐱᖁᑎᖏᓐᓂ.  

3. ᑎᒥᒃᑯᑦ ᑐᑭᖃᑦᑎᐊᕐᑐᒥᒃᓗ ᐱᔪᓐᓇᕈᑎ ᐅᐸᒍᑎᓯᒪᙱᑦᑐᓄᑦ ᐃᖅᑲᓇᐃᔭᕐᕕᖕᓄᑦ ᐃᓱᒪᖅᓱᕐᕕᖃᔾᔮᖏᑦᑐᑦ 
ᖃᓄᑎᒋᐅᓂᖓᓗ ᐊᑐᖅᑎᑕᐅᓗᑎᒃ ᐱᖁᓪᓗᒍ ᐱᔪᓐᓇᖅᑎᑕᐅᓯᒪᔾᔪᑎᖃᙱᑦᑐᖅ ᐃᓄᒃ ᐊᑐᕈᓐᓇᙱᓪᓗᓂ 
ᐃᖅᑲᓇᐃᔮᒥᒃ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎ ᒪᑐᐃᖓᑎᓪᓗᒍ.  
 
 

10. ᐱᓗᐊᖅᑕᐃᓕᑎᑦᑎᓂᖅ ᐱᔪᓐᓇᖅᑐᓂᒃ ᖃᕋᓴᐅᔭᖃᖅᑐᓂᒃ ᐊᕙᑎᓕᖕᓂᑦ  
1. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ (CGS) ᖃᐅᔨᒪᒋᐊᕐᓂᐊᖅᑐᑦ ᐊᒃᑐᖅᓯᔾᔪᑎᖃᖅᑐᓕᒫᑦ ᓄᓇᓕᕋᓛᓂ 

ᐱᔨᑦᑎᕋᐅᑎᖏᓐᓂ ᐱᓇᔫᑎᓪᓗ ᓇᓗᓇᙱᔾᔪᑎᖃᕐᓗᑎᒃ, ᐃᓚᐅᓗᑎᒃ ᐊᒃᑑᑎᔾᔪᑎᑦ ᑕᐃᑰᓇ ᖃᕋᓴᐅᔭᒃᑯᑦ.  
2. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐱᓗᐊᖅᑕᐃᓕᑎᑦᑎᓂᐊᖅᑐᑦ ᐱᔪᓐᓇᕈᑎᓂᒃ ᖃᕋᓴᐅᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᔾᔪᑎᑦ ᖃᕋᓴᐅᔭᓃᑦᑐᓂᒃ ᑕᕐᕋᖅᑐᐃᔨᖏᓐᓄᑦ ᖃᕋᓴᐅᔭᙱᓐᓃᑦᑐᓂᒃᓗ ᐊᐅᓚᑦᑎᓂᕐᒥ 
ᐱᔨᑦᑎᕋᐅᑎᓂᒃ, ᐃᓚᐅᓗᓂ ᐱᔪᓐᓇᕐᓂᖅ ᑕᕐᕋᖅᑐᐃᓂᕐᓅᖓᔪᓄᑦ ᐱᔨᑦᑎᕋᐅᑎᓄᓪᓗ ᖃᕋᓴᐅᔭᓃᑦᑐᓄᓪᓗ 
ᐊᑐᖅᑎᑦᑎᔪᓄᑦ ᑕᐃᒃᑯᓂ ᐃᓗᓕᖏᓐᓂ.  

3. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐱᓗᐊᖅᑕᐃᓕᑎᑦᑎᓂᐊᖅᑐᑦ ᐱᔪᓐᓇᕈᑎᓂᒃ ᐃᓱᒪᖅᓱᕈᑎᖃᙱᑎᓪᓗᒋᓪᓗ 
ᐊᑐᕐᓂᖅ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᑦ ᐊᑐᖃᑦᑕᖅᑐᑦ ᐱᖁᑎᖏᑕ ᐱᓕᕆᐊᒃᓴᖏᓐᓂ. 

 
11. ᑎᑎᕋᕐᕕᖕᒥᐅᑕᓕᕆᔾᔪᑎ ᑖᔅᓱᒥᖓ ᑐᑭᒧᐊᕈᑎᒃᓴᒥᒃ  
12. ᑖᓐᓇ ᑐᑭᒧᐊᕈᑎᒃᓴᖅ ᕿᒥᕐᕈᔭᐅᓗᓂ ᐊᕐᕌᒍᑕᒫᖅᓯᐅᑎᓂ ᒥᓂᔅᑕᖓᓄᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ 

ᒥᓂᔅᑕᖓᓄᓪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᕐᖐᓐᓇᕐᓘᓐᓃᑦ ᑲᔪᓯᑎᑕᐅᑐᐊᖅᐸᑦ ᖃᓄᑐᐃᓐᓇᖅ ᑕᑯᔭᐅᔭᕆᐊᖃᙱᑦᑐᒧᑦ 
ᓴᐳᒻᒦᓂᕐᒧᓪᓘᓐᓃᑦ ᐊᑐᕐᓂᕐᓗᖕᓂᕐᒥ ᖃᐅᔨᓴᕐᓂᕐᒥ ᐊᒃᑐᐊᓂᓕᖕᒥ ᖃᐅᔨᓴᐃᓐᓇᖅᑕᐅᖃᑦᑕᕐᓂᖓᓂ 
ᑕᒻᒪᖅᓯᒪᔪᖅᓯᐅᕐᑕᐅᖃᑦᑕᕐᓂᖓᓂᓘᓐᓃᑦ ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᒃ ᐊᑐᖃᑦᑕᖅᑐᓂ ᐅᕝᕙᓘᓐᓃᑦ 
ᐱᐅᙱᑦᑐᒥᒃ ᓇᓂᓯᓂᕐᒥ ᑲᑉᐱᐊᓵᕈᑎᑦ ᐊᑦᑕᕐᓇᖅᑐᒥᒃᓗ ᖃᐅᔨᓴᕐᓂᕐᒥ ᓴᐳᒻᒥᔾᔪᑎᓄᓪᓘᓐᓃᑦ ᑕᒻᒪᖅᓯᒪᔪᖅᓯᐅᕐᓂᕐᒥ. 
ᐅᓂᒃᑳᖅ ᑕᐃᒪᓐᓈᓗᒃ ᕿᒥᕐᕈᓂᕐᒥ ᐱᑎᑕᐅᓇᔭᖅᑐᖅ ᒥᓂᔅᑕᒧᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ ᐊᒻᒪ 
ᒥᓂᔅᑕᖓᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ.  
 

 
13. ᐊᑎᓕᐅᕈᓐᓇᖅᑏᑦ 

 



ᖃᕋᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓄᑦ ᐱᔪᓐᓇᕐᓂᕐᒥ ᐱᓗᐊᖅᑕᐃᓕᒪᔾᔪᑎᖓ 
 

ᑭᖑᓪᓕᖅᐹᒥ ᕿᒥᕐᕈᔭᖅ: ᒫᑦᓯ 28, 2017                                                                                            ᒪᒃᐱᒐᖅ 5 ᐅᕙᙵᑦ 5 

 

 
 
 

_______________________________           __________________ 
       ᒥᓂᔅᑕ                         ᐅᓪᓗᖅ 
       ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
 

 

 

 
_______________________________           __________________ 

       ᒥᓂᔅᑕ                         ᐅᓪᓗᖅ 
       ᓄᓇᓄᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 

